
 

 

 

 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ 

 

ᐋᖅᑭᒋᐊᖅᓯᒪᓐᖏᑦᑐᑦ ᓇᕿᑦᑕᖅᑕᐅᓯᒪᔪᑦ 

  

ᓇᒡᒐᔾᔭᐅ, ᒫᑦᓯ 8, 2021 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕋᕐᔪᐊᖅ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; 

ᒥᓂᔅᑕ ᐅᖃᐅᓯᕐᓄᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ  

 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᑳᓪᕕᓐ ᐲᑕᓴᓐ 

(ᖁᕐᓗᖅᑑᖅ) 

ᑕᐃᕕᑎ ᖃᒪᓂᖅ 

(ᑐᓄᓂᖅ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ   

  

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐊᖓᔪᖅᑳᑦ ᐅᖃᐅᓯᖏᑦ .......................................................................................................................................................... 1 

ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᒫᑦᓯ 8, 2021 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, ᐊᖓᔪᖅᑳᖅ 

ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, 

ᐋᕐᓗᒃ ᒪᐃᓐ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᐸᑎᖅ ᓇᑦᓯᖅ, ᑳᓪᕕᓐ ᐲᑐᓴᓐ, ᐃᒥᓕᐊᓐᓄ ᕿᓐᖑᖅ, ᐅᖃᖅᑎ ᐹᓪ 

ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ, ᑯᕋᐃᒃ ᓯᒪᐃᓚᒃ, ᖄᑕᓂ 

ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 13:30-ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᐹᓪ ᖁᐊᓴ): ᐅᓪᓛᒃᑯᑦ...ᐆ, ᐅᓪᓗᒃᑯᑦ. ᐱᒋᐊᓚᐅᖅᑎᓐᓇᑕ, ᑐᒃᓯᐊᕐᓂᒃᑯᑦ 

ᒪᑐᐃᕈᓐᓇᖅᐱᐅᑉ, ᒥᔅ ᑕᐅᑐᓐᖏ.  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓪᓗᒃᑯᑦ, ᖁᔭᓐᓇᒦᒃ ᒪᓕᒐᓕᐅᖅᑎ, ᑕᐅᑐᓐᖏ. ᐅᓪᓗᒃᑯᑦ. ᐱᓇᓱᐊᕈᓯᐅᑉ ᓄᕐᖑᐊᓂ 

ᖃᓄᐃᑦᑐᒃᓴᐅᓚᐅᓐᖏᓚᓯ. ᐊᕐᕕᐊᕐᒥᐅᑦ ᐃᖅᑲᐅᒪᑦᑎᐊᖅᐸᕗᑦ ᐊᒻᒪᓗ ᖃᐅᔨᒪᓂᐊᕆᕗᒍᑦ 

ᖃᐅᔨᒪᔪᒃᓴᐅᒐᓗᐊᖅᑎᓪᓗᓯ ᐅᓪᓗᒥ ᐅᐱᒋᑦᑎᐊᕆᕙᕋ ᐅᓪᓗᒥ ᓯᓚᕐᔪᐊᕐᒥ ᐊᕐᓇᐃᑦ ᐅᓪᓗᖁᑎᒋᖕᒪᒍ, 

ᐅᐱᒋᑦᑎᐊᕐᐸᕗᑦ.  

 

>>ᐸᑦᑕᑐᖅᑐᑦ 

 

ᑲᔪᓯᓗᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒪᒥᐊᓇᖅ, ᑲᔪᓯᒋᐊᓚᐅᖅᑳᖅᑎᓐᓇᑕ ᐱᒋᐊᓚᐅᖅᑎᓐᓇᑕᐃᓛᒃ 

ᖃᐅᔨᒪᓂᐊᖅᐳᓯ, ᑕᐃᒪ ᐅᓐᓄᒃ ᐃᖅᑲᐃᑎᒃᑲᓐᓂᖅᐸᓯ, ᑎᕖᒃᑯᑦ ᑕᐅᑐᖃᑦᑕᖅᑐᐃᑦ ᑕᐅᑐᒍᓐᓇᕐᓂᐊᖅᑐᑦ ᐅᓐᓄᒃ. 

ᑖᓐᓇ ᓄᓇᕗᒻᒥ ᖁᑦᑎᖕᓂᖅᐹᒥ ᐃᓕᑕᕆᔭᐅᔾᔪᑎ ᑐᓂᔭᐅᓂᐊᕐᒪᑦ ᑖᓐᓇ ᐲᑕ ᑖᐸᑕᐃᒧᑦ ᖃᒪᓂᑦᑐᐊᕐᒥᐅᑕᕐᒧᑦ, 

ᐅᓐᓄᒃ 6-ᒧᐊᖅᐸᑦ ᖃᐅᔨᓴᐅᑎᕗᑦ ᒪᓕᒡᓗᒍ. 

 

>>ᐸᑦᑕᑐᖅᑐᑦ 

 

ᑲᔪᓯᓗᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᐅᔪᖅ ᐃᓕᖅᑯᓯᓕᕆᓂᕐᒧᑦ, ᒥᔅ ᓇᑲᓱᒃ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 584 - 5(2): ᐱᒃᑯᒋᔭᐅᓂᖓ ᓱᕕᓇᐃ ᒪᐃᒃ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ, ᐊᒻᒪ ᓄᓇᕘᒥᐅᑦ 

ᐊᕐᓇᐃᑦ ᐅᓪᓗᖓᓂ ᐅᓪᓗᖃᑦᑎᐊᖅᑕ.  

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᐊᕐᓇᐃᑦ ᐅᓪᓗᕆᑎᓪᓗᓂᐅᒃ ᓄᓇᕐᔪᐊᕐᒥ ᐅᐱᑉᐳᖓ ᖁᕕᐊᓱᖃᑎᒋᓪᓗᒍ ᓱᕕᓇᐃ 

ᒪᐃᒃ ᓄᖅᑲᓚᐅᖅᑐᖅ ᐃᓐᓇᐅᓂᕐᒧᑦ. 41-ᓂᒃ ᐊᕐᕌᒍᓂᒃ ᐱᔨᑦᑎᕋᐃᓐᓇᓚᐅᖅᑐᓂ ᓄᓇᑦᓯᐊ ᒐᕙᒪᒃᑯᓐᓂ ᐊᒻᒪᓗ 

ᓄᓇᕗᑦ ᒐᕙᒪᒃᑯᖏᓐᓂ. 

 

ᐅᖃᖅᑏ, 40 ᐊᕐᕌᒎᓗᐊᓕᖅᑐᑦ ᒥᔅ ᒪᐃᒃ ᐃᖅᑲᓇᐃᔭᑦᑎᐊᓚᐅᖅᑐᖅ ᐃᑲᔪᖅᓯᖅᖢᓂ ᐃᓄᐃᑦ ᐱᖅᑯᓯᖓᓂᒃ, 

ᐅᖃᐅᓯᖏᑦ. ᑕᐃᒪ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑕᐃᓐᓇ ᐱᔪᒪᓂᖅᑖᖅᑎᑦᑎᓚᐅᕐᒪᑦ ᒪᒃᑯᒃᑐᓂᒃ ᐃᓕᓐᓂᐊᖅᑐᓂᒃ 

ᐊᒻᒪᓗ ᑐᓐᖓᑦᑎᐊᖁᔨᓪᓗᑎᒃ ᑭᓇᐅᓂᕐᒥᓄᑦ ᐊᒻᒪᓗ ᐅᐱᒍᓱᒃᖢᑎᒃ ᐅᖃᐅᓯᕐᒥᓂᒃ ᐃᖅᑲᓇᐃᔭᓕᕈᑎᒃ ᐃᓄᐃᑦ 

ᐃᓕᓐᓂᐊᖅᑏᑦ ᕿᒪᒃᑕᐅᖁᓇᒋᑦ. 

 

ᒥᔅ ᒪᐃᒃ ᐱᓕᕇᓐᓇᕐᓂᖃᓚᐅᖅᐳᖅ, ᑎᒍᒥᐊᖅᑕᐅᔪᓄᑦ ᐃᓄᐃᑦ ᐱᖅᑯᓯᖓᓄᑦ ᐃᖅᑲᓇᐃᔭᖅᑎᐅᓪᓗᓂ 

ᐱᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᑦ ᐊᐅᓚᑦᑎᔨᐅᓪᓗᓂ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ. 

ᐱᓕᕆᖃᑎᖃᑦᑎᐊᓚᐅᖅᐳᖅ ᐃᓄᖕᓂᒃ ᐃᓐᓇᕐᓂᒃ ᐱᖃᓯᐅᑎᓪᓗᓂᒋᑦ, ᑖᒃᑯᐊ ᐱᔨᑦᑎᕋᖅᑐᑦ ᐃᓄᐃᑦ 

ᖃᐅᔨᒪᔭᑐᖃᖏᑦ ᑲᑎᒪᔨᖏᓐᓂ. ᑎᒍᓪᓕᓂᒋᑦ ᖃᐅᔨᒪᓂᖏᑦ ᐃᓚᓕᐅᑎᓪᓗᓂᒋᑦ ᓂᐱᖏᑦ ᒐᕙᒪᒃᑯᑦ 

ᐊᑐᐊᒐᖏᓐᓂᒃ, ᐱᓕᕆᐊᖏᓐᓂᒃ ᐱᔨᑦᑎᕋᕐᓂᖏᓐᓂᓪᓗ.  

 

ᐅᖃᖅᑏ, ᒥᔅ ᒪᐃᒃ ᓯᓐᓇᒃᑐᑐᖃᕆᓚᐅᕐᒪᒍ ᐊᑐᐊᒐᕐᓂᒃ ᐋᖅᑭᒃᓯᒪᓂᖓ ᐃᓚᓪᓗᒋᑦ ᒐᕙᒪᒃᑯᑦ ᐊᑐᐊᒐᖏᑦ 

ᑐᓐᖓᕕᖃᕐᓗᑎᒃ ᐃᓄᐃᑦ ᐅᒃᐱᕆᔭᖏᓐᓂᒃ ᐊᒻᒪ 8-ᓂᒃ ᐊᔪᕆᖅᓱᐃᔾᔪᑎᓂᒃ ᐊᒻᒪ ᑕᐃᒪᐃᓐᓂᖓᓄᑦ 

ᐃᕕᖅᑎᖅᐸᓪᓕᐊᔪᑦ ᐋᖅᑭᒃᓱᖅᓯᒪᔭᖏᑦ ᓴᖅᑭᑕᐅᓚᐅᖅᐳᑦ ᓴᖅᑭᑕᐅᓪᓗᑎᒃ ᐅᑭᐊᒃᓵᕐᒥ ᑲᑎᒪᕐᔪᐊᕐᓂᖓᓂᒃ 

2018-ᒥ. 

 

ᑖᓐᓇ ᐃᑲᔪᕈᑎᒋᓂᐊᕐᒪᑦ ᑖᒃᑯᐊ ᒐᕙᒪᒃᑯᑦ ᐊᑐᐊᒐᖏᑦ, ᐱᓕᕆᐊᖏᑦ, ᐱᔨᑦᑎᕋᕐᓂᖏᓪᓗ ᒪᓕᒐᖏᓪᓗ 

ᑐᓐᖓᕕᖃᖁᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᐃᓄᐃᓪᓗ ᐅᒃᐱᕆᔭᖏᓐᓂᒃ. ᑖᒃᑯᐊ ᐱᔪᒪᓂᕆᓯᒪᔭᖏᑦ 

ᐃᓅᓂᕗᑦ ᓯᕗᓪᓕᐅᑎᑕᐅᓂᖓᓂᒃ ᑕᕝᕙᓂ ᑐᕌᖅᑕᕗᒻᒥ. 

 

ᐅᖃᖅᑏ, ᑖᓐᓇ ᒥᔅ ᒪᐃᒃ ᖃᐅᔨᒪᔭᐅᔾᔪᑎᒋᓪᓗᓂᐅᒃ ᐃᖅᑲᐃᓯᒃᑲᑦᑎᒍᑦ ᑖᒃᑯᐊ ᐅᒃᐱᕆᔭᑦᑎᓐᓄᑦ ᐃᓅᓪᓗᑕ 

ᐊᒻᒪᓗ ᒐᕙᒪᒃᑯᑦ ᐃᖅᑲᓇᐃᔭᑎᖏᑦ ᑲᔪᓯᖁᓪᓗᒋᑦ ᐱᓕᕆᐊᖏᑦ ᐊᔭᐅᖅᑐᐃᔾᔪᑎᖃᖅᑐᐃᑦ ᐃᓄᐃᑦ ᐱᖅᑯᓯᖏᓐᓂᒃ 

ᐅᖃᐅᓯᖏᓐᓂᒡᓗ ᐊᒻᒪᓗ ᐱᔭᕇᖅᑕᐅᓂᖏᓪᓗ ᑐᕌᖅᑕᕗᒻᒥ ᐱᕙᓪᓕᐊᔪᑦ. 

 

ᖁᔭᒋᕙᕋ ᒥᔅ ᒪᐃᒃ ᐱᓕᕆᓯᒪᓂᖓᓄᑦ ᓄᓇᕗᒻᒥᐅᓄᑦ ᐊᒻᒪᓗ ᐅᖃᕈᑎᓗᒋᑦ ᒪᓕᒐᓕᐅᖅᑎᐅᖃᑦᑎᒃᑲ 

ᓯᕗᓂᒃᓴᖃᑦᑎᐊᕋᕕᑦ ᓄᖅᑲᖓᑦᑎᐊᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᒃᑐᖅᑐ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃ ᐅᖃᐅᓯᒃᓴᖏᑦ. ᒥᓂᔅᑕᐅᔪᖅ ᓄᓇᕗᒻᒥ ᓯᓚᑦᑐᖅᓴᕐᕕᖁᑎᖏᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 585 - 5(2): ᓄᓇᕐᔪᐊᓕᒫᒥ ᐅᓪᓗᖓ ᐊᕐᓇᐃᑦ ᓂᕕᐊᖅᓯᐊᓪᓗ 

ᑭᓪᓕᓯᓂᐊᖅᑐᓕᕆᓂᖏᓐᓄᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ ᐅᖃᖅᑏ, ᐊᒻᒪᓗ ᐅᓪᓗᒃᑯᑦ ᓄᓇᕗᒻᒥᐅᑦ, ᒪᓕᒐᓕᐅᖅᑏᑦ ᐊᒻᒪᓗ 

ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓᓂ ᐅᓪᓗᖃᑦᑎᐊᖁᕙᒃᑲ ᑕᕝᕙᓃᑦᑐᑦ ᐊᕐᓇᐃᑦ, ᑕᕝᕙᓃᖏᑦᑐᓪᓗ. 

 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᓄᓇᕐᔪᐊᕐᒥ ᑲᑐᔾᔨᖃᑎᒌᒡᔪᐊᑦ ᓴᓂᕐᕙᐃᓯᓯᒪᖕᒪᑕ ᕕᕗᐊᕆ 2021 ᓄᓇᕐᔪᐊᕐᒥ 

ᐊᕐᓇᓄᑦ ᐊᒻᒪᓗ ᓂᕕᐊᖅᓯᐊᓄᑦ ᑭᒡᓕᓯᓂᐊᕐᓂᖅ, ᑖᓐᓇᓕ ᑕᒫᓂᓕ ᓄᓇᕐᔪᐊᕐᒥ ᐊᕐᓇᓄᑦ ᓂᕕᐊᖅᓯᐊᓄᓪᓗ 

ᐊᕐᓇᐃᑦ ᑭᒡᓕᓯᓂᐊᖅᑎᐅᔪᑦ ᑖᒃᑯᐊ ᐅᓇᑕᕐᓂᕐᒧᑦ ᓄᕙᖕᓇᕐᔪᐊ-19-ᒥ. ᐃᓕᓴᖅᓯᖃᑎᒋᓚᐅᓐᖓ ᐊᒃᓱᕈᖅᑐᑎᒃ 

ᐱᓕᕆᓯᒪᔪᑦ ᐊᕐᓇᐃᑦ ᓯᕗᓕᖅᑎᐅᔪᑦ ᓄᓇᕐᔪᐊᒥ ᑐᑭᓯᓇᓱᒃᑐᑦ ᐊᒻᒪᓗ ᑖᔅᓱᒥᖓ ᓄᕙᒡᔪᐊᕐᓇᖅ-19 ᐅᓇᑕᕈᑎᓄᑦ. 

 

ᐅᖃᖅᑏ, ᒪᓕᒐᓕᐅᖅᑏᑦ ᑭᒡᓕᓯᓂᕐᒥᒃ ᐊᖏᔪᒻᒪᕆᐅᓪᓗᓂ ᐃᓚᒋᔭᐅᖕᒪᑦ ᐃᓕᓐᓂᐊᕐᓂᕐᒧᑦ ᖃᐅᔨᓴᕐᓂᕐᒧᓪᓗ, 

ᐱᖃᓯᐅᔾᔨᓯᒪᒋᓪᓗᓂᓗ, ᐃᖅᑲᓇᐃᔭᐅᑎᓄᑦ ᓴᓇᓯᒪᔪᓕᕆᔪᓂᒃ ᐊᒻᒪᓗ ᓇᐃᓴᐅᓯᕆᓂᕐᒧᑦ. ᐊᕐᓇᐃᑦ 

ᑭᒡᒐᖅᑐᖅᑕᐅᓐᖏᓗᐊᕐᒪᑕ ᑕᒪᒃᑯᓇᓂ. ᐊᒻᒪᓗ ᐃᓕᓴᕆᔪᒪᒋᓪᓗᒋᑦ ᐱᓇᓱᖕᓂᓕᒫᖏᑦ ᑕᒪᒃᑯᐊ ᐊᕐᓇᐃᑦ 

ᓂᕕᐊᖅᓯᐊᓪᓗ ᑕᒪᑐᒧᖓ ᖃᐅᔨᓴᕐᓂᕐᒧᑦ ᐃᓕᓐᓂᐊᕐᓂᒧᑦ ᐱᓕᕆᓂᕐᒧᓪᓗ. 

 

ᐅᖃᖅᑏ, ᐃᖅᑲᐅᒪᓂᐊᕈᕕᑦ ᐊᕐᕌᓂ ᑭᕙᓪᓕᕐᒥ ᓯᓚᑦᑐᖅᓴᕐᕕᒃ ᐊᕐᓇᐅᔪᓂᒃ ᐊᕐᓇᐃᑦ ᕿᓂᖅᑐᑦ ᑲᑎᒪᕐᔪᐊᕐᓂᖅ. 

ᑖᓐᓇ ᑲᑎᒪᓂᖅ ᐱᕕᖃᕐᕕᐅᓚᐅᕐᒪᑦ ᒪᒃᑯᒃᑐᓄᑦ ᐊᕐᓇᓄᑦ ᓄᓇᕗᓕᒫᒥᑦ ᐃᓕᓐᓂᐊᕐᓗᑎᒃ ᐊᔾᔨᒌᓐᖏᑦᑐᓂᒃ 

ᐃᒡᓗᓕᐅᕈᓯᕐᓂᒃ ᐃᖅᑲᓇᐃᔭᕈᒪᓂᕐᒧᑦ ᐸᐃᑉᐹᖅᑖᕈᑎ ᓴᓇᑐᓴᕐᕕᖕᒥ ᐊᑐᐃᓐᓇᐅᑎᑕᐅᔪᑦ. ᐃᓱᒪᒐᓗᐊᖅᐳᖓ 



ᓇᒡᒐᔾᔭᐅ, ᒫᑦᓯ 8, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐃᓚᐅᓚᐅᖅᑐᑦ ᑲᑎᒪᓂᕐᒧᑦ ᓄᓇᕗᒻᒥ ᓯᓚᑦᑐᖅᓴᕐᕕᖕᒧᑦ ᐃᖅᑲᐅᒪᓇᐃᓐᓇᖁᓪᓗᒋᑦ ᓯᕗᓂᒃᓴᒥ 

ᐃᓕᓐᓂᐊᕈᒪᓂᖏᑦ ᐸᕐᓇᒃᑎᓪᓗᒋᑦ. 

 

ᐅᖃᖅᑏ, ᐱᕕᖃᕐᓂᓐᓂ ᐃᓕᓴᖅᓯᔪᒪᕗᖓ ᐊᕐᓇᓕᒫᑦ ᑕᕝᕙᓂ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ 

ᐃᓕᓐᓂᐊᖅᑎᑦᑎᓂᖏᓐᓂᒃ ᑖᑦᓱᒪ ᐊᑖᓃᑦᑐᓂᒃ. ᐱᓕᕆᐊᑦ ᐃᓕᓐᓂᐊᖅᑕᐅᔪᑦ ᓲᕐᓗ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐋᓐᓂᐊᓯᐅᑎᐅᓂᕐᒧᑦ, ᐊᕙᑎᓕᕆᓂᕐᒧᑦ ᐊᒻᒪᓗ ᐃᒡᓗᓕᐅᕐᓂᕐᒧᑦ ᐊᒻᒪᓗ ᐸᐃᑉᐹᖅᑖᕋᓱᖕᓂᕐᒧᑦ ᐃᖅᑲᓇᐃᔮᓄᑦ 

ᐊᒻᒪᓗ ᐱᓕᕆᑦᑎᐊᖅᓯᒪᓂᖏᑦ ᑕᕝᕙᓂ ᓯᓚᑦᑐᖅᓴᕐᕕᐅᑉ ᓄᓇᕗᒻᒥ ᖃᐅᔨᓴᕐᕕᖕᒧᑦ ᑎᒥᖓᓂᒃ. ᐊᕐᓇᓄᑦ 

ᖁᔭᓐᓇᒦᒃ ᐃᓕᓐᓂᐊᖅᑎᐅᒐᓗᐊᖅᐸᑦ ᐃᖅᑲᓇᐃᔭᖅᑎᒐᓗᐊᖅ ᐅᕝᕙᓘᓐᓃᑦ ᐃᓕᓴᐃᔨᐅᒐᓗᐊᖅᐸᑦ, ᐱᓇᓱᖕᓂᓯ 

ᑐᑭᓕᐅᕈᑎᖃᕐᓂᓯ ᓯᕗᓕᒧᑦ ᖁᔭᒋᔭᐅᒻᒪᕆᒃᐳᖅ. ᖁᔭᓐᓇᒦᒃ.  

 

ᑐᓐᖓᓱᒃᑎᑦᑐᒪᕙᒃᑲ ᒪᓕᒐᓕᐅᑏᓪᓗ ᓯᓚᑦᑐᖅᓴᕐᕕᖕᒥ ᐃᑭᐊᖅᑭᕕᖓᓂ ᓇᓂᓯᓂᐊᕐᒪᑕ ᑎᑎᕋᖅᓯᒪᔪᓂᒃ 

ᐅᖃᐅᓯᖃᖅᑐᓂᒃ ᐱᖓᓱᓂᒃ ᐊᕐᓇᓂᒃ ᑕᒫᓂ ᑭᒡᓕᓯᓂᐊᕐᓂᕐᒧᑦ ᐃᖅᑲᓇᐃᔭᖅᑎᖃᕐᓂᕐᒧᓪᓗ ᓯᓚᑦᑐᖅᓴᕐᕕᖕᒥ. 

ᐅᑯᐊᖑᓪᓗᑎᒃ:  

 

 ᔭᐅᑎ ᓂᖏᐅᑦᓯᐊᖅ ᑭᕙᓪᓕᕐᒥᐅᑦ ᐅᔭᕋᖕᓂᐊᕐᓂᕐᒧᑦ ᐱᓕᒻᒪᒃᓴᕐᒪᑦ ᑐᑭᒧᐊᒃᑎᑦᑎᔨ ᑲᖏᖅᖠᓂᕐᒦᑦᑐᓂ.  

 ᔪᓕᐊ ᓛᓐᑐᕆ ᐃᓕᓴᐃᔨᐅᔪᖅ ᐊᕙᑎᓕᕆᓂᕐᒧᑦ ᐃᓕᓐᓂᐊᖅᑕᐅᔪᖅ ᑕᕝᕙᓂ ᐃᖃᓗᖕᓂ.  

 ᓯᐅᕋ ᕚᓐᑐᐱᐅᓪᑦ ᐃᓕᓴᐃᔨᐅᔪᖅ ᐸᐃᑉᐹᖅᑖᕋᓱᖕᓂᕐᒧᑦ ᑭᒡᓕᓯᓂᖅ ᐅᑭᐅᖅᑕᖅᑐᒥ ᐋᓐᓂᐊᓯᐅᖅᑎᒥ 

ᐃᖃᓗᖕᓂ. 

 

ᒪᓕᒐᓕᐅᖅᑏᑦ ᐱᖓᓱᐃᓐᓇᐃᑦ ᑕᕝᕙ ᐃᓚᐃᓐᓇᖏᑦ, ᐊᕐᓇᐃᑦ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ ᐃᖅᑲᓇᐃᔭᖅᑎᖏᓐᓂᒃ 

ᑕᒪᒃᑯᓄᖓ, ᐃᓕᓴᕆᔪᒪᕙᒃᑲ ᐊᕐᓇᓕᒫᓗ ᐱᓕᕆᖃᑕᐅᔪᑦ ᑭᒡᓕᓯᓂᐊᕐᓂᖅ ᐃᖅᑲᓇᐃᔭᐅᑎᓕᕆᓂᕐᒧᑦ ᓄᓇᕗᑦ. 

ᖁᔭᓐᓇᒦᒃ ᐱᔨᑦᑎᕋᕋᔅᓯ ᐃᔾᔪᐊᕈᒥᓇᖅᑐᓯᓗ ᒫᓐᓇᐅᔪᖅ ᓯᕗᓂᒃᓴᒥᓪᓗ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑐᓄᑦ. 

ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᐅᔪᖅ ᐋᓐᓂᐊᖅᑕᐃᓕᕆᓂᕐᒧᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᑉ ᐅᖃᐅᓯᖓ 586 - 5(2): ᐃᕐᓂᓱᒃᓰᕕᒃ ᐃᕐᓂᓱᒃᓰᔩᓪᓗ ᐱᔨᑦᑎᕋᕐᓂᖏᑦ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᑉᓗᒃᑯᑦ ᐅᖃᖅᑎᑦᓯᔩ. ᑲᖏᖅᖠᓂᕐᒥᐅᑕᐃᑦ ᐅᑉᓗᒃᑰᖅᐸᒃᑲ ᐊᕐᕕᐊᕐᒥᐅᑕᐃᑦ 

ᐃᒃᐱᒋᖃᑎᒋᕙᒃᑲ. 

 

(ᑐᓵᔨᒃᑯᑦ) ᐅᖃᖅᑏ, ᓄᓇᕗᒻᒥ ᐳᖅᑐᓛᓂᒃ ᐃᕐᓂᖃᑦᑕᕐᓂᖃᕐᒪᑦ ᐃᓄᒋᐊᖕᓂᖓ ᑕᑯᓪᓗᒍ ᑲᓇᑕᓕᒫᒥᑦ. 800-

ᖑᓗᐊᖅᑐᓂᒃ ᐃᓅᔪᖃᖅᑐᓂ ᔮᓐᓂᐊᕆ 1, 2019 ᐊᒻᒪᓗ ᔫᓐ 30, 2020 ᐊᑯᓐᓂᐊᓂ. ᓄᓇᕘᒻᒥ ᐱᔨᑦᑎᕐᓂᖅ 

ᓂᕆᐅᒃᑐᑦ ᓄᑖᓄᑦ ᑖᒃᑯᓄᖓ ᖃᓄᐃᓐᖏᑦᑎᐊᖅᑐᒧᑦ ᓯᕗᓂᒃᓴᖃᕐᓗᒋᑦ ᓱᕈᓰᑦ. 

 

ᐅᖃᖅᑏ, ᐃᕐᓂᓱᒃᓰᔨᓄᑦ ᐊᒻᒪᓗ ᐊᑦᑕᕐᓇᖏᑦᑐᒦᑎᑦᑎᖃᑦᑕᕐᓂᖅ ᓄᓇᕗᒻᒥ ᑖᓐᓇ ᓯᕗᓪᓕᐅᔾᔭᐅᖏᓐᓇᐅᔭᕐᒪᑦ 

ᐋᓐᓂᐊᖃᕐᓇᖏᑦᑐᓕᕆᔨᓄᑦ ᐊᑐᐃᓐᓇᖃᖅᑎᓪᓗᒋᑦ ᐱᖅᑯᓯᕐᒧᑦ ᓈᒻᒪᒃᑐᓂ ᓇᔾᔨᔪᓕᕆᓂᕐᒧᑦ ᐊᖏᕐᕋᒧᑦ ᖃᓄᖅ 

ᓴᓐᖏᑦᑎᔾᔪᑎᒥᒃ ᐃᓚᔮᖏᓐᓄᑦ ᐊᒻᒪᓗ ᑲᑦᑐᖓᑎᑦᑎᓇᓂ ᐃᕐᓇᐃᑦ ᓄᒃᑎᖅᑕᐅᖃᑦᑕᕐᓂᖏᓐᓂᒃ. ᑭᓯᐊᓂᓕ ᐊᕐᕌᓂ 

ᐊᑯᓐᓂᖓᓄᑦ ᑲᖏᖅᖠᓂᕐᒥ ᐃᕐᓂᓱᒃᓰᕕᖓ ᐊᐅᓚᓲᖑᖕᒪᑕ ᐱᔨᑦᑎᕋᖅᖢᑎᒃ ᐃᕐᓂᓱᒃᓰᔨᖃᓐᖏᓗᐊᒧᑦ ᑕᒪᒃᑯᐊ 

ᐋᓐᓂᐊᓯᐅᖅᑏᑦ ᓇᔾᔨᓕᖅᑐᓄᑦ ᐃᕐᓂᓯᒪᓕᖅᑎᓪᓗᒍ ᐸᖅᑭᒃᓯᒐᓗᐊᖅᑐᑎᒃ ᐊᓈᓇᐅᓂᐊᓕᖅᑐᑦ ᖃᐅᔨᓴᖅᑕᐅᔪᑦ 

ᐊᒻᒪᓗ ᑲᖏᖅᖠᓂᕐᒥᑦ ᐃᕐᓂᔪᒪᔪᑦ ᐋᓐᓂᐊᕕᓕᐊᕆᐊᖃᖃᑦᑕᖅᓯᒪᖕᒪᑕ ᖃᓪᓗᓈᓄᑦ ᐃᕐᓂᔭᖅᑐᖅᖢᑎᒃ. 

 

ᐅᖃᖅᑏ, ᖁᔭᒋᓗᒍ ᐱᓕᕆᓇᓱᖕᓂᖏᓐᓄᑦ ᐃᖅᑲᓇᐃᔭᖅᑎᖏᑕ ᕿᑭᖅᑕᓂ ᐋᓐᓂᐊᕐᕕᖕᒥ ᐱᓕᕆᓇᓲᑎᖏᓐᓄᑦ 

ᑕᒪᒃᑯᐊ ᐅᓗᕆᐊᓇᖅᑐᒦᖏᑦᑐᑦ ᑭᕙᓪᓕᕐᒥᑦ ᐃᖃᓗᖕᓄᑦ ᐱᔪᓐᓇᕐᓂᕐᒧᑦ ᐃᓂᖃᕌᖓᑕ ᐱᒻᒪᕆᐅᖕᒪᑦ 

ᓄᓇᕗᒦᖏᓐᓇᖁᓪᓗᒋᑦ ᐊᔪᕐᓇᖏᑦᑕᕌᖓᑦ ᐊᒻᒪᓗ ᖃᓪᓗᓈᓅᕆᐊᑐᓐᖏᓪᓗᑎᒃ ᐃᓄᑑᓂᐊᖅᑐᓂᒃ 

ᐃᓅᕋᑖᖅᑐᑯᓗᖕᓄᓪᓗ. 

 

ᐅᖃᖅᑏ, ᑖᓐᓇ ᑕᐅᕗᖓᓕᒫᖅ ᐋᖅᑭᒍᑕᐅᖕᒪᑦ ᐋᓐᓂᐊᖃᕐᓇᖏᑦᑐᓕᕆᔨᓪᓗ ᐱᓕᕆᔪᒪᓂᖃᖅᓯᒪᕗᑦ 

ᐃᕐᓂᓱᒃᓰᓂᖅ ᐊᒻᒪᓗ ᐃᕐᓂᕋᑖᖅᑐᑦ ᐱᔨᑦᑎᕋᕈᒪᓪᓗᓂᐅᒃ. ᐃᖅᑲᓇᐃᔭᖅᑎᒃᑲ ᐊᒃᓱᕈᖅᑐᒻᒪᕆᐅᓪᓗᑎᒃ 

ᐋᖅᑭᒍᑎᒃᓴᓂᒃ ᑲᓇᑕᓕᒫᒥ ᐃᓗᐊᓐᖏᔾᔪᑕᐅᔪᒧᑦ ᑖᒃᑯᐊ ᐃᕐᓂᓱᒃᓰᔩᑦ ᐊᒥᒐᖅᑎᓪᓗᒋᑦ ᑲᓇᑕᓕᒫᒥ. 

ᑕᐃᒪᐃᓕᐅᖃᑦᑕᖅᑐᒍᑦ ᐃᓕᓴᖅᓯᓪᓗᑕ ᐋᖅᑭᒍᑎᒥᒃ ᐱᖅᑯᓯᕐᒧᑦ ᓈᒻᒪᒃᑐᑦ ᐊᒻᒪᓗ ᓄᓇᕗᒻᒥ ᐱᓪᓚᑦᑖᓂᒃ 

ᓴᖅᑭᔮᖅᑎᑦᑎᓂᕐᒧᑦ. 

 

ᐅᖃᖅᑏ, ᐋᓐᓂᐊᖃᕐᓇᖏᑦᑐᓕᕆᔨᑦ ᐃᓕᓴᖅᓯᓯᒪᒋᕗᑦ ᐃᕐᓂᓱᖕᓂᖅ ᑖᓐᓇ ᐊᒃᓱᕈᕐᓇᕐᓂᐅᖕᒪᑦ ᓄᑖᓄᑦ 

ᐊᓈᓇᐅᔪᓄᑦ ᐊᒻᒪᓗ ᓄᕙᖕᓇᕐᔪᐊᖅ-19 ᑖᒃᑯᓂᖓ ᐊᒃᓱᕈᕐᓇᖅᓯᑎᒃᑲᓐᓂᖅᓯᒪᖕᒪᕆᖕᒪᒍ. ᑖᓐᓇ 

ᐱᒻᒪᕆᐅᓂᖅᓴᐅᑎᑕᖅ ᑕᐃᒪ ᐃᕐᓂᓱᒃᓰᔨᖃᕐᓗᒍ ᑲᖏᖅᖠᓂᕐᒧᑦ ᐅᑎᖅᑎᑦᑎᔭᕆᐊᒃᓴᖅ. 

 

ᐃᓚᖓ ᒪᓕᒐᓕᐅᖅᑎ: ᐄᓛᒃ,ᐄᓛᒃ! 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᖃᖅᑏ, ᒪᑐᔾᔪᑎᒋᓗᒍ ᑲᔪᖏᖅᓴᖅᐸᕗᑦ ᓄᓇᕗᒻᒥᐅᑦ ᐃᓱᒪᒃᓴᖅᓯᐅᖅᑐᑦ 

ᐋᓐᓂᐊᖃᕐᓇᖏᑦᑐᒥᒃ ᐃᓱᒪᒋᖁᓪᓗᒋᑦ ᐃᕐᓂᓱᒃᓰᓂᕐᒧᑦ ᓇᓖᕌᖁᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᐅᔪᖅ ᐃᖅᑲᖅᑐᐃᔨᓕᕆᓂᕐᒃᒧᑦ, ᒥᔅᑕ ᕼᐃᒃᔅ. 

 

ᐊᖓᔪᖅᑳᑉ ᐅᖃᐅᓯᖓ 587 - 5(2): ᐃᓚᒌᓂ ᐋᓐᓂᖅᑎᕆᖃᑦᑕᐅᑎᔪᖃᖅᐸᕐᓂᖓᓂᒃ ᐅᔾᔨᕆᔭᖃᓕᕐᓂᕐᒧᑦ 

ᐱᓕᕆᐊᖑᔪᑦ (Hᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑖᒃᑯᐊ ᒪᓕᒐᓕᐅᕐᕕᖕᒥ ᐱᒻᒪᕆᐅᖕᒪᑦ ᐅᓪᓗᒥ 

ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓᒍᑦ ᑖᒃᑯᐊ ᐱᕈᖅᐸᓪᓕᐊᓂᕗᑦ ᐱᕙᓪᓕᐊᓂᖏᓐᓄᓪᓗ ᓄᓇᕗᒻᒥ 

ᐱᓕᕆᓯᒪᓂᖏᓐᓄᑦ ᐊᔭᐅᖅᑐᐃᓂᖏᓐᓄᓪᓗ ᐊᕐᓇᐃᑦ ᐅᓪᓗᖓᓄᑦ. ᐃᑉᐸᒃᓴᖅ ᑖᒃᑯᓄᖓ ᐱᖓᓱᓄᑦ 

ᐸᓂᖃᖅᑐᖓ ᑐᑭᓯᒪᒐᒃᑯ ᐱᒻᒪᕆᐅᓂᖓ ᐊᑦᑕᕐᓇᖏᑦᑐᒥᒃ ᐃᑲᔪᖅᑐᒥᓗ ᑖᒃᑯᐊ ᕿᑐᓐᖓᒃᑲ ᐱᓇᓱᒍᓐᓇᕐᓂᐊᕐᒪᑕ 

ᓯᓐᓇᒃᑑᒪᒋᔭᒥᓂᒃ. 

 

ᐅᖃᖅᑏ, ᒪᓕᒐᓕᐅᖅᑎᑦ ᑕᒫᓂ ᓄᓇᕐᔪᐊᒥ ᐊᕐᓇᐃᑦ ᑖᒃᑯᐊ ᐊᕐᓇᓂᒃ ᐃᑲᔪᖅᑐᐃᑦ ᐊᕐᓇᐃᑦ ᓱᕈᓰᓪᓗ 

ᐊᒃᑐᖅᑕᐅᓯᒪᓂᖅᓴᐅᖕᒪᑕ ᓄᕙᖕᓇᕐᔪᐊᕐᓇᐅᑎᓪᓗᒍ. ᑕᒫᓂ ᐊᖏᕐᕋᑦᑎᓐᓂ ᐱᑦᑎᐊᖃᑦᑕᐅᑎᓂᖅ ᓄᓇᕗᒻᒥᐅᓄᑦ 

ᐅᓄᓗᐊᖅᑐᐊᓗᐃᑦ ᐊᕐᓇᐃᑦ ᓱᕈᓰᓪᓗ ᑖᒃᑯᓄᖓ ᐋᓐᓂᖅᓯᕆᓂᕐᒧᑦ ᐊᒃᑐᖅᑕᐅᕐᔪᐊᖅᓯᒪᖕᒪᑕ. 

 

ᐅᖃᖅᑏ, ᐅᓪᓗᒥ ᓄᓇᕗᓕᒫᒥᑦ ᑖᓐᓇ ᐅᔾᔨᕈᓱᖕᓇᐅᖕᒪᑦ ᐱᑦᑎᐊᖃᑦᑕᐅᑎᕆᓂᕐᒥᒃ. ᑖᒃᑯᐊ ᒪᓕᒐᓕᕆᔨᒃᑯᓐᓂ 

ᐸᐅᒃᑑᑏᑦ, ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᑖᒃᑯᐊ ᖃᐅᔨᒃᑲᐃᓇᓱᖕᒪᑕ ᓄᓇᕗᒻᒥᐅᓄᑦ. ᓇᖏᖃᑎᒌᓚᐅᖅᑕ ᑕᒪᓐᓇ 

ᓂᓪᓕᐊᔾᔪᑕᐅᓐᖏᓗᐊᕐᓂᖓᓄᑦ ᓄᖅᑲᖁᓪᓗᒍ ᐱᓂᕐᓗᖕᓂᖅ ᓄᓇᕗᒻᒥ. 

 

ᐅᖃᖅᑏ, ᑖᒃᑯᐊ ᑐᕌᒐᕆᖕᒪᒋᑦ ᓄᓇᕗᒻᒥᐅᑦ ᐱᔪᓐᓇᕐᓂᖃᖅᑐᑦ ᐃᓕᓴᖅᓯᔪᓂᒃ ᐊᒻᒪᓗ ᑕᖅᑲᒃᑯᐊ ᑐᑭᓯᒪᓕᕐᓗᑎᒃ 

ᑖᔅᓱᒥᖓ ᐃᓚᔮᕇᑦ ᐱᑦᑎᐊᕆᐊᖃᓐᓂᖏᓐᓄᑦ ᒪᓕᒐᕐᒧᑦ, ᑖᒃᑯᓄᖓ ᐋᓐᓂᖅᓯᕆᖃᑦᑕᕐᓂᕐᒧᑦ. ᑖᒃᑯᐊ 

ᖃᐅᔨᒃᑲᐃᓇᓱᖕᓃᑦ ᑎᑭᐅᑎᓇᓱᖕᓂᐊᕐᒪᑦ ᐱᔨᑦᑎᕋᕐᓂᕐᒥᒃ ᓄᓇᓕᓐᓄᓪᓗ ᑕᕐᕆᔭᐅᑎᓄᑦ ᐊᑭᓐᖓᕐᒥᐅᑕᓄᑦ 

ᐃᑭᐊᖅᑭᕕᒃᑯᑦ ᑐᑭᓯᓇᑦᑎᐊᖅᑐᑦ ᓈᓚᐅᑎᒃᑯᓪᓗ, ᖃᕋᓴᐅᔭᑎᒍᓪᓗ. 

 

ᑖᒃᑯᐊ ᒪᓕᒐᓕᕆᔨᒃᑯᑦ ᒫᓐᓇ ᕿᒥᕐᕈᕙᓪᓕᐊᖕᒥᔪᑦ ᓄᓕᐊᕇᑦ ᐱᓂᕐᓗᖃᑕᐅᒍᑎᒃ ᒪᓕᒐᖓ. ᑖᓐᓇ 

ᐊᑐᓕᖅᑎᑕᐅᓚᐅᖅᑐᖅ 2008-ᒥ ᐊᒻᒪ ᓴᖅᑭᑕᐅᓚᐅᖅᐳᖅ ᓄᖅᑲᖓᑎᑦᑎᓂᖅ ᓴᐳᒻᒥᓴᐃᓂᖅ ᓄᓇᕗᒻᒥᐅᓪᓗ 

ᐃᓚᔮᕇᑦ ᐋᓐᓂᖅᓯᕆᖃᑦᑕᐅᑎᓂᖏᑦ.  

ᑖᓐᓇ ᒪᓕᒐᖅ ᐃᑲᔫᑎᖃᑦᑕᖅᓯᒪᔪᖅ ᓄᓇᕘᒻᒥ ᖁᐊᖅᓵᕐᓇᖅᑐᓂᒃ. ᑖᓐᓇ ᕿᒥᕐᕈᕙᓪᓕᐊᔭᕗᖅ ᐊᑑᑎᖃᕐᓂᖓ 

ᐃᑲᔪᖅᓰᓪᓗᑕᓗ ᐃᓚᔮᕇᓄᑦ ᐋᓐᓂᖅᓯᖅᑕᐅᖃᑦᑕᖅᑐᓄᓪᓗ. 

 

ᐅᖃᖅᑎ, ᑐᓐᖓᓱᒃᑎᑉᐸᒃᑲ ᓄᓇᕗᒻᒥᐅᓕᒫᑦ ᐅᖃᐅᓯᒃᓴᖃᖁᓪᓗᒋᑦ ᑭᐅᒪᔪᓐᓇᖁᓪᓗᒋᓪᓗ ᑖᔅᓱᒧᖓ ᒪᓕᒐᕐᒧᑦ 

ᐋᓐᓂᖅᓯᕆᖃᑦᑕᐅᑎᓂᖅ FAIA@GOV.NU.CA-ᒥ ᐅᕝᕙᓘᓐᓃᑦ ᐅᖄᓚᓗᓯ 867-975-6195-ᒧᑦ.  

 

ᐃᓱᒪᒐᓗᐊᖅᐳᖓ ᑖᑯᐊ ᑲᔪᓯᑦᑎᐊᕐᓂᖏᑦ ᐱᒋᐊᖅᑎᑕᐅᔪᑦ ᓈᒻᒪᒃᑐᒥᒃ ᐊᒃᑐᖅᓯᓂᐊᕐᒪᑕ ᓄᓇᕗᒻᒥᐅᓂᒃ ᐊᒻᒪᓗ 

ᑲᔪᓯᔪᒥᒃ ᐊᑦᑕᕐᓇᖏᑦᑐᒥᒃ ᐃᓅᖃᑎᒌᖕᓂᕐᒧᑦ ᑕᒪᒃᑯᓄᖓ ᐋᓐᓂᖅᓯᕆᓂᕐᒧᑦ ᐊᑐᖅᑐᓄᑦ, ᓄᓇᓕᖕᓂ 

ᐃᖅᑲᖅᑐᐃᕕᓕᕆᓂᕐᒧᑦ ᐸᓖᓯᒃᑯᓐᓄᓪᓘᓐᓃᑦ ᐃᓕᓐᓂᐊᒃᑲᓐᓂᕐᓗᒍ ᐃᑲᔪᖅᑐᐃᓂᖅ ᓄᓇᑦᑎᓐᓂ. 

 

ᐊᑦᑕᕐᓇᖏᑦᑐᓂᒃ ᐃᓅᓯᖃᑦᑎᐊᕆᐊᖃᖅᑐᓂᒃ ᑖᓐᓇ ᓯᕗᓪᓕᖅᐸᐅᑎᒃᑲᑦᑎᒍᑦ. ᒪᓕᒐᓕᐅᖅᑎᓕᒫᓪᓗ 

ᑐᓐᖓᓱᒃᑎᑉᐸᒃᑲ ᑖᓐᓇ ᐃᓱᓕᑦᑎᖁᓪᓗᒍ ᐃᓚᔮᕇᑦ ᐱᓂᕐᓗᖃᑦᑕᐅᑎᖃᑦᑕᕐᓂᖏᑦ ᓄᓇᕗᒻᒥ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. (ᑐᓵᔨᑎᒍᑦ) ᒥᓂᔅᑕᐅᔪᖅ ᑲᒪᒋᔭᖃᖅᑐᖅ ᐊᕐᓇᓂᒃ, ᒥᔅ 

ᓯᐅᑎᐊᐱᒃ. 

 

ᐊᖓᔪᖅᑳᑉ ᐅᖃᐅᓯᖓ 588 - 5(2): ᓄᓇᕐᔪᐊᓕᒫᒥ ᐊᕐᓇᐃᑦ ᐅᓪᓗᖓ (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ ᐅᖃᖅᑎᑦᓯᔩ. (ᑐᓵᔨᑎᒍᑦ) ᖁᔭᓐᓇᒦᒃ 

ᐊᓂᖅᓵᖅᑎᑲᐃᓐᓇᕈᓐᓇᕋᑖᕋᕕᖓ, ᐱᕕᖃᖅᑎᑦᓯᑲᐃᓐᓇᕋᕕᑦ ᓴᖅᑭᑦᑎᓂᐅᔪᒦᕋᑖᕋᒪ. ᖁᔭᓐᓇᒦᒃ. 

 

ᐅᓪᓗᒥ ᐊᕐᓇᓕᒫᑦᓯᐊᑦ ᖄᖅᓯᕐᕕᒋᕙᒃᑲ (wink) ᓇᒥᓕᒫᑦᓯᐊᖅ ᓄᓇᕐᔪᐊᕐᒥ. (ᑐᓵᔨᑎᒎᖏᑦᑐᖅ) ᐅᖃᖅᑎᑦᓯᔩ, 

(ᑐᓵᔨᑎᒍᑦ) ᒫᑦᓯ 8 ᓇᓪᓕᐅᓐᓂᖅᓯᐅᕐᒪᑦ ᓯᓚᕐᔪᐊᓕᒫᒥ ᐊᕐᓇᓄᑦ ᐅᓪᓗᖁᑎᒋᔭᐅᓪᓗᓂ. ᐊᕐᕋᑕᒫᑦ ᑖᓐᓇ 

ᐅᓪᓗᖃᖅᑎᑦᓯᓂᐅᕙᒃᑐᖅ ᐅᐱᒍᓱᒍᓐᓇᖅᑎᑦᓯᓂᐅᕙᖕᒪᑦ ᖁᕝᕙᖅᑎᑦᑐᒋᑦ ᐃᓕᖅᑯᓯᓕᕆᓂᕐᒧᑦ, ᐃᓅᓯᓕᕆᓂᕐᒧᑦ, 

ᓂᕈᐊᖅᑕᐅᓯᒪᕕᖕᒦᑦᑐᑦ ᒐᕙᒪᓕᕆᓂᕐᒥ ᐊᒻᒪᓗ ᑮᓇᐅᔭᓕᐅᕋᓱᑦᑎᐅᓂᕐᒥ ᐱᔪᓐᓇᖅᓯᒪᔭᖏᑦ ᐊᕐᓇᐃᑦ 

ᓇᒥᓕᒫᑦᓯᐊᖅ. 

 

ᑕᕝᕙᓂ ᐊᕐᕌᒍᒥ ᐊᕐᓇᐃᑦ ᐅᓪᓗᕆᑎᓪᓗᓂᐅᒃ ᑐᕌᖅᑎᑕᐅᖕᒪᑦ “ᒪᑯᑎᓇᓱᖕᓂᖅ ᐱᓇᓱᐊᕈᒃ.” ᑕᐃᒫᒃ 

ᑐᕌᖅᑎᑦᓯᓂᖃᖅᑎᓪᓗᒍ ᐅᕙᑦᑎᓐᓂᓕᒫᖅ ᐃᓇᑦᑎᕗᖅ ᓇᓪᓕᖅᑯᑦᑐᒥᒃ ᐱᓇᓱᐊᖁᔨᓪᓗᓂ ᐊᒻᒪᓗ 

ᐊᔾᔨᒌᒃᑎᑦᑎᖏᓐᓂᐅᕙᑦᑐᖅ ᐊᕐᓇᐃᑦ ᐊᖑᑏᓪᓗ ᓂᕈᐊᒐᖃᕐᓂᖅᓴᐅᓂᕆᓲᖏᓐᓂᒃ ᐱᔭᖃᕐᓂᖅᓴᐅᓲᖑᓂᖏᓪᓗ 

ᓇᓕᒧᒌᒃᑎᑕᐅᖏᓐᓂᖏᑦ ᐊᕐᓇᐃᑦ ᐊᖑᑎᓪᓗ. ᒪᑯᑎᔭᐅᓇᓱᖕᓂᖓ ᐊᓯᕈᐃᔪᓐᓇᕐᒪᑦ. 

 

ᐊᑏ ᒪᑯᑎᒋᐊᖅᑕᐃᓐᓇᕆᓚᐅᕐᓚᕗᑦ. ᓄᓇᕗᒻᒥ ᐊᕐᓇᐃᑦ ᐱᖃᑕᐅᕗᑦ ᐊᑕᐅᓯᐅᖃᑎᒌᑦᑐᑎᒃ ᒪᑯᑎᔭᐅᒋᐊᖁᓪᓗᒍ 

ᓇᓕᒧᒌᒃᑎᑦᑎᖏᓐᓂᐅᕙᒃᑐᒥᒃ, ᑕᐃᒍᖅᑕᐅᓗᓂ ᐃᓚᐃᓐᓇᖅᓱᕐᓂᖅ, ᐊᐱᖅᑯᑎᒋᖃᑦᑕᕐᓗᒍᓗ ᐊᔾᔨᒌᒥᒃ 

ᑕᐃᒪᐃᑦᑐᐃᓐᓇᐅᓕᖅᑎᑦᓯᓂᐅᕙᑦᑐᖅ (HAG TAG CHOOSE TO CHALLENGE POSE), ᐊᒡᒐᑎᒃ 

ᖁᒻᒧᐊᒃᑎᓯᒪᓪᓗᒋᑦ ᐊᖏᖅᓯᒪᓂᕐᒥᓂᓗ ᐱᓕᕆᐊᖃᕐᓂᐊᕐᓗᑎᒃ ᓇᓕᒧᒌᒃᑎᑦᓯᖏᓐᓂᕐᒥᒃ ᐊᑭᕋᖅᑐᐊᖃᕐᓂᖅ 

ᓈᒻᒪᒋᓇᒍ. 

 

ᐅᖃᖅᑎᑦᓯᔨ, ᓱᓕ ᑕᓯᐅᖅᑕᐅᓪᓗᑕ ᐱᓕᕆᖃᑎᒌᑦᓯᐊᕐᓂᒃᑯᑦ, ᐃᑲᔪᖃᑎᒌᑦᓯᐊᕐᓂᖅ ᑲᑐᔾᔨᖃᑎᒌᖑᓪᓗᑕ 

ᐊᑕᐅᓯᕐᒥ ᐱᔭᖃᕋᓱᐊᕐᓂᕐᒥᒃ. ᓱᓕ ᐱᓕᕆᖃᑎᒌᖃᑦᑕᖅᐳᒍᑦ ᑕᒪᒃᑯᐊ ᐊᕐᓇᐃᑦ ᐊᖑᑎᓪᓗ 

ᓇᓕᒧᑎᑕᐅᖏᓐᓂᕆᖃᑦᑕᖅᑕᖏᑦ ᓄᖑᑎᖅᑕᐅᖁᓪᓗᒍ ᐃᖅᑲᓇᐃᔭᕐᕕᖕᒥ, ᑲᑎᒪᕕᖕᓂ, 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᒻᒪᓗ ᐊᔪᖅᓴᖏᓐᓂᕐᒧᑦ ᐊᒻᒪᓗ ᑕᐃᒫᒃ ᐊᕐᓇᐅᓂᖓᓂᒃ ᐊᖑᑕᐅᓂᖓᓂᒡᓗ 

ᑕᐅᑐᑐᐃᓐᓇᖏᑦᑐᒥᒃ ᒐᕙᒪᖃᕈᒪᓂᕐᒥᒃ. 

ᐊᑕᐅᑦᑎᒃᑯᑦ ᐊᑕᖏᕐᓗᑕ ᐊᒡᕕᐊᕈᑕᐅᕙᒃᑐᑦ ᓄᖑᑎᓐᓇᓱᒋᐊᖃᖅᐸᕗᑦ ᐊᕐᓇᐃᑦ ᐱᔪᓐᓇᐅᑎᖏᓐᓄᑦ 

ᐊᐳᖅᑕᕈᑕᐅᖏᓐᓇᓲᑦ ᐊᕐᓇᐅᓂᖏᓐᓂᓗ ᐊᒻᒧᒃᑎᕆᓂᐅᕙᒃᑐᖅ. ᐅᖃᖅᑎᑦᓯᔨ, ᖃᐅᑕᒫᑦ ᐊᕐᓇᐃᑦ ᓂᕕᐊᖅᓵᓪᓗ 

ᑲᑎᓲᖑᖕᒪᑕ ᓯᕗᓕᖅᑎᐅᓪᓗᑎᒃ ᓄᓇᑦᑎᓐᓂ ᓄᓇᖅᑲᑎᒌᖑᓪᓗᑕ ᐱᕈᖅᐸᓪᓕᐊᓂᕐᒥᒃ ᐱᕙᓪᓕᐊᑎᑦᑎᓂᕐᒥᓗ. 

 

ᒥᓂᔅᑕᐅᓪᓗᖓ ᐊᕐᓇᓅᖓᔪᓄᑦ, ᖁᔭᓐᓇᒦᕈᒪᕙᒃᑲ ᖁᓪᓖᑦ ᐊᕐᓇᐃᑦ ᑲᑎᒪᔨᖏᑦ ᑕᒪᑦᓱᒥᖓ ᐱᒻᒪᕆᐅᔪᒥᒃ 

ᑎᒍᒥᐊᖅᖢᑎᒃ ᐱᓕᕆᓂᖃᕐᒪᑕ ᐊᒻᒪᓗ ᐱᕕᖃᖅᑎᑦᑎᓪᓗᑎᒃ ᐊᕐᓇᓂᒃ ᐱᔪᓐᓇᕐᓂᖅᑖᒃᑲᓐᓂᕐᓂᐊᕐᒪᑕ ᐊᕐᓇᐃᑦ 

ᓂᕕᐊᖅᓵᓪᓗ. ᐃᖅᑲᐃᓯᔭᐃᓐᓇᕆᔪᒪᕙᔅᓯᑦᑕᐅᖅ ᑕᒪᔅᓱᒪ ᐊᕐᕌᒎᑉ ᐱᓂᐊᕈᑕᐅᖁᔭᖓ ᓵᓐᖓᔭᐅᖁᓪᓗᒍ 

“ᒪᑯᑎᒋᐊᕈᒃ ᐊᓯᕈᐃᓂᖅ” ᐅᓪᓗᒥᒧᑐᐊᖑᔾᔮᖏᒻᒪᑦ, ᐊᖏᖅᓯᒪᓂᖃᕆᐊᖃᖅᑐᒍᑦ ᐅᕙᒍᑦ ᑕᒪᑦᑕ ᑕᒪᓐᓇ 

ᐱᓕᕆᐊᕆᓂᐊᕋᑦᑎᒍᑦ ᐊᕐᕌᒍᑉ ᐃᓗᐊᓂ ᓴᒃᑯᑐᐃᓐᓇᖏᓪᓗᒍ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

 

>>ᓂᐱᖃᓐᖏᑦᑐᖅ 13:49-ᒥᑦ 13:50-ᒧᑦ 

 

...ᑕᐃᒪᖃᐃ. ᒪᒥᐊᓇᖅ. ᑕᒪᒃᑯᐊ, ᐅᐊ, ᑭᓲᒐᓗᐊᒃᑭᐊᖅ ᐊᒡᕕᐊᓕᓚᐅᖅᐸᒃᖢᑎᐅᖕᒪᑕ.  

 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐱᒋᐊᓚᐅᖅᑎᓐᓇᑕ ᐃᖅᑲᐃᑎᒃᑲᓐᓂᕈᒪᑐᐃᓐᓇᖅᐸᒃᑲ ᒪᓕᒐᓕᐅᖅᑏᑦ ᑖᓐᓇ 

ᒪᓕᒐᓕᐅᖅᑎ ᒥᔅᑕ ᖃᒪᓂᖅ ᐅᓪᓗᒥ ᐋᓐᓂᐊᕐᒪᑦ ᑕᒫᓃᔾᔮᓐᖏᑦᑐᖅ. ᖃᐅᔨᒪᖁᔨᑐᐃᓐᓇᖅᐳᖓ.  

 

ᑲᔪᓯᓗᑕ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖑᒧᑦ, ᒥᔅ ᐊᕐᓇᒃᑲᒃ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 833 - 5(2): ᓄᓇᕐᔪᐊᓕᒫᒥ ᐊᕐᓇᐃᑦ ᐅᓪᓗᖓ (ᐊᕐᓇᒃᑲᖅ)  

 

ᐊᕐᓇᒃᑲᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐱᒋᐊᓚᐅᓐᖏᓐᓂᕐᓂ ᑐᓐᖓᓱᒃᑎᒍᒪᔭᒃᑲ ᐃᓚᒃᑲ ᐋᑐᕚᒥᒃ 

ᐅᓇᓐᖔᓗᒃ ᑕᑯᕋᓐᓈᕐᖓᑕ.  

 

ᐅᖃᖅᑏ ᐅᓪᓗᒥ ᓂᑯᕕᑦᑐᖓ ᓄᓇᕐᔪᐊᕐᓕᒫᒥ ᐊᕐᓇᐃᑦ ᐅᓪᓘᑎᓪᓗᒍ. ᐊᕐᓇᐅᓪᓗᓂᓛᒃ ᖁᕕᐊᓇᓲᖑᒻᒪᑦ 

ᐃᓕᓴᕆᔭᐅᒋᐊᑦᓴᖅ ᓄᓕᐊᕆᔭᐅᓪᓗᑕ ᐊᓈᓇᒋᔭᐅᓪᓗᑕ ᓇᔭᑯᓗᒋᔭᐅᓪᓗᑕ. ᒫᓐᓇ ᑕᐃᒪ ᖁᔭᓐᓇᒦᕈᒪᔭᕋ 

ᐊᓈᓇᖓ. ᑖᓐᓇᓕ ᒪᑭᑕᔾᔪᑎᓪᓚᕆᒋᕙᓚᐅᕋᑦᑎᒍ ᐅᕙᑦᑎᓐᓂ ᐱᕈᖅᓴᑎᓪᓗᖓ ᖃᓄᕈᓘᔮᓗᓪᓗ 

ᐃᑲᔪᖅᑕᐅᒍᒪᔪᖃᓕᕋᐃᒻᒪᑦ ᐊᕐᓇᓂᒃ ᓱᕈᓯᓛᓂᓪᓗ ᐃᑲᔪᕆᐊᖃᑦᑕᔪᔪᖅ.  

 

ᐱᒻᒪᕆᓪᓚᕆᐊᓘᔪᖅ ᐃᓕᓴᖅᓯᒍᑦᑕ ᐱᕙᓪᓕᐊᓂᕆᓯᒪᔭᖏᓐᓂᒃ ᐊᕐᓇᐃᑦ ᐃᒻᒥᒃᑯᑦ ᐱᒍᓐᓇᖅᓯᒪᓂᖏᓐᓂᒃ 

ᐊᒻᒪᑦᑕᐅᖅ ᐃᓚᓕᕆᒐᓗᐊᕆᓪᓗᑎᒃ ᐊᖏᕐᕋᓕᕆᒐᓗᐊᕆᓪᓗᑎᓪᓗ.  

 

ᐊᕐᓇᐅᓪᓗᑕ ᓂᕈᐊᖅᑕᐅᓯᒪᓪᓗᑕ, ᐊᕐᓇᐅᓪᓗᖓ ᓂᕈᐊᖅᑕᐅᓯᒪᓪᓗᖓ, ᐊᔾᔨᐅᖏᑦᑐᒥᒃ ᐱᒡᒐᓇᕐᓂᖃᕐᖓᑦ 

ᐅᖃᕈᓐᓇᖅᑐᖓ ᓂᕈᐊᖅᑕᐅᓯᒪᕕᒻᒥ ᐱᓕᕆᓪᓗᓃᓛᒃ. 1999-ᒥᓂᑦ 75-ᖑᓯᒪᓕᖅᑐᐃᑦ ᒪᓕᒐᓕᐅᕐᕕᒻᒥ. ᐊᒻᒪᓗ 

ᑕᕝᕙᓐᖓᑦ 13 ᖁᓕᑦ ᐱᖓᓱᓪᓗ ᐊᕐᓇᐅᓯᒪᔪᑦ. ᑖᓐᓇ ᐱᓕᕆᐊᕆᒋᐊᖃᖅᑕᕗᑦ, ᐅᖃᖅᑏ.  

 

ᐅᓪᓗᒥ ᐃᓕᓴᖅᓯᒍᒪᔪᖓ ᐊᕐᓇᐅᖃᑎᒃᑲ ᒪᓕᒐᓕᐅᕐᕕᒻᒥ ᐃᓕᓴᕆᒍᒪᔭᒃᑲ. ᒪᓕᒐᓕᐅᖅᑎ ᒥᔅ ᑕᐅᑐᓐᖏ.  

 

>>ᐸᑦᑕᑐᖅᑐᑦ 

  

ᒥᓂᔅᑕ ᐃᖃᓪᓗᐊᖅ...  

>>ᐸᑦᑕᑐᖅᑐᑦ 

 

ᒥᔅ ᓇᑲᓱᒃ ᐊᒻᒪᓗ ᒥᔅ ᓯᐅᑎᐊᐱᒃ.  

 

>>ᐸᑦᑕᑐᖅᑐᑦ 

  

ᑕᓪᓕᒪᐅᔪᒍᑦ ᐊᕐᓇᐅᓪᓗᑕ 22-ᖑᓪᓗᑎᒃ ᐃᔅᓯᕙᐅᑕᐅᑎᓪᓗᒋᑦ. ᖃᐅᔨᒪᔪᖓ ᑖᓐᓇ ᓄᓇᕗᓕᒫᒥᒃ 

ᑭᒡᒐᑐᐃᓐᖏᑦᑐᖅ ᖃᑦᑎᐅᓂᖏᓐᓂᒃ ᑭᓯᐊᓂᓕ ᐅᖃᕈᒪᔪᖓ ᑕᐃᒪᓐᓇᓗᐊᒻᒪᕆᒃ ᐃᓚᓯᒪᓕᖅᑐᑦ ᐊᕐᓇᐃᑦ 

ᐊᒥᓲᓂᖏᑦ ᒪᓕᒐᓕᐅᖅᑎᐅᖃᑦᑕᔪᔪᓂᒃ ᒪᓕᒐᓕᐅᕐᕕᐅᖃᑦᑕᔪᔪᓂᒃ.  

 

ᐅᖃᖅᑏ, ᓴᓐᖏᓈᓪᓚᕆᑦᑐᒍ ᑲᔪᓐᖏᖅᓴᐃᕗᖓ ᐊᕐᓇᓂᒃ ᓂᕈᐊᕐᓇᐅᓕᕐᒥᑉᐸᑦ ᒫᓐᓇᐅᓛᖅᑐᖅ, 

ᓂᕈᐊᕋᑦᓴᐅᖁᔨᓪᓗᖓ. ᑐᓴᖅᑕᐅᒋᐊᖃᕋᑦᓯ.  

 

>>ᐸᑦᑕᑐᖅᑐᑦ 

 

ᐅᖃᖅᑏ, ᒫᓐᓇᑦᑕᐅᖅ ᐊᑲᐅᓈᕐᓂᖓᓂ ᐃᓕᓴᖅᓯᒍᒪᔪᖓ ᒪᓕᒐᓕᐅᕐᕕᔾᔪᐊᒥ ᒪᓕᒐᓕᐅᖅᑎᑦᑎᓐᓂᒃ ᒥᔅ ᒧᒥᓛᖅ 

ᖃᖅᑲᖅ. ᑖᓐᓇ ᐃᓅᓱᑦᑑᓪᓗᓂ ᐊᔾᔨᐅᖏᑦᑐᓂᑦᑕᐅᖅ ᐱᒡᒐᓇᖅᑐᓂᒃ ᓵᓐᖓᑦᓯᓯᒪᔪᖅ ᓂᕈᐊᖅᑕᐅᓯᒪᕕᒻᒥ.  

 

ᐅᖃᖅᑏ, ᐅᑉᐱᕈᓱᑦᑐᖓ ᐊᕐᓇᐅᓪᓗᑕ ᐱᓕᕆᐊᕗᑦ ᐊᒻᒪ ᐊᒥᓱᐊᓗᓐᓂᒃ ᐱᓕᕆᐊᖃᓲᖑᒐᑦᑕᐃᓛᒃ ᐊᑕᐅᑎᒃᑰᑦ, 

ᐱᔪᓐᓇᐅᑎᕗᓪᓗ ᐊᑐᖅᑐᒋᑦ ᐃᓕᓴᕆᔭᐅᓂᖅᓴᐅᓕᖅᓯᒪᔪᐃᑦ ᐊᕐᕌᒍᓂ ᐊᓂᒍᖅᓯᒪᔪᓂ.  

 

ᐅᖃᖅᑏ, ᐱᔭᕇᕈᓐᓇᖅᑎᑕᐅᒍᒪᒐᓗᐊᖅᑐᖓ ᐅᖃᐅᓯᑦᓴᓐᓂᒃ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᒪᓕᒐᓕᐅᖅᑎᓕᒫᓄᑦ ᐊᖏᖅᑕᐅᒍᒪᔫᒐᓗᐊᖅ ᐅᖃᐅᓯᒃᓴᖏᓐᓂᒃ 

ᐱᔭᕇᕈᓐᓇᓂᐊᕐᖓᑦ. ᐋᒡᒑᖅᑕᐅᕚ? ᐱᑕᖃᓐᖏᒻᒪᑦ. ᑲᔪᓯᒋᐊᕈᓐᓇᖅᑐᑎᑦ, ᒥᔅ ᐊᕐᓇᒃᑲᒃ.  

 

ᐊᕐᓇᒃᑲᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑏ, ᐅᑉᐱᕈᓱᒃᑲᒪᐃᓛᒃ ᐊᕐᓇᐅᓪᓗᑕ ᐊᔾᔨᒌᓐᖏᑦᑐᕈᓘᔮᓗᓐᓂᒃ ᐊᑕᐅᑦᑎᒃᑯᑦ ᐱᓕᕆᐊᖃᕆᐊᖃᓲᖑᒐᑦᑕ ᐊᒻᒪ 

ᐱᔪᓐᓇᐅᑎᕗᑦ ᐃᓕᓴᕆᔭᐅᓂᖅᓴᐅᓕᖅᓯᒪᔫᒐᓕᐊᑦ.  

 

ᓱᓕ ᐱᔭᑦᓴᓕᕕᔾᔪᐊᕌᓘᔪᒍᑦ ᖃᐅᔨᒪᒐᓱᐊᕐᓗᑕ ᐊᕐᓇᐃᑦ ᓴᓐᖏᓂᖅᑖᖅᑎᑕᐅᓯᒪᒐᓗᐊᕐᒪᖔᑕ 

ᐃᓕᓴᕆᔭᐅᒻᒪᖔᑕᓗ ᐊᔾᔨᒋᔭᐅᑎᑕᐅᔫᒥᒐᓗᐊᕐᒪᖔᑕ ᐃᓅᓯᑎᓐᓂ. ᓂᕈᐊᖅᑕᐅᓯᒪᕕᒻᒥ, ᓇᒻᒥᓂᖃᑕᐅᑎᓕᒻᒥ, 

ᓴᓇᔨᐅᓂᕐᒥ ᐊᓯᖏᓐᓂᓗ. ᓱᓕ ᐱᔭᑦᓴᓕᕕᔾᔪᐊᕌᓘᔪᒍᑦ ᖃᐅᔨᒪᑦᑎᐊᕋᓱᓪᓗᑕ ᐊᕐᓇᐃᑦ ᓄᓇᕐᔪᐊᓕᒫᒥ 

ᖃᓄᐃᖁᓇᒋᑦ ᐊᑦᑕᓇᖅᑐᒦᖁᓇᒋ7ᑦ ᐊᖏᕐᕋᒥᓂ ᐊᒻᒪᓗ ᓯᓚᒥ ᐊᑐᕆᐊᒥ.  

 

ᐅᖃᖅᑏ, ᐊᒥᓱᕕᔾᔪᐊᕌᓘᔪᐃᑦ ᓴᓐᖏᔪᑦ, ᐊᔪᓐᖏᑦᑐᑦ ᓯᓚᑐᔪᐃᑦ ᐊᕐᓇᐃᑦ ᓄᓇᕗᒻᒥ ᒪᓕᓯᐊᕋᑦᓴᑦᓯᐊᕙᓪᓚᕇᑦ 

ᐃᓅᓯᖏᑦ ᑕᐃᒃᑯᓄᖓ ᒪᒃᑯᓐᓂᖅᓴᐅᔪᓄᑦ ᐃᓅᓱᓐᓂᖅᓴᐅᔪᓄᑦ. ᒫᓐᓇ ᐱᕕᑭᓗᐊᕋᒪᐃᓛᒃ ᒪᓕᒐᓕᐅᖅᑎᐅᓗᖓ 

ᐅᖃᕐᕕᔅᓴᓐᓂᒃ, ᐊᑎᖏᑦ ᐅᖃᕋᓱᒃᑲᓗᐊᕈᒃᑭᑦ. ᐃᓛᒃᑯᑦ ᐊᑕᖏᓪᓚᕆᓪᓗᓯ ᖁᔭᒋᕙᓯ, ᐅᐱᒋᕙᓯ, ᐊᕐᓇᐃᑦ 

ᓯᕗᓪᓕᖅᑎᐅᔪᑦ ᐅᓪᓗᒥ ᐊᒻᒪ ᓯᕗᓕᖅᑎᐅᖃᑦᑕᓂᐊᖅᑐᑦ.  

 

ᐱᓗᐊᖅᑐᒥᓕ ᐅᖃᖅᑏ, ᑕᐃᓪᓚᕈᒍᒪᔭᕋ ᐊᓈᓇᒐ. ᐊᓈᓈᒃ, ᐊᕐᓇᐅᔪᑎᑦ ᐊᕐᕌᒍᓕᒫᒥ ᖃᐅᑕᒫᑦ. 

ᓴᓐᖏᓂᖅᑖᖅᑎᓯᒪᒋᓐᖓ ᓯᓚᑐᓂᕐᒥᒃ ᑐᓐᖓᕕᑦᑖᖅᑎᓯᒪᓪᓗᖓᓗ. ᑕᐃᒪᐃᑦᑑᓕᖅᑯᖓ ᐅᓪᓗᒥ 

ᐃᓕᓐᓃᓐᖔᖅᑐᓂᒃ. ᑕᒪᓐᓇ ᐋᓐᓂᐊᑦ ᐃᓕᓐᓂᒃ ᐋᓐᓂᖅᓯᓯᒪᔫᒐᓗᐊᖅ ᑭᓯᐊᓂᓕ ᐳᐃᒍᔾᔮᖏᑦᑕᒃᑲ ᐊᑐᖅᓯᒪᔭᑎᑦ 

ᐅᕙᖓ ᐃᓗᐊᓃᒻᒪᑕ. ᐊᔾᔭᐃᓇᕐᓂᐊᕋᒃᑭᑦ ᓴᓐᖏᓂᖅᑎᓪᓗ ᐅᕙᓐᓃᖏᓐᓇᓂᐊᖅᑐᑦ ᑖᕗᖓᓕᒫᖅ. 

ᐅᓪᓗᖃᑦᑎᐊᕆᑦᓯ ᓯᓚᕐᔪᐊᓕᒫᒥ ᐊᕐᓇᐃᑦ ᐅᓪᓗᖓᓐᓂ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 



ᓇᒡᒐᔾᔭᐅ, ᒫᑦᓯ 8, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ, ᑎᑭᕋᕐᔪᐊᕐᒧᓪᓗ. 

ᒪᒥᐊᓇᖅ ᐃᒡᓗᓕᒑᕐᔪᖕᒧᓪᓗ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 834 - 5(2): ᓄᓇᕐᔪᐊᓕᒫᒥ ᐊᕐᓇᐃᑦ ᐅᓪᓗᖓ (ᑕᐅᑐᓐᖏ)  

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. ᓇᖏᖅᓯᔪᖓ ᓯᓚᕐᔪᐊᕐᒥ ᐊᕐᓇᐃᑦ ᐃᓕᑕᕆᔭᐅᑎᓪᓗᒋᑦ. ᓯᕗᓪᓕᖅᐹᕐᒥᒃ ᐹᑦ 

ᐊᕐᓇᒃᑲᖅ ᐃᒻᒥᓂᒃ ᐳᐃᒍᖅᑰᖅᑲᐅᖕᒪᑦ ᐸᑦᑕᒃᑐᕐᓚᕗᑦ.  

 

>>ᐸᑦᑕᑐᖅᑐᑦ 

 

ᐊᒻᒪᓗ ᓃᓈ ᑲᒥ`ᖕᒫᓕᒃ ᐋᕆᐊᒃ, ᐅᑉᓗᒃᑰᖅᐸᒋᑦ.  

 

ᐅᑉᓗᒥ ᓇᖏᖅᓯᔾᔪᑎᒋᔭᕋ ᑕᒪᒃᑯᐊ ᑭᓯᕐᒥᐅᖅᓱᑎᒃ ᐊᕐᓇᐃᑦ ᐊᓈᓇᐅᔪᑦ, ᐱᓗᐊᖅᓱᒍ ᐃᕐᖑᑕᑯᓗᒐ, ᐃᐱᖅᑲᖅ 

ᑕᐃᓚ ᑕᐅᑐᓐᖏ. ᐊᒻᒪᑦᑕᐅᖅ ᓇᓪᓕᐅᓐᓂᖅᓯᐅᕐᒪᑦ ᐅᐱᒋᑦᑎᐊᖅᑕᕋ ᖃᐃᕐᓂᕐᒥᐅᑕᐅᓪᓗᓂ, ᓯᕗᓕᖏᑦ 

ᑲᖏᖅᖠᓂᕐᒥ ᓄᓇᖃᖅᑳᖅᓯᒪᔪᑦ ᐊᖓᔪᕐᖑᕋ ᕉᓯ ᐅᓗᔪᒃ. ᓇᓪᓕᐅᖅᓯᐅᑦᓯᐊᕆᑦ ᐊᖓᔪᕐᖒᖅ ᐅᓪᓗᒥ ᐊᕐᓇᐃᑦ 

ᐅᑉᓗᖃᖅᑎᓪᓗᒋᑦ.  

 

ᑕᐃᒪᓕ ᐅᖃᕈᒪᕗᖓ ᐅᓇ ᐊᑐᖅᑕᕋ ᐅᑯᐊ ᐅᖃᐅᓯᑦᑎᒍᑦ ᑐᐃᖑᓂᕋᖅᑕᐅᖕᒪᑕ. ᑐᑭᓯᓯᒪᓐᖏᓐᓂᕈᑦᓯ ᓄᑕᕋᓛᕐᒥᒃ 

ᐊᒫᕈᕕᑦ, ᓯᓚᒨᓐᖏᑐᐃᓐᓇᕐᓗᓂ ᐊᒫᒪᒃᑎᑕᐅᒐᔭᖅᑐᑦ. ᖃᓪᓗᓈᑎᑐᑦ air pockets-ᖑᓂᕋᖅᑕᒃᑲ. ᑕᐃᒪᓐᓇ 

ᓯᕗᓕᑦᑕ ᐊᑐᓲᑦ ᓄᑕᕋᓂᒃ ᓄᑕᕌᓕᓂᒃ ᓯᓚᒨᖁᔨᓐᖏᒃᓱᑎᒃ ᐅᑭᐅᖑᑎᓪᓗᒍ. ᑐᓯᑭᑎᑦᑎᒋᐊᑐᐃᓐᓇᖅᐳᖓ.  

 

ᐊᒻᒪᑦᑕᐅᖅ ᐃᖅᑲᖅᓴᐅᑎᖃᖃᑦᑕᕐᓂᕈᑦᓯ ᓲᖅ ᐊᑯᖃᖅᑐᓂᒃ ᐃᒪᓐᓇᐃᑦᑐᓂᒃ ᐊᕐᓇᐃᑦ ᐱᖃᓲᖑᖕᒪᖔᑕ ᐃᓐᓇᕐᒧᑦ 

ᐅᖃᐅᔾᔭᐅᓚᐅᖅᓯᒪᔪᖓ ᖃᓂᖓᒎᑉ ᕿᒻᒥᐅᑉ ᒪᓕᒃᑕᐅᓪᓗᓂ ᓄᑕᖅᑭᐅᕐᓂᐊᕐᒪᑦ. ᑖᓐᓇ ᑐᑭᓯᓇᖅᑐᖅ. ᐊᒻᒪᓗ 

ᑕᒫᓂ ᓯᕗᓂᖓᓂ ᑖᒃᑯᐊᒎᖅ ᐃᕐᓂᓱᒍᑎᒋᔭᐅᓲᑦ ᓴᐳᑎᔭᐅᓯᒪᓂᐊᕐᒪᑕ ᓂᒡᓕᖕᓇᖅᑐᒥᒃ. ᖁᔭᓐᓇᒦᒃ ᐃᓄᐃᑦ 

ᐊᕐᓇᖏᑦ.  

 

ᑕᐃᒪᑦᑕᐅᖅ ᐅᑉᓗᒥ ᐃᓕᑕᖅᓯᔪᒪᔪᖓ ᑖᓐᓇ ᐃᕐᓂᓱᒃᓰᕙᓚᐅᖅᑐᖅ ᓄᓇᑦᑎᓐᓂ ᖃᐅᔨᒪᔭᐅᑦᑎᐊᖅᑐᖅ ᑭᕙᓪᓕᕐᒥ, 

ᐋᓂ ᓇᑦᓯᖅ. ᐅᓂᒃᑳᓚᐅᖅᓯᒪᖕᒪᑦ ᐅᕙᓐᓄᑦ ᐃᕐᓂᓱᒃᓰᔪᖃᖅᑎᓪᓗᒍ, ᓇᔭᓐᖑᐊᓄᑦ ᖃᐃᖁᔭᐅᓚᐅᖅᑐᖅ 

ᒪᒃᑯᒃᑐᓄᑦ. ᑕᐃᑲᓂ ᓄᑕᕋᓛᖅ ᓂᐊᖁᖓ ᒫᓃᓐᖔᕐᓂᖅᓱᓂ ᐃᑎᒐᖏᑦ ᓯᕗᓪᓕᐅᑎᖕᒪᑕ.  

 

ᐅᖃᓚᐅᖅᓯᒪᔪᖅ ᓄᑕᕋᓛᖅ ᐊᓂᑎᒃᑲᒥᐅᒃ ᖃᐃᖁᔭᐅᓵᓕᓚᐅᕈᒪ ᑕᒪᕐᒥᒃ ᐊᓈᓇᒋᔭᐅᔪᕐᓗ ᐃᕐᓂᓯᐊᖑᔪᕐᓗ 

ᐆᒪᓇᔭᓚᐅᖅᑐᑦ. ᖃᐃᖁᔭᐅᓵᓕᓚᐅᓐᖏᓐᓇᒪ ᓄᑕᕋᓛᖅ ᐊᓂᕐᓂᖃᓐᖏᒃᓱᓂ ᑐᖁᔪᖅ. ᐅᖃᐅᑎᓚᐅᖅᓯᒪᔮᖓ 

ᐋᓂ ᓇᑦᓯᐅᑉ, ᑕᐃᑲᓃᔅᓱᓂᒎᖅ ᐊᐱᕆᓚᐅᖅᓯᒪᔪᖅ ᓇᔭᓐᖑᐊ... 

 

ᐅᖃᖅᑎ: ᒪᒥᐊᓇᖅ. ᒪᓕᒐᓕᐅᖅᑎ ᖃᐅᔨᓴᐅᑏᑦ ᐃᓱᓕᓵᕐᒪᑦ. ᑲᔪᓯᒃᑲᓐᓂᕈᒪᖕᒪᑦ. ᒪᓕᒐᓕᐅᖅᑎᓂᒃ ᐋᒃᑳᖅᑕᐅᕙ? 

ᑐᓴᓐᖏᓐᓇᒪ. ᑲᔪᓯᑐᐃᓐᓇᕆᑦ, ᒥᔅ ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᒪᓕᒐᓕᐅᖅᑎᒃᑲ. ᐅᖃᓚᐅᖅᓯᒪᔪᖅ ᐅᕙᓐᓄᑦ ᖃᐃᖁᔭᐅᓵᓕᓐᖏᓐᓇᒪ ᑕᐃᓐᓇ 

ᓇᔭᓐᖑᐊᖅ ᒪᒃᑯᓗᐊᖅᓱᓂ ᐃᕐᓂᓱᒃᓰᓚᐅᖅᓯᒪᓐᖏᔅᓱᓂ ᐃᕐᓂᓱᒃᓰᓕᓚᐅᕐᒪᑦ. ᐊᒻᒪ ᑕᐃᒃᑯᐊ ᐱᖃᓐᓇᕆᔭᐅᔫᒃ 

ᒪᒃᑯᒃᑑᒃ ᒪᒃᑯᓗᐊᖅᓱᑎᒃ.  

 

ᒪᑯᐊ ᐊᕐᓇᐃᑦ ᐃᓄᐃᑦ ᐊᕐᓇᖏᑦ ᐅᑭᐅᖅᑕᖅᑐᒥᐅᑕᐃᑦ ᐅᖃᕈᓐᓇᖅᑐᖓ ᐃᓕᓐᓂᐊᖅᓯᒪᔪᑦ ᖃᕆᐊᕐᒥ 

ᐃᓕᓐᓂᐊᖅᓯᒪᓂᐅᓐᖏᑦᑐᒥᒃ. ᓯᓚᑖᓂ ᖃᕆᐊᑉ.  

 

(ᑐᓵᔨᑎᒍᑦ) ᐃᓕᓴᕆᔪᒪᔭᒃᑲ ᐅᐱᒋᓗᒋᓪᓗ ᓂᖏᐅᕆᔭᐅᔪᓕᒫᑦᑎᐊᑦ, ᐊᑦᑕᒋᔭᐅᔪᐃᑦ, ᓇᔭᑯᓗᒋᔭᐅᔪᐃᑦ 

ᐃᓐᓇᑐᖃᖅᐳᓪᓗ ᐃᓄᐃᑦ ᐃᓕᓴᑎᑕᐅᓚᐅᓐᖏᑦᑐᐃᑦ ᐃᓕᓴᕕᒻᒥ ᐃᓪᓗᕈᓯᕐᒥ. ᐃᓕᓴᑎᑕᐅᓚᐅᖅᑐᐃᑦ 

ᐃᓅᕕᒋᔭᖏᓐᓂ ᐃᓕᓴᑎᑕᐅᓚᐅᖅᑐᐃᑦ. ᓄᓇᕐᔪᐊᓕᒫᒥ ᐊᕐᓇᐃᑦ ᐃᓕᓴᕆᔭᐅᑎᓪᓗᒋᑦ ᓇᖏᖅᑯᖓ ᐅᐱᒋᓪᓗᒋᑦ 

ᑕᒪᒃᑯᐊ ᐊᕐᓇᐃᑦ. ᖁᔭᓐᓇᒦᒃ ᐅᖃᖅᑏ.  

 

>>ᐸᑦᑕᑐᖅᑐᑦ 

  

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐅᖅᓱᖅᑑᒧᑦ. ᒥᔅ ᐋᖁᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 835 - 5(2): ᑐᐊᐸᐃᑦ ᐊᑐᐃᓐᓇᐅᔪᑦ (ᐋᖁᐊᖅ)  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᕐᓇᐃᑦ ᐅᓪᓗᖃᑦᑎᐊᓂᐊᖅᑯᓯ ᓇᒥᓕᒫᖅ.  

 

ᐅᖃᖅᑏ, ᓂᑯᕕᑦᑐᖓ ᐅᓪᓗᒥ ᓄᓇᓕᓐᓂ ᐱᖁᑎᕐᔪᐊᕐᓂᒃ ᐅᖃᐅᓯᖃᕆᐊᖅᑐᕈᒪᓪᓗᖓ ᐅᖅᓱᖅᑑᒥ 

ᓂᕈᐊᖅᑕᐅᓯᒪᕕᓐᓂ.  

 

ᐅᖃᖅᑏ, ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ, ᐱᓕᕆᓯᒪᓕᕐᖓᑕ ᐊᕐᕌᒍᑲᓪᓚᓐᓂᒃ ᐱᓕᕆᖃᑎᖃᖅᓯᒪᕐᖓᑕ 

ᕼᐋᒻᒪᓚᓂᒃ. ᓴᓇᓪᓗᑎᒃ ᑲᑎᖅᓱᖅᑕᐅᓯᒪᔪᓂᒃ ᓄᓇᐃᑦ ᑲᔪᓰᓐᓇᕈᑎᒃᓴᖏᓐᓂᒃ ᐸᕐᓇᐅᑎᓂᒃ.  

 

ᐅᖃᖅᑏ, ᑐᑭᓯᒃᑲᓐᓂᕈᑎᑦᓴᐃᑦ ᐱᔾᔪᑎᖃᖅᑐᐃᑦ ᐅᖅᓱᖅᑑᕐᒥ ᐱᖁᑎᕐᔪᐊᖅᑖᑦᓴᖏᓐᓄᑦ ᐸᕐᓇᐅᑏᑦ 

ᓇᓗᓇᐃᖅᓯᓯᒪᒻᒪᑕ ᑖᒃᑯᐊ ᕼᐋᒻᒪᓚᖏᒡᒎᖅ ᓇᓗᓇᐃᖅᓯᓯᒪᒻᒪᑕ ᑐᐊᐸᔅᓴᑭᓗᐊᕐᖓᑕᒎᖅ ᐅᔭᕋᓛᑦᓴᑭᓗᐊᕐᖓᑕ. 

ᑖᓐᓇ ᓯᕗᓪᓕᐅᓪᓚᕆᑦᑎᑕᐅᓪᓗᓂᓗ ᐅᖅᓱᖅᑑᕐᒥᐅᓄᑦ.  

 

ᐅᖃᖅᑏ, ᓄᓇᓕᐅᑉ ᐱᖁᑎᖅᔪᐊᖅᑖᕐᓂᕐᒧᑦ ᐸᕐᓇᐅᑎᖓᑦ ᓇᓗᓇᐃᖅᓯᓯᒪᒻᒪᑦ ᐃᒫᒃ ᐅᖃᓕᒫᕐᓗᒋᑦ, “ᐅᖅᓱᖅᑑᖅ 

ᐊᑐᐃᓐᓇᖃᕈᓐᓃᕐᖓᑦ ᑐᐊᐸᑖᕐᕕᑦᓴᓂᒃ, ᑕᐃᒪᓕ ᐱᕙᓪᓕᐊᓂᓕᒫᑦ ᓄᖅᑲᖅᑯᑦ. ᑐᑦᓯᕋᖅᑐᒍᑦ ᐊᑐᕆᐊᓕᐅᕈᒪᓪᓗᑕ 

ᐃᑳᕈᒻᒥᒃ ᐅᖓᑎᑦᑎᐊᖓᓂᒃ ᑕᐃᑲᓐᖓᑦ ᐅᔭᕋᓛᑦᑕᕐᕕᐅᕙᐅᓚᐅᖅᑐᒥᒃ ᐅᐊᓐᓇᑦᑎᐊᖓᓃᑦᑐᒥᒃ ᐅᖅᓱᖅᑑᑉ. 

ᑖᓐᓇᐃᓛᒃ ᓄᖑᑕᐅᓯᒪᓕᕐᖓᑦ.”  

 

ᑕᐃᒪ ᑐᐊᐸᑦᑕᕕᑦᓴᖅᑕᖃᕋᓗᐊᖅᑐᓂ 12-ᑭᓛᒥᑕᔅᐸᓗᒻᒥᒃ ᐅᖓᓯᓐᓂᖃᖅᑐᒥᒃ. ᑕᐃᓐᓇ 

ᑐᐊᐸᑦᑕᕕᔅᓴᐅᒐᔭᓐᖑᐊᖅᑑᔮᖅᑐᖅ ᖃᓂᓛᖑᔪᖅ ᖃᐅᔨᔭᐅᓯᒪᔪᖅ ᐅᔭᕋᓛᑦᑕᕐᕕᐅᒍᓐᓇᕋᔭᖅᑐᖅ ᐅᖅᓱᖅᑑᕐᒥᐅᓄᑦ. 

ᓈᒻᒪᑦᑑᔮᖅᓱᓂᓗ ᑐᐊᐸᑦᓴᖓ ᓄᓇᓕᓐᓄᑦ ᐊᕐᕌᒍᒐᓛᓗᓐᓄᑦ ᓈᒻᒪᒃᑲᔭᖅᑑᔮᖅᑐᖅ.  

 

ᐅᖃᖅᑏ, ᐊᒥᓱᐊᓘᒻᒪᑕ ᐸᕐᓇᑕᐅᓯᒪᔪᐃᑦ ᐅᖅᓱᖅᑑᕐᒥ ᐊᕐᕌᒍᓂ ᐊᒡᒋᖅᑐᓂ. ᑖᒃᑯᐊᓗ ᐊᑕᖏᑦᑎᐊᕐᓗᑎᒃ ᐱᐅᔪᓂᒃ 

ᑐᐊᐸᖃᕆᐊᖃᓛᕐᖓᑕ. ᑕᒪᓐᓇᓕ ᐱᓕᕆᐊᖑᖏᑉᐸᑦ ᑕᐃᒪᓕ ᐱᐅᓐᖏᑦᑐᕕᔾᔪᐊᕌᓗᒃᑯᑦ ᐊᑦᑐᖅᑕᐅᓂᖃᓛᖅᑐᖅ 

ᐱᕙᓪᓕᐊᑎᑕᐅᒐᓱᒃᑲᓗᐊᖅᑎᓪᓗᒋᑦ ᑖᓐᓇ ᓄᓇᓖᑦ.  

 

ᐃᓅᓯᒃᑯᑦ ᒪᑭᒪᐅᑎᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᖅᑯᓯᕐᒥᓪᓗ ᐱᓕᕆᓃᑦ ᑲᔪᓯᒍᓐᓇᔮᓐᖏᑦᑐᑦ. 

ᒪᓕᒐᓕᐅᖅᑎᐅᖃᑎᓐᓄᑦ ᐊᖏᖅᑕᐅᒍᒪᒐᓗᐊᖅᑐᖓ ᐱᔭᕇᕈᓐᓇᕐᓂᐊᕋᒪ ᐅᖃᐅᓯᔅᓴᓐᓂᒃ.  

 

ᐅᖃᖅᑎ: ᒪᓕᒐᓕᐅᖅᑎ ᑐᒃᓯᕋᕐᒪᑦ ᐃᓚᒋᐊᒃᑲᓐᓂᕈᒪᓪᓗᓂᐅᒃ ᐅᖃᐅᓯᒃᓴᖏᑦ ᐱᐊᓂᓐᖏᓐᓂᖓ. ᐋᒃᑳᖅᑕᐅᕚ? 

ᑐᓴᓐᖏᓐᓇᒪ. ᑲᔪᓯᑐᐃᓐᓇᕆᑦ, ᒥᔅᑕ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ, ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᒃᑲ.  

 

ᑕᒪᓐᓇ ᐃᓅᓯᒃᑯᑦ, ᒪᑭᒪᐅᑎᒃᑯᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᐱᖅᑯᓯᒃᑯᓪᓗ ᐱᕙᓪᓕᐊᓃᑦ, ᑲᔪᓯᒍᓐᓇᔮᓐᖏᑦᑐᑦ. 

ᑖᓐᓇ ᐊᑐᐃᓐᓇᕈᖅᑕᐅᖏᑉᐸᑦ ᒫᓐᓇᑦᑎᐊᐸᓗᒃᑯᑦ. ᑕᒪᐃᓐᓇᓛᒃ ᑐᐊᐸᒃ ᐅᔭᕋᓛᖅ ᐊᑐᖅᑕᓪᓚᕆᐊᓘᖃᑦᑕᕐᖓᑦ 

ᐱᖁᑎ ᑭᓱᑐᐃᓐᓇᕐᓂᒃ ᐊᖏᔪᓂᒃ ᓴᓇᔪᖃᓕᕋᐃᒻᒪᑦ.  

ᐅᖃᖅᑏ, ᖃᐅᔨᒪᔪᖃᓐᖏᓚᖅ ᑕᐃᒫᒃ, ᐋᓐᓂᐊᖃᕐᓇᖏᑦᑐᓕᕆᔨᒃᑯᖃᐃ ᒥᓂᔅᑕᖓ, ᐃᓄᓕᕆᔨᒃᑯᓪᓗ ᒥᓂᔅᑕᖓ, 

ᖃᓄᑐᐃᓐᓇᖅ ᐃᓪᓗᓕᕐᒥ ᐃᓪᓗᒥᓘᓐᓃᑦ ᐸᕐᓇᓂᐊᖅᑲᑖ ᓯᕗᓂᑦᑎᓐᓄᑦ ᐱᓇᓱᐊᕈᓯᐅᓛᖅᑐᒥᓘᓐᓃᑦ ᐸᕐᓇᓕᖅᑲᑕ 

ᑐᐊᐸᑦᓴᖃᕆᐊᖃᓛᕐᖓᑕ.  

 

ᐅᖃᖅᑏ, ᑕᒪᓐᓇᓕ ᑐᑭᖃᖅᑯᖅ ᓄᓇᓕᒃ ᓄᖅᑲᖓᑐᐃᓐᓇᓐᖑᓱᓕᖅᑯᖅ ᑕᐃᒪᐃᑦᑐᓂᒃ ᐊᑐᐃᓐᓇᖃᓐᖏᒻᒪᑦ. 

ᖃᓄᐃᑦᑐᑐᐃᓐᓇᕐᓂᒃ ᐱᖁᑎᕐᔪᐊᓂᒃ ᑐᓂᔭᐅᒐᓗᐊᕈᑦᑕ ᓴᓇᔭᐅᒍᓐᓇᔮᓐᖏᑦᑐᑦ. ᕼᐋᒻᒪᓚᒃᑯᑦ 

ᑐᐊᕕᕐᓇᖅᑐᒦᓪᓚᕆᓕᖅᑐᑦ ᐱᐅᔪᒥᒃ ᑐᐊᐸᑦᑖᕆᐊᖃᖅᑐᑎᑦ ᓯᕗᓂᑦᑎᓐᓂ ᐱᕙᓪᓕᐊᑎᑕᐅᓛᖅᑐᓕᒫᓄᑦ.  

 

ᐅᖃᖅᑏ, ᐃᑲᔪᖅᓯᓪᓚᕆᑦᑕᕋ ᓄᓇᓕᒐ. ᐊᒻᒪ ᐊᐱᖅᑯᑎᑦᓴᖃᕐᓂᐊᖅᑐᖓ ᒥᓂᔅᑕᐅᔪᒧᑦ ᑲᒪᔨᐅᔪᔪᒧᑦ ᓈᒻᒪᓈᓕᖅᑲᑦ 

ᑖᓐᓇ ᐱᒻᒪᕆᐊᓗᒃ ᐱᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

  

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ ᑎᑭᕋᕐᔪᐊᕐᒧᓪᓗ, 

ᒥᔅᑕ ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 836 - 5(2): ᓄᓇᕐᔪᐊᓕᒫᒥ ᐊᕐᓇᐃᑦ ᐅᓪᓗᖓ (ᒪᐃᓐ)  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᓯᕗᓪᓕᖅᐹᒥᒃ ᐊᕐᕕᐊᕐᒥᐅᑕᐅᖃᑎᒃᑲ ᓇᒡᓕᒋᖦᖢᒋᑦ ᐃᒃᐱᒋᖃᑎᒋᖦᖢᒋᑦ.  

 

ᐅᖃᖅᑎᑦᓯᔨ, ᐊᕐᓇᓄᑦ ᐅᑉᓗᕆᔭᐅᑎᖢᒍ ᓯᓚᕐᔪᐊᕐᒥᒃ ᐅᖃᐅᓯᒃᓴᖃᖅᐳᖓ ᓄᕙᖕᓇᕐᔫᑉ ᒥᒃᓵᓄᑦ. ᐊᕐᓇᑦ 

ᐱᓕᕆᕐᔪᐊᖅᓯᒪᓂᖏᑦᑕ ᒥᒃᓵᓄᐃᓛᒃ. ᐃᓕᑕᕆᕼᐅᐊᖅᖢᒋᑦ ᐊᕐᓇᑦ ᒪ’ᓈᕈᐊᖅᖢᒋᓪᓗ ᐱᓕᕆᕐᔪᐊᖅᓯᒪ’ᒪᑕ 

ᒫᓐᓇᒧᑦ ᑎᑭᖢᒍ. ᓄᕙᖕᓇᕐᔪᐊᕐᒥ ᐅᓇᑎᖅᖢᑕ ᑕᒫᓂ ᐊᕐᕕᐊᓂ, ᑎᑭᕋᕐᔪᐊᓪᒥᓗ. 

 

ᐅᖃᖅᑎᑦᓯᔨ, ᐊ’ᓂᐊᖅᑕᐃᓕᑎᑦᓯᓂᐅᑉ ᐃᓗᐊᓂ ᐊᕐᓇᑦ ᐱᓕᕆᔪᕐᓈᖑᕗᑦ. ᓇᔭᖑᐊᖑᑉᓗᑎᒃ ᐃᑲᔪᖅᖢᑎᒡᓗ 

ᐃᓄᑐᖅᑲᓂᒃ ᐃᓄᑐᖃᐅᓯᕝᕕᖕᒥ ᐱᓕᕆᖦᖢᑎᒃ ᐊᒻᒪᓗ ᐅᕙᒍᒥ’ᓂᒃ ᐃᑲᔪᒐᐅᒋᐊᖃᓕᕌᖓᑕ ᐊᕐᕕᐊᕐᒥᐅᑦ 

ᑎᑭᕋᓪᔪᐊᕐᒥᐅᑦ ᐊᖏᕐᕋᒥ ᐸᖅᑭᔭᐅᓂᖏᑎᒍᑦ ᐊᒻᒪᓗ ᑲᑉᔪᐃᔪᑦ ᑲᐴᑎᓂᒃ ᐱᓕᕆᔪᑦ ᓄᕙᖕᓇᕐᔪᐊᖅᑖᕇᒃᑯᑦᒥᒃ 

ᓄᓇᕘᑉ ᐃᓗᐊᓂ ᐊᕐᓇᑦ ᐊᒥᓱᑦ ᐱᓕᕆᕗᑦ. 

 

ᓱᓕ ᑕᐃᒪᐅ’ᒪᑕ ᐃᓕᓐᓂᐊᖅᑐᓕᕆᓂᐅᑉ ᐃᓗᐊᓂ ᐱᓕᕆᓂᖃᕐᔪᐊᖅᑕᖅᐳᑦ ᐊᕐᓇᑦ ᐊᒥᓱᑦ ᐊᒻᒪᓗ ᓄᓇᓕᖕᓂ 

ᒐᕙᒪᒋᔭᐅᔪᑦ. ᐊᕐᕕᐊᓂᑦ ᑎᑭᕋᕐᔪᐊᕐᒥᓗ ᐱᓕᕆᔨᒋᔭᐅᑉᓗᑎᒡᓗ ᑲᑎᒪᔨᐅᑉᓗᑎᒡᓗ ᐊᕐᓇᑦ. ᐃᑲᔪᕐᔪᐊᖅᓯᒪᕗᑦ. 

ᐊᓯᖏᑦᑕᐅᖅ ᑕᐃᒪ ᐊᒥᓱᑦ ᐅᖃᐅᓯᕆᓐᖏᑦᑕᕋᓗᐊᒃᑲ ᑭᓯᐊᓂ ᐱᕐᔪᐊᖑᖕᒥᔪᑦᑕᐅᖅ ᓂᐅᕕᕐᕕᖕᒥᓂᒃ ᐱᓕᕆᔪᑦ, 

ᑐᒃᓯᐊᕐᕕᖕᓂᓗ ᓯᕗᓕᖅᑎᐅᔪᑦ, ᐃᒡᓗᓕᕆᓂᐅᑉ ᐃᓗᐊᓂ ᐱᓕᕆᔪᑦ, ᓈᓚᐅᓯᕆᓂᕐᒥᒃ ᐱᓕᕆᔪᑦ 

ᐊ’ᔨᒌᖏᑦᑐᕐᓈᖑᖕᒪᑕ ᐅᖃᖅᑎᑦᓯᔨ. 

 

ᐊᒻᒪᓗ ᐳᐃᒍᕆᐊᖃᓐᖏᖦᖢᒋᑦ ᐊᑭᓕᖅᑐᖅᑕᐅᖏᖦᖢᑎᒃ ᐃᒡᓗᖏᑦᑕ ᐃᓗᐊᓂ ᐊᕐᓇᑦ ᐱᓕᕇᓐᓇᐅᔭᖅᑐᑦ 

ᐃᓚᒥ’ᓂᒃ ᐱᓕᕆᒍᔾᔩᓐᓇᐅᔭᖅᑐᑦ ᒥᐊᓂᖅᓰᓐᓇᐅᔭᖅᑐᑦ ᑕᒪᒃᑯᐊᑦᑕᐅᖅ ᐃᓕᑕᕆᒍᐊᖅᖢᒋᑦ ᒪ’ᓈᕈᐊᖅᖢᒋᑦ. 

 

ᐅᖃᖅᑎᑦᓯᔨ ᑕᒪᓐᓇ ᓄᕙᖕᓇᕐᔪᐊᖅ ᐊᒃᓱᕈᖅᑎᑦᑎᕐᔪᐊᖅᓯᒪᔫᒐᓗᐊᖅ ᑭᓯᐊᓂ ᐊᕐᓇᑦ ᐃᑲᔪᕐᔪᐊᖅᓯᒪᓂᖏᑦ 

ᑕᐅᑐᖦᖢᒋᑦ ᖃᓄᕐᓘᓐᓃᑦ ᒪ’ᓈᕆᐊᒃᓴᖅ ᓇᓗᓇ’ᒪᑦ. ᑕᒪᓐᓇ ᒪ’ᓈᕐᓂᕆᔭᕋ ᑲᔪᓰᓐᓇᕐᓂᐊᖅᑐᖅ ᐅᖃᖅᑎᑦᓯᔨ, 

ᓄᕙᖕᓇᕐᔪᐊᖅ ᓄᖑᑎᐊᓂᒃᑲᓗᐊᕈᑉᑎᒍᑦ ᓯᕗᓂᒃᓴᑉᑎ’ᓂ. ᒪ’ᓇ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 837 - 5(2): ᕿᓂᖅᑎᓄᑦ ᐹᖅᓴᐃᔨᓄᓪᓗ ᐅᒥᐊᑦ ᓂᕈᐊᖅᑕᐅᕕᐊᓂ 

(ᖃᐃᕐᓂᖅ)  



ᓇᒡᒐᔾᔭᐅ, ᒫᑦᓯ 8, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ, ᐊᒥᑦᑐᕐᒥᐅᑦ. 

(ᑐᓵᔨᑎᒎᕈᓐᓃᖅᑐᖅ) ᐊᐃᑉᐸᕋ, ᐱᖃᓐᓈᕋ ᐊᒻᒪᓗ ᐊᓈᓇᖓ ᖁᔭᓐᓇᒦᖅᓯᒪᕙᔅᓯ ᐊᒻᒪᓗ 

ᐊᓈᓇᖃᕈᓐᓃᕋᓗᐊᖅᑎᓪᓗᖓ ᐃᒪᓐᓇ ᐅᖃᕈᒪᒋᕗᖓ, ᑕᐃᒃᑯᐊ ᐊᓈᓇᐅᔪᐃᑦ ᐊᑦᑎᖅᓯᓯᒪᔪᐃᑦ ᐊᓈᓇᓐᓂᒃ 

ᖁᔭᓐᓇᒦᒃ. ᑕᐃᒪᓐᓇᐃᓕᖅᑳᕈᒪᓪᓗᖓ ᐅᖃᖅᑎᑦᑎᔩ. 

 

ᐅᓪᓗᒥᓕ ᓂᑯᕕᔾᔪᑎᖃᖅᐳᖓ ᐅᖃᖅᑎᑦᑎᔨ, ᐃᓕᓴᕆᔪᒪᓪᓗᒋᑦ ᐅᐱᒋᔪᒪᓪᓗᒋᑦ ᑖᒃᑯᐊ ᑭᒡᒐᖅᑐᐃᕝᕕᒋᔭᒃᑲ. 

ᐃᒡᓗᓕᖕᒥ ᕼᐊᒪᓚᒃᑯᖏᑦ ᐅᖃᐅᓯᖅᑳᕐᓂᐊᖅᐸᒃᑲ. ᐅᖃᖅᑎᑦᑎᔨ, ᑕᐃᒪ ᑕᒪᓐᓇ ᐱᖏᖕᓇᖅᑐᓕᕆᓂᖅ 

ᐱᕕᒡᔪᐊᖑᑎᓪᓗᒍ ᓄᓇᕘᒥ ᑖᒃᑯᐊ ᐃᒡᓗᓕᖕᒥ ᕼᐊᒻᓚᒃᑯᖏᑦ ᑕᐃᒪ ᐱᖏᖕᓇᖅᑐᓕᕆᓂᕐᒧᑦ ᐅᒥᐊᖅᑖᓛᓕᕐᒪᑕ, 

ᐅᐱᒋᓪᓗᒋᑦ ᑕᕝᕘᓇ ᓂᑯᕕᔾᔪᑎᒋᔭᒃᑲ ᐃᑲᔪᕈᓐᓇᒃᑲᓐᓂᓛᓕᕐᒪᑕ ᐊᐅᔭᒃᑯᑦ. 

 

ᐊᒻᒪ ᓱᓕ ᐅᖃᖅᑎᑦᑎᔨ, ᓴᓂᕋᖕᒥᑦᑕᐅᖅ ᑕᐃᒪᓐᓇ ᕼᐊᒻᓚᒃᑯᖏᑦ ᐱᓇᓱᐊᕐᓂᖃᕆᕗᑦ. ᑖᔅᓱᒥᖓᑦᑕᐅᖅ ᐅᒥᐊᕐᒥᒃ 

ᐊᒃᓱᕉᑎᖃᖅᖢᑎᒃ ᐃᑲᔪᖅᑐᖃᑦᑕᓚᐅᕋᒃᑭᑦ ᐅᐱᒋᔪᒪᓪᓗᒋᓪᓗ ᑖᒃᑯᐊ ᕼᐊᒻᓚᒃᑯᖏᑦ ᓴᓂᕋᖕᒥ ᐊᒻᒪᓗ ᐃᒡᓗᓕᖕᒥ 

ᐅᒥᐊᖅᑖᓛᖅᑐᐊᓐᓅᓕᕐᒪᑕ ᑕᒪᓐᓇ ᐱᖏᖕᓇᖅᑐᓕᕆᓂᖅ ᐱᔾᔪᑎᒋᓪᓗᒍ. ᑕᐃᒪᓐᓇ ᓂᑯᕕᔾᔪᑎᖃᖅᑐᖓᓕ ᐅᓪᓗᒥ. 

 

ᐊᒻᒪᓗ ᐊᕐᓇᓕᒫᑦ ᓇᒥᓕᒫᖅ ᐅᓪᓗᖃᑦᑎᐊᕆᑦᑎ. ᐅᐃᖑᔪᓯᒍᑦ ᐊᓪᓚᖅᑎᕆᑦᑎᐊᕐᓗᓯ ᓴᓕᒻᒪᑦᑎᐊᑲᑕᒡᓗᒋᑦ 

ᐃᑲᔪᖅᓱᑦᑎᐊᑲᑕᖕᓂᐊᖅᐸᓯᐅᒃ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᕿᓐᖑᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 838 - 5(2): ᓄᓇᕐᔪᐊᓕᒫᒥ ᐊᕐᓇᐃᑦ ᐅᓪᓗᖓ (ᕿᓐᖑᖅ)  

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᑉᓗᒃᑰᖅᐸᒃᑲ ᓇᑦᑎᓕᖕᒥᐅᑕᐅᖃᑎᒃᑲ ᒪᓕᒐᓕᐅᖅᑎᐅᖃᑎᒋᔭᑉᓯᓗ.  

 

ᐅᖃᖅᑎᑦᓯᔨ, ᐅᑉᓗᒥ ᓂᑯᕕᔾᔪᑎᖃᖅᑐᖓ ᐊᕐᓇᐃᑦ ᐅᑉᓗᕆᖕᒪᒍ ᐃᓕᑕᖅᓯᖃᑕᐅᔪᒪ’ᓗᖓ ᑖᑉᑯᓂᖓ ᐊᕐᓇᓂᒃ. 

ᐅᑯᐊ ᐊᕐᓇᐃᑦ ᐅᕙᑉᑎᑎᑐᑦ ᐊᖑᑎᑎᑐᑦ ᐃᓅᓯᖃᕐᒥᔪᑦ.  

 

ᑖᒃᑯᐊ ᐊᕐᓇᐃᑦ ᓴᓐᖏᔫᕗᑦ. ᐊᖑᑎᑎᑐᑦ ᐅᕙᑉᑎᓄᑦ ᓄᑭᖃᓐᖏᑦᑑᒐᓗᐃᑦ. ᐃᓱᒪᒥᒃᑎᒍᑦ ᓴᓐᖏᔫᕗᑦ. 

ᐆᒻᒪᑎᒥᒃᑎᒍᑦ ᓴᓐᖏᔫᕗᑦ. ᓇᒡᓕᖕᓂᕐᒥᒃᑎᒍᑦ ᓴᓐᖏᔫᕗᑦ.  

 

ᐅᖃᖅᑎᑦᑎᔨ, ᐅᑯᐊ ᐊᕐᓇᐃᑦ ᐊᒃᓱᕈᖅᐸᒃᑐᑦ. ᑕᕝᕙ ᑖᑦᑯᐊ ᑕᒫᓂ ᐃᒡᓗᑉ ᐃᓗᐊᓂ ᐊᒃᓱᕈᖅᖢᑎᒃ ᑕᒫᓃᑦᑐᑦ. 

ᐅᖃᖅᑎᑦᑎᔨ, ᐊᒃᓱᕈᕋᓗᐊᖅᖢᑎᒃ ᑭᓯᐊᓂ ᓯᓚᕐᔪᐊᕐᒥᐅᓄᑦ ᑖᑉᑯᐊ ᐊᒃᓱᕈᕐᓂᕆᔭᑦᑎᒃ ᐋ’ᓂᕐᓂᕆᔭᖅᑎᑦ 

ᑕᐅᑐᖕᓇᖅᑎᑉᐸᓐᖏᑖᑦ. ᑭᓯᐊᓂ ᐅᑯᐊ ᐊᕐᓇᐃᑦ ᓴᓐᖏᔫᕗᑦ. ᐅᖃᐅᓯᕆᓂᐊᕆᕙᕋ ᐃᓱᒪᒥᑦᑎᒍᑦ ᐆᒻᒪᑎᒥᑦᑎᒍᑦ 

ᓇᒡᓕᖕᓂᕐᒥᑎᒍᑦ. 

 

ᐅᖃᖅᑎᑦᑎᔨ, ᐃᓕᑕᖅᓯᖃᑎᖃᕈᒪᕗᖓ ᒪᓕᒐᓕᐅᖅᑎᐅᖃᑎᑉᑎ’ᓂᒃ ᐅᑉᓗᒥ ᐊᕐᓇᐃᑦ ᐅᑉᓗᕆ’ᒪᒍ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ. ᒥᔅᑕ ᓇᑦᓯᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 839 - 5(2): ᓄᓇᕐᔪᐊᓕᒫᒥ ᐊᕐᓇᐃᑦ ᐅᓪᓗᖓ (ᓇᑦᓯᖅ)  

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐊᕐᓇᓄᑦ ᑖᓐᓇ ᐅᑉᓗᖑᖕᒪᑦ ᓯᓚᕐᔪᐊᓕᒫᓄᑦ ᑭᓯᐊᓂ ᐅᖃᓕᒫᒐᓚᒍᒪᒐᒪ 

ᐊᒡᓚᐃᑦ ᐅᖃᖅᓯᒪᖕᒥᖕᒪᑕ ᐊᕐᓇᐃᑦ ᒥᒃᓵᓄᑦ, ᓵᓗᒨᓂᐅᑉ ᑎᑎᖅᑐᒐᖅᑕᖏᓐᓂᒃ ᓈᓴᐅᑎᖓ 31 

ᐃᒪᓐᓇᐃᓕᓯᒪᔪᖅ, ᖃᑉᓗᓈᑎᑐᑦ ᐅᖃᓕᒫᕐᓂᐊᕋᒃᑯ. ᑕᖅᑭᐅᓚᐅᖅᑐᒥᒃ ᓄᓕᐊᑯᓗᒐᓗ 41-ᓂᒃ ᐊᕐᕌᒍᓂᒃ 



ᓇᒡᒐᔾᔭᐅ, ᒫᑦᓯ 8, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᑎᑕᐅᓂᕆᓯᒪᔭᕗᑦ ᓇᓪᓕᓚᐅᕐᒪᑦ ᐅᑉᓗᖃᑦᑎᐊᓚᐅᖅᐳᒍᒃ. ᐅᖃᓕᒫᕐᕕᒋᔪᒪᑐᐃᓐᓇᖅᑕᕋ 

ᑭᖑᕙᕋᓗᐊᖅᑎᓪᓗᖓ. 

 

(ᑐᓵᔨᑎᒍᑦ) “ᐅᖃᖅᑏ, ᐊᓪᓚᓯᓚᔪᑦ ᐸᐃᑉᐹᖁᑎᒥ ᐅᖃᐅᑎᖃᕐᒪᑦ ᐊᕐᓇᓂᒃ ᐊᒻᒪᓗ ᐅᐱᒋᔭᕆᐊᖃᖅᖢᑎᒃᑯᑦ. 

ᑖᒃᑯᐊ ᐃᕐᔪᔪᕐᓃᑦᑐᑦ ᓈᓴᐅᑎᓕᒃ 31 ᓂᕈᐊᕆᒃ ᐊᕐᓇᒥᒃ ᑖᓐᓇ ᐊᑭᑐᔪᒐᓵᓗᖕᓂᒃ ᐊᑭᑐᓂᖅᓴᒻᒪᕆᒃ ᑕᑎᒋᒍᒃ 

ᐊᒻᒪᓗ ᑕᐃᒪᖓᓕᒫᖅ ᑕᐅᕗᖓ ᐱᓕᕆᓂᐊᖅᑐᖅ, ᐋᓐᓂᖅᓯᓇᓱTᑦᑐᖅ ᐃᖅᑲᓇᐃᔭᖃᑦᑕᖅᐳᖅ ᐊᒡᒐᒥᓂᒃ 

ᐊᑐᖅᖢᓂ. ᓲᕐᓗ ᐅᒥᐊᕐᔪᐊᑦ ᓂᕿᑖᕋᒥ ᐅᖓᓯᒃᑐᒥᑦ ᐅᓐᓂᐊᒃᑯᑦ ᒪᑭᖃᑦᑕᖅᑐᖅ ᓂᕆᑎᑦᑎᕙᒃᑐᖅ ᐃᓚᒥᓂᒃ. 

ᐃᓱᒪᖃᑦᑎᐊᖅᐳᖅ ᑕᐃᒪᖓᑦ ᐊᒡᒐᓂᒃ ᐊᑐᖅᖢᓂᐅᒃ ᓂᕿᒃᓴᓂᒃ ᐱᕈᖅᓴᐃᕗᖅ, ᐊᓐᓄᕌᓕᐅᖅᐳᖅ, ᓂᕿᓕᐅᖅᐳᖅ 

ᐊᒻᒪᓗ ᑲᒪᒋᔭᖃᑦᑎᐊᕋᓱᒃᐳᖅ, ᓂᕿᓕᐅᖅᐳᖅ ᐋᓐᓄᕌᓕᐅᖅᐳᖅ, ᐊᒃᖢᔪᓂᒃ ᐃᑲᔪᕋᓱᒃᐳᖅ, 

ᐃᑲᔪᖅᑕᐅᔭᕆᐊᓕᖕᓂᒃ ᐃᑲᔪᖅᐳᖅ.  

 

>>ᐃᒡᓚᖅᑐᑦ 

 

“ᐃᒡᓗᓕᒫᖓ ᑕᕝᕙ ᑭᓱᓕᒫᓂᒃ ᐃᓗᓕᓖᑦ ᐊᓪᓕᓂᓕᐅᖅᐳᖅ ᐊᓐᓄᕌᖏᑦ ᓴᓇᓯᒪᑦᑎᐊᖅᐳᑦ ᐊᒻᒪᓗ ᐅᐃᖓ 

ᐅᔾᔨᕆᔭᐅᒋᕗᖅ ᐃᓐᓇᕐᓃᖃᑕᐅᓪᓗᓂ. ᐊᓐᓄᕌᒃᓴᓕᐅᖅᐸᒃᐳᖅ ᓂᐅᕐᕈᑎᒋᓪᓗᓂᒋᑦ ᓴᓐᖏᕗᖅ ᐅᐱᓐᓇᖅᐳᕐᓗ. 

ᐅᖃᐅᓯᖏᑦ ᐱᐅᔪᑦ ᐊᒻᒪᓗ ᐱᑦᑎᐊᕐᓂᖅ ᑕᕝᕙ ᐅᖃᐅᓯᕆᕙᐅᒃ.”  

 

ᐃᓱᓕᑦᑎᔪᒪᒐᒪ ᐱᔭᕇᖅᓯᔪᓐᓇᕐᓂᐊᕋᒪ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑎ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᐅᖃᐅᓯᒃᓴᓂ 

ᐃᓱᓕᑦᑐᒪᓪᓗᓂᒋᑦ. ᐋᒃᑳᖅᑐᖃᖅᐸ? ᐋᒃᑳᖅᑐᖃᖏᒻᒪᑦ. ᐊᑏ, ᒥᔅᑕ ᓇᑦᑎᖅ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ.  

 

(ᑐᓵᔨᑎᒎᓕᖅᐳᖅ) ᓯᓚᑐᕗᖅ ᐃᓕᓴᐃᕗᖅ ᐱᑦᑎᐊᖃᑦᑕᖁᔨᓪᓗᓂ ᐃᒡᓗᖓᓂ ᐋᖅᑭᒃᓯᒪᑦᑎᐊᖅᐳᖅ 

ᐃᒃᓯᕙᑐᐃᓐᓇᓐᖏᓐᓇᒥ. ᕿᑐᕐᖓᖏᑦ ᓇᒡᓕᒍᓱᒃᐳᑦ ᐊᓈᓇᒥᓂᒃ ᐊᒻᒪᓗ ᐅᐃᖓ ᓇᒡᓕᒍᓱᒃᑭᕗᖅ. ᐊᕐᓇᐃᑦ 

ᐊᒃᓱᐊᓗᒃ ᐱᑦᑎᐊᖅᓯᒪᔪᖅ ᑭᓯᐊᓂ ᐅᖓᑕᐅᔾᔨᒻᒪᕆᒃᑐᑎᒃ ᑕᐃᒫᒃ ᐃᓂᖁᓇᕐᓂᖅ ᑕᒪᓐᓇ ᐊᑑᑎᖃᕐᒥᒃ. ᐊᑏ, 

ᐃᑲᔪᖅᓯᐅᒃ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ ᒪᓂᕋᔭᖕᒧᑦ, ᒥᔅ ᓚᐃᑦᓯᑑᓐ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 840 - 5(2): ᓄᓇᕐᔪᐊᓕᒫᒥ ᐊᕐᓇᐃᑦ ᐅᓪᓗᖓ (ᓚᐃᑦᓯᑑᓐ)  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ ᐊᒻᒪᓗ ᖁᔭᓐᓇᒦᖃᑕᐅᔪᒪᓪᓗᖓ ᓇᓗᓇᐃᕐᓗᒋᓪᓗ ᓄᓇᕐᔪᐊᕐᒥ 

ᐊᕐᓇᐃᑦ ᐅᓪᓗᕆᖕᒪᒍ. ᐃᓅᓯᒃᑯᑦ ᑮᓇᐅᔭᓕᐅᕋᓱᐊᕐᓂᒃᑯᑦ ᐃᓕᖅᑯᓯᑐᖃᑦᑎᒍᓪᓗ ᒐᕙᒪᓕᕆᓂᒃᑯᓪᓗ 

ᓄᓇᕐᔪᐊᕐᓕᒫᒥ. 

 

ᐊᒻᒪᓗ ᑕᐃᒪ, ᐊᐅᓚᔾᔭᐃᔭᕆᐊᖃᓕᖅᑐᒍᑦ ᑕᒪᓐᓇ ᓇᓕᖅᑯᐊᕇᖕᓂᖅ ᓴᖅᑭᔮᕐᓂᖅᓴᐅᖁᓪᓗᒍ ᓂᓪᓕᐅᑎᒋᔪᒪᒐᒃᑯ. 

ᑕᐃᓐᓇ ᐅᖃᓕᒫᖅ ᑎᑎᕋᖅᑕᐅᓚᐅᖅᓯᒪᔪᖅ ᕗᕌᓐᓯᔅ ᑲᒪᓐᑏᔭ ‘ᐊᓈᓈᒃ ᐃᕐᓃᑦ ᓴᕐᓕᐊᕈᒃ’ ᑕᐃᒎᓯᓕᒃ. ᑖᓐᓇ 

ᐅᖃᐅᓯᖃᖅᐳᖅ ᓇᓕᖅᑯᐊᕇᒋᐊᖃᕐᓂᖏᑦ ᐊᕐᓇᐃᑦ ᐊᖑᑏᓪᓗ ᑕᐃᒪᓐᓇ ᓴᓐᖏᔪᐃᓐᓇᐅᓕᖁᓪᓗᒋᑦ ᐊᖏᕐᕋᖅ 

ᐃᓱᒪᒋᓪᓗᒍ ᐊᒻᒪᓗ ᐊᖑᑏᑦ ᑕᒪᒃᑯᐊ ᓵᓚᖃᓗᐊᑎᑦᑕᐃᓕᒪᓗᒋᑦ. 

 

ᐊᕐᓇᐃᑦ ᓂᕕᐊᖅᓵᓪᓗ ᐊᑏ ᓂᐱᖃᕐᓕᑦ ᓇᓕᖅᑯᐊᕆᔭᐅᓗᑎᒃ ᐊᒻᒪᓗ ᓂᐱᖃᖏᓐᓂᖅ ᑕᒪᓐᓇ 

ᐊᑐᖅᑕᐅᔪᓐᓃᕐᓗᓂ. ᒥᔅᑕ ᒪᓐᑕᐃᔭ ᑖᒃᑯᓂᖓ ᐅᓂᒃᑲᐅᓯᖃᖃᑦᑕᖅᐳᖅ ᐃᓚᒋᔭᐅᖃᑎᒋᔭᐅᓪᓚᕆᖕᒪᑦ ᒪᒥᓴᕐᓂᕐᒥᑦ. 

ᑕᒪᒃᑯᐊ ᐊᐳᖅᑕᐅᑎᒋᔭᐅᖃᑦᑕᖅᑐᑦ ᐊᕐᓇᐃᑦ ᕿᒃᓵᕐᓇᖅᑐᓪᓗ ᑲᒪᒋᔭᐅᔪᓐᓇᕐᓂᐊᕐᒪᑦ. ᓇᓕᖅᑯᐊᕇᖕᓂᖅ 

ᓂᓐᖓᖅᑕᐃᓕᒪᓂᕐᓗ ᑕᒪᓐᓇ ᐊᑭᕋᖅᑐᑐᐃᓐᓇᓐᖏᓪᓗᒍ ᐊᐅᓚᔾᔭᐃᔭᕆᐊᖃᖅᑐᒍᑦ ᐊᓯᔾᔨᖅᐸᓪᓕᐊᓂᐊᕋᑦᑕ. 

 



ᓇᒡᒐᔾᔭᐅ, ᒫᑦᓯ 8, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓕᖅᑯᐊᕇᖕᓂᕐᓗ ᑕᒪᓐᓇ ᐃᓚᔮᕇᖕᓂᒃ ᓴᖅᑭᔮᕐᓗᓂ. ᑖᓐᓇ ᓂᓪᓕᐅᑎᒋᓪᓗᐊᕐᒪᒍ ᐅᖃᓕᒫᒐᖏᓐᓂᒃ. 

ᐃᕐᓂᒃᑲᐃᒃᑯᐊ ᐃᓕᓐᓂᐊᖅᑎᑦᑐᒪᔭᒃᑲ ᓂᕿᓕᐅᕐᓂᕐᒥᒃ, ᓴᓗᒻᒪᖅᓴᐃᓂᕐᒥᒃ ᐊᒻᒪᓗ ᐊᖑᑕᐅᓃᑦ ᑕᒪᓐᓇ 

ᓇᓕᖅᑯᐊᕇᒃᑎᑕᐅᑐᐃᓐᓇᕐᓗᒍ ᐊᕐᓇᓄᑦ. ᐊᖑᑏᑦ ᐊᖑᑕᐅᓂᐊᖅᑐᑦ ᑕᐃᒪᐃᓕᑐᐃᓐᓇᖃᑦᑕᕆᐊᖃᕈᓐᓃᖅᑐᒍᑦ 

ᐊᒻᒪᓗ ᖃᓄᐃᓕᔭᕗᑦ ᑕᒪᒃᑯᐊ ᓵᑕᐅᔾᔪᑎᒋᖃᑦᑕᕐᓗᒋᑦ. 

 

ᖃᐅᔨᒪᔪᒍᑦ ᑲᓇᑕ ᐊᒻᒪᓗ ᓄᓇᕗᑦ ᐱᕙᓪᓕᐊᓯᒪᔪᖅ ᑭᓯᐊᓂ ᐊᒃᓱᕉᑎᒋᒃᑲᓐᓂᕆᐊᖃᖅᑕᕗᑦ ᐊᕐᓇᐃᑦ 

ᓇᓕᖅᑯᐊᕆᔭᐅᓕᕈᓐᓇᕐᓂᐊᕐᒪᑕ ᓄᓇᑦᑎᓐᓂ. ᐊᒻᒪᓗ ᖁᕕᐊᓲᑎᔪᒪᔭᒃᑲ ᐃᓚᖏᑦ ᐅᓪᓗᒥ ᐊᕐᓇᐃᑦ 

ᓯᕗᒃᑲᖅᑕᖅᑎᓪᓚᕆᐅᖕᒪᑦ ᐃᓅᓯᒃᑯᑦ ᑮᓇᐅᔭᓕᐅᕋᓱᐊᖅᑎᒃᑯᑦ ᐱᖅᑯᓯᑐᖃᖅᑎᒍᑦ ᒐᕙᒪᓕᕆᓂᕐᒧᓪᓗ, ᐹᑦ 

ᐊᕐᓇᒃᑲᖅ, ᐃᓕᓴᐱ ᓯᐅᑎᐊᐱᒃ, ᑳᑎ ᑕᐅᑐᓐᖏ, ᒥᔅ ᐃᖃᓪᓗᐊᖅ, ᒧᒥᓛᖅ ᖃᖅᑲᖅ, ᐊᓗᑭ ᑰᑦᑎᖅ ᐊᒻᒪᓗ ᐅᑯᐊ 

ᐊᑎᒃᑲᓐᓂᐅᒐᓗᐊᑦ. 

 

ᐃᓱᓕᑦᑎᔪᒪᒐᒪ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᑐᒃᓯᕋᕐᒪᑦ ᐅᖃᓪᓚᒃᑕᖓ ᓄᖑᓐᖏᐊᕐᔪᖕᒪᑦ ᐱᐊᓂᒍᒪᓪᓗᓂᐅᒃ. 

ᐋᒃᑲᖅᑐᖃᖅᐸ? ᑐᓴᖏᓐᓇᒪ. ᑲᔪᓯᑐᐃᓐᓇᕆᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᐊᒻᒪᓗ ᐃᓘᓐᓇᓯ ᖁᔭᓐᓇᒦᕈᒪᓪᓗᓯ.  

 

ᒪᓕᒐᓕᐅᖅᑎᕗᑦ ᐅᕙᓃᑦᑐᑦ ᐊᒻᒪᓗ ᑲᒥᓯᓇᕗᑦ ᐄᕙ ᐋᕆᐊᒃ, ᒧᒥᓛᖅ ᖃᖅᑲᕐᓗ, ᐊᓗᑭ ᑰᑦᑎᖅ, ᐃᕚᓐ ᓇᐃᓪᕈᖅ, 

ᓰᓚ ᑯᓗᓛ, ᑐᕇᓴ ᕼᐃᐅᔅ, ᑳᑎ ᐅᒃᐱᒃ, ᐱᐊᑭ ᒨᓐᔅ, ᐊᒻᒪᓗ ᐊᓖᑎᐊ ᐊᕐᓇᖅᑯᖅ-ᐳᕆᐊᓪ, ᒫᑦᓕᓐ 

ᐊᓚᒃᑲᕆᐊᓪᓚᒃ, ᐊᒻᒪᓗ ᑲᑎᒪᔨᐅᖃᑎᕗᑦ ᓰᓚ ᕙᓚᐅᕋᑎ, ᐊᒃᓱᕉᑎᖃᖅᓯᒪᔪᕐᓗ ᑖᓐᓇ ᔮᓇᑦ ᕗᕉᔅᑐ. 

 

ᐊᒻᒪᓗ ᒥᔅ ᐊᕐᓇᒃᑲᐅᑉ ᐅᖃᐅᓯᕆᔭᖓ ᐄ, ᑲᔪᖏᖅᓴᐃᕗᖓ ᓄᓇᕗᒻᒥᐅᑕᐃᑦ ᓴᓐᖏᔪᑦ ᐊᕐᓇᐃᑦ 

ᐊᓪᓗᕆᐊᖁᓪᓗᒋᑦ ᐃᓱᒪᓕᐅᖁᓪᓗᒋᓪᓗ ᓯᕗᒃᑲᖅᑕᖅᑎᓐᖑᕐᓂᐊᕐᒪᑕ ᐊᒻᒪᓗ ᐅᕙᓂ ᐃᒃᓯᕚᖃᑕᐅᓗᑎᒃ. ᑕᐃᒪᓐᓇ 

ᐊᕐᓇᐃᑦ ᐊᖑᑏᓪᓗ ᓇᓕᖅᑯᐊᕇᓕᖅᑎᓪᓗᒋᑦ ᐅᕙᓂ ᑕᑯᓛᕈᒪᔪᖓ. 

 

ᐅᖃᖅᑏ, ᐊᕐᓇᐃᑦ ᓴᓐᖏᔪᑦ ᑕᒪᔾᔭᐅᕗᑦ ᐱᕈᖅᐸᓪᓕᐊᔪᓐᓇᕐᓂᐊᕐᒪᑦ ᓄᓇᕗᑦ ᑕᐅᕗᖓᓕᒫᖑᔪᓐᓇᖅᑐᒥᒃ. 

ᒪᒥᐊᑉᐳᖓᓗ ᑭᑭᑦᑎᓐᓂᕈᒪ. ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᕆᖕᒪᒍ, ᐊᕐᓇᐃᑦ ᐅᕙᓂ ᓴᓐᖏᔪᐊᓗᐃᑦ 

ᐃᒃᓯᕚᖃᑕᐅᖕᒪᑕ. ᑕᑯᒃᑲᓐᓂᓛᕈᒥᓇᖅ ᓯᕗᓂᒃᓴᑦᑎᓐᓂ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒥᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᖔᖓᓄᑦ, ᒥᔅᑕ ᓴᕕᑲᑖᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 841 - 5(2): ᐊᕐᕕᐊᕐᒥᐅᑦ ᐃᓱᒪᒋᔭᐅᓂᖏᑦ (ᓴᕕᑲᑖᖅ)  

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᕐᒥᐅᑕᓄᑦ ᐅᖃᒐᔮᒍᐊᖅᑐᖓ. ᐊᕐᕕᐊᕐᒥᐅᑦ ᐊᒃᓱᕈᐃᓐᓇᕐᒪᑕ 

ᓄᕙᖕᓇᕐᔪᐊᖅ ᒥᒃᓵᓄᑦ ᐱᔾᔪᑎᒋᖦᖢᒍ. ᐊᒻᒪ ᒫᓐᓇᐅᓕᖅᑐᖅ ᖄᖓᒍᒃᑲᓐᓂᖅ ᐊᒃᓱᕈᓕᕐᒪᑕ ᑕᐃᒃᑯᐊ 

ᐃᓚᐃᓵᖅᑐᓄᑦ ᐊᑕᐅᓯᐅᖃᑎᒌᓐᓂᐊᕐᒪᑕ ᖃᐅᔨᒪᔪᖓ. ᐃᒃᐱᒋᖃᑎᒋᕙᔅᓯ. ᐊᒻᒪ ᑕᒪᐅᖓᒥᐊᖅ ᐃᓚᐃᕌᓪᓚᖦᖢᓂ.  

 

ᐃᓛᒃ ᐃᓚᖅᖢᓂ ᐊ’ᐋᖑ’ᒪᑦ ᑭᓯᐊᓂ ᑕᒪᐅᓇᒥᐊᖅ ᐅᔾᔨᕐᓇᓐᖏᑦᑐᑦ ᐃᓚᐃᕌᓪᓚᖦᖢᓂ ᐃᒃᐱᖕᓇ’ᓂᖃᖅᑰᕐᒪᑦ 

ᐃᒃᐱᒐᖃᑎᒌᑦᓯᐊᕐᒥᐊᕋᑉᓯ ᐊᕐᕕᐊᕐᒥᐅᑦ. 

 

ᑭᓯᐊᓂ ᖃᐅᔨᒪ’ᒫᖅᑐᖓ ᑖᒃᑯᐊ ᐊᕐᕕᐊᕐᒥᐅᑕᑦ ᓇᒡᓕᒍᓱᑦᑐᔾᔫᕼᐆ’ᒪᑕ. ᑖᒃᑯᐊ ᐃᓚᐃᓵᖅᑐᑦ ᖃᐅᔨᒪᔪᖓ 

ᓇᒡᓕᒋᔭᐅᓂᐊᑦ, ᓴᐃᒻᒪᖅᓴᖅᑕᐅᓂᐊᑦ. ᐊᕐᕕᐊᕐᒥᐅᑦ ᑕᐃᑲᓃᓐᓂᖅ ᐊᔪᕋᓗᐊᖅᑎᓪᓗᑕ ᑕᐃᑲᓂ ᐃᓱᒪᒐ 

ᑕᐃᑲᓃᑦᑑᒐᓗᐊᖅ. ᐊᒃᓱᕈᕐᓇᖅᑎᓪᓗᒍ ᐊᑕᐅᓰᖃᑎᒋᓗᒋᑦ ᓴᐃᒻᒪᑉᐸᓪᓕ’ᓂᐊ’ᒥᒐᑉᓯ ᐊᕐᕕᐊᕐᒥᐅᑕ, ᒪ’ᓇ. ᒪ’ᓇ 

ᐅᖃᖅᑏ. 

 



ᓇᒡᒐᔾᔭᐅ, ᒫᑦᓯ 8, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒥᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᑦᑎᒃᑐᕐᒧᑦ, ᒥᔅᑕ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 842 - 5(2): ᓄᓇᕐᔪᐊᓕᒫᒥ ᐊᕐᓇᐃᑦ ᐅᓪᓗᖓ (ᐊᕿᐊᕈᖅ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᕕᐊᓱᖁᕙᒃᑲ 

ᓇᓪᓕᐅᓂᖅᓯᐅᖅᑕᐅᑎᓪᓗᒋᑦ ᐊᕐᓇᐃᑦ ᓯᓚᕐᔪᐊᕐᒥ ᓄᓕᐊᕋᓗᑦᑕᐅᖅ ᐸᓂᖃᐅᖃᑉᑕ ᐱᐅᓪᓚᕆᑦᑐᓂᒃ ᐊᒻᒪᓗ 

ᐅᑉᓗᓂ ᓂᓪᓕᐅᑎᒋᔪᒪᑉᓗᒍ.  

 

ᐅᖃᖅᑏ, ᖃᐅᔨᒪᔪᔅᓴᐅᒐᕕᑦ ᑕᖅᑭᐅᔪᔪᒥ ᐃᓚᒌᑎᒍᑦ ᐃᓚᐃᓚᐅᕐᒥᒐᑉᑕ ᐊᒃᓱᕈᕐᓇᒻᒪᕆᓚᐅᖅᑐᖅ 

ᐊᒃᓱᕈᕐᓇᓂᖅᓴᐅᓚᐅᖅᑐᓘᓐᓃᑦ ᐅᕙᑉᑎᒻᓄᑦ ᐃᓅᓱᑦᑑᓪᓗᓂ ᐃᒻᒥᓃᖅᑑᓚᐅᕐᒪᑦ. ᐊᒃᓱᐊᓗᒃ ᐃᑉᐱᓐᓂᐊᕆᖃᑦᑕᕋᑉᑯ 

ᐊᑦᑐᐃᓪᓚᕆᓚᐅᕐᒪᑦ ᐅᕙᑉᑎᒻᓂᒃ ᐃᓚᒌᑎᒍᑦ. 

 

ᑖᓐᓇ 16-ᓂᑦ ᐅᑭᐅᖃᖅᑐᖅ ᖃᓂᒋᓚᐅᕐᒪᒍ ᑕᐃᒻᓇ. ᖃᓄᖅ, ᑭᓱᒥᒃ ᐱᓕᕆᒋᐊᕐᒥᒃ ᐃᓱᒪᓐᖏᖦᖢᓂ, 

ᖃᓄᐃᓕᐅᕆᐊᖃᕐᒪᖔᕐᓘᓐᓃᑦ ᐱᐊᓂᒃᑯᓂ ᐅᓪᓗᒥ ᕿᒃᓵᑉᐳᖅ. ᐊᒻᒪᓗ ᑕᐃᒪᐃᖁᔨᓐᖏᓚᖅ ᐃᓅᖃᑎᒥᓂᒃ.  

ᑖᑉᑯᐊ ᖃᕆᑕᐅᔭᒃᑯᑦ ᑐᓴᐅᒪᔾᔪᑏᑦ ᐊᑦᑐᐃᓂᖃᓪᓚᕆᑉᐸᒻᒪᑦ ᐃᓅᓱᑦᑐᖁᑎᑦᑎᓐᓂ ᐅᑉᓗᒥ.  

 

ᑕᐃᒪᐃᒻᒪᑦ, ᐅᑉᓗᒥ ᐅᖃᕈᒪᕗᖓ ᓂᓪᓕᐅᑎᒋᓚᐅᖅᑕᒥᓂᒃ ᕙᐃᔅᕗᒃ-ᑎᒍᑦ ᐃᑲᔪᕈᑎᒋᓚᐅᖅᖢᒍᓗ ᓇᒻᒥᓂᖅ. 

ᐅᑯᐊ ᐅᖃᐅᓯᕆᔭᒥᓂᖏᑦ. “ᐅᑉᐱᕆᔪᒪᓐᖏᒃᑲᓗᐊᕈᕕᐅᒃ ᑭᓇᒧᑦ ᐃᑲᔪᖅᓱᖅᑕᐅᕗᑎᑦ ᓯᕗᒧᐊᖏᓐᓇᖁᑉᓗᑎᑦ 

ᓴᐱᓕᖁᓐᖏᖦᓗᑎᑦ.” ᓄᓇᕗᒻᒥ ᐃᒻᒥᓃᖅᐸᑦᑐᑦ ᐅᓄᓗᐊᓕᕇᕐᒪᑕ ᖃᐅᑕᒫᓪᓗ ᓈᒻᒪᒍᓐᓃᖅᐸᓪᓕᐊᑉᓗᓂ. 

ᐊᑦᑐᐃᓚᖓᔪᖅ ᐊᓯᓕᒫᑦᑎᓐᓂᒃ.  

 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐸᖕᓂᖅᑑᕐᒧᑦ, ᒥᔅ ᓇᑲᓱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 843 - 5(2): ᒪᑐᕋᑖᓚᐅᕐᓂᖓ ᓴᐃᓕᕕᒃ ᐸᓐᓂᖅᑑᒥ (ᓇᑲᓱᒃ)  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᐅᓪᓗᒥ ᐅᖃᐅᓯᕆᒋᐊᔅᓵᓗᐃᑦ 

ᐃᑉᐱᓇᕐᖓᑕ.  

 

ᐅᓪᓗᒥ ᓇᓗᓇᐃᖅᓯᒍᒪᕗᖓ ᐸᓐᓂᖅᑑᕐᒥᐅᑦ ᑭᓐᖒᒪᒋᕙᓚᐅᖅᑕᖏᓐᓂᑦ ᐊᔅᓱᕉᑎᒋᓯᒪᔭᖏᓐᓂᑦ. ᑖᓐᓇ 

ᐊᑎᖃᖅᑐᖅ ᓴᐃᓕᕕᒃ. ᐅᐸᑦᑕᐅᒐᐅᖃᑦᑕᖅᑐᖅ ᓄᓇᓕᒻᒥ. ᑎᓰᕝᕙ 16, 2020-ᐅᑎᓪᓗᒍ ᒪᑐᐃᖅᑕᐅᓂᖃᔪᔪᑦ. 

ᑖᓐᓇ ᓄᓇᓕᒻᒥ ᖃᓄᖅᑑᕈᑎᒋᔭᐅᖃᑦᑕᓯᓐᓈᖅᐸᓚᐅᓄᖅᑐᖅ ᐅᓪᓗᒥ ᒪᑐᐃᖓᓕᕐᖓᑦ ᐅᐸᑦᑕᐅᕕᐅᓪᓗᓂ. 

ᑭᒃᑯᑐᐃᓐᓇᕐᓄᑦ ᐅᐸᑦᑕᐅᔪᓐᓇᖅᑐᓂ ᐅᓪᓗᒃᑯᑦ, ᐅᓐᓄᒃᑰᒐᓗᐊᖅ. 

 

ᑖᓐᓇ ᐅᓪᓗᒃᑯᑦ ᖃᓄᐃᓕᐅᕐᕕᐅᖃᑦᑕᖅᑐᓂ, ᐊᒻᒪᓗ ᐃᓄᓐᓄᑦ ᐃᒥᐊᓗᒻᒧᑦ ᐋᓐᖓᔮᕐᓇᖅᑐᓄᑦ ᐅᕝᕙᓗ 

ᒪᑭᑦᑕᓂᒃᑯᑦ ᑮᓇᐅᔭᐃᔭᕐᓂᒃᑯᑦ ᐱᑦᑕᐃᓕᒐᓱᐊᕈᒪᔪᓄᑦ ᐅᐸᑦᑕᐅᕕᐅᔪᓐᓇᐸᑦᑐᖅ, ᐅᕝᕙᓗ ᕿᒫᕕᐅᓗᓂ. ᑖᓐᓇ 

ᐃᓐᓇᕐᓄᑦ ᐅᓪᓗᒃᑯᑦ ᐅᐸᑦᑕᐅᔪᓐᓇᖅᑐᓂ.  

 

ᐃᓐᓇᑐᖃᐃᑦ ᑕᐃᑲᓃᒋᐊᖅᑐᐸᑦᑐᑎᒃ ᐊᒻᒪᓗ ᐃᒥᐊᓗᒻᒧᑦ ᐋᓐᖓᔮᕐᓇᖅᑐᒧᑦ ᓄᖅᑲᕋᓱᐊᖅᑐᓄᑦ 

ᐅᐸᑦᑕᐅᕕᐅᖃᑦᑕᑦᑕᕆᕗᖅ. ᐊᕐᓇᐃᑦ ᐃᑲᔪᖃᑎᒌᑦᑐᑎᑦ ᑲᑎᒪᕕᐅᖃᑦᑕᕐᒥᔪᖅ. ᒪᒥᓴᕐᓂᕐᒧᑦ 

ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ ᐃᓅᓯᕐᒥᒃ ᑕᐃᑲᓂ ᐅᖃᖃᑎᖃᕐᕕᖃᕈᓐᓇᖅᐸᓕᖅᑐᐃᑦ ᐃᓄᓕᔨᐅᓂᕐᒧᑦ 

ᐃᓕᓐᓂᐊᖅᓯᒪᔪᒥᒃ ᐃᓕᓴᖅᓯᕕᒻᒥ. 

 



ᓇᒡᒐᔾᔭᐅ, ᒫᑦᓯ 8, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

15 

ᐅᓐᓄᒃᑯᑦ ᐃᓅᓱᑦᑐᓄᑦ ᑕᕐᕆᔭᕐᕕᐅᖃᑦᑕᖅᑐᓂ ᐊᒻᒪᓗ ᓇᔾᔨᔪᓄᑦ ᐊᒫᒪᑦᑎᑦᑎᔪᓄᑦ ᑲᑎᕝᕕᐅᔪᓐᓇᖅᑐᓂ. 

ᐃᓐᓇᑐᖃᕐᓄᑦ ᐃᓐᓇᑐᖃᐃᑦ ᐃᓕᓐᓂᐊᖅᑎᑦᑎᔪᓐᓇᐸᑦᑐᐃᑦ ᐃᓅᓱᑦᑐᓂᑦ ᐸᓚᐅᒑᓕᐅᕐᓂᕐᒧᑦ. ᐊᒻᒪᓗ ᐊᐃᑉᐸᕇᒃ 

ᐅᖃᖃᑎᒌᒋᐊᖅᑐᕈᓐᓇᕐᓂᕐᒥᒃ ᐱᔪᓐᓇᖅᑐᑎᒃ. 

 

ᑖᓐᓇ ᐊᔅᓱᐊᓗᒃ ᐅᐱᒋᒐᑦᑎᒍᑦ ᐸᓐᓂᖅᑑᒥ. ᑭᓐᖒᒪᒋᓯᒪᓪᓗᑎᒍᓪᓗ. ᑖᒃᑯᐊ ᑮᓇᐅᔭᖃᖅᑎᑦᑎᖃᑦᑕᖅᓯᒪᔪᐃᑦ 

ᐅᓪᓗᒥᒧᑦ ᖃᓄᐃᓐᖏᑦᑎᐊᕐᓂᕐᒧᑦ ᐃᓅᓯᖃᕐᓂᕐᒥᒃ ᐃᓄᓕᕆᔨᒃᑯᑎᒍᑦ, ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ 

ᒐᕙᒪᑐᖃᒃᑯᓐᓂ ᓄᓇᖃᖅᑳᖅᓯᒪᔪᓄᑦ ᑐᕌᖓᔪᓂᑦ. ᑖᒃᑯᐊ ᑮᓇᐅᔭᐃᑦ ᐊᕐᕌᒍᑦ ᐱᖓᓱᓄᑦ ᐊᐅᓚᔾᔪᑎᐅᓂᐊᖅᑐᐃᑦ 

ᐊᒻᒪᓗ ᓱᓕ ᐸᕐᓈᕆᔭᐅᓂᐊᕐᒥᔪᐃᑦ ᐅᐱᕐᖔᖅ, ᐊᐅᔭᖅ ᐊᐅᓪᓚᖅᓯᒪᑎᑕᐅᔭᖅᑐᖃᑦᑐᕐᓗᑎᑦ ᓄᓇᓕᐅᑉ ᓯᓚᑖᓄᑦ. 

 

ᑖᓐᓇ ᑭᓐᖒᒪᒋᔭᐅᖃᑦᑕᖅᐸᓚᐅᖅᑐᖅ ᐅᓪᓗᒥ ᐊᐅᓚᔾᔭᔅᓯᒪᓕᕐᖓᑦ ᐊᒻᒪᓗ ᐊᔅᓱᐊᓗᒃ ᓄᓇᓕᒻᒧᑦ ᐱᐅᒋᔭᐅᒻᒪᑦ. 

ᑖᓐᓇ ᖁᔭᓐᓇᒦᖅᑐᒍ ᑮᓇᐅᔭᖃᖅᑎᑦᑎᔨᐅᔪᓂᑦ ᐊᒻᒪᓗ ᐱᓕᕆᔨᐅᔪᓂᑦ ᐅᓪᓗᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᒃᑑᑦᓯᐊᕐᒧᑦ, ᒥᔅ ᐃᖃᓪᓗᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 844 - 5(2): ᓄᓇᕐᔪᐊᓕᒫᒥ ᐊᕐᓇᐃᑦ ᐅᓪᓗᖓ (ᐃᖃᓪᓗᐊᖅ)  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, ᐅᖃᖅᑏ. (ᑐᓵᔨᑎᒍᑦ) ᑖᒃᑯᐊ ᐊᕐᕕᐊᕐᒥᐅᑦ ᓇᓪᓕᕙᒌᖅᐸᑉᓯ.  

 

ᐅᖃᖅᑏ, ᐅᕙᖓᑦᑕᐅᖅ ᓇᖏᖅᓯᒋᕗᖓ ᐃᓕᑕᕆᔪᒪᓪᓗᒋᑦ ᐊᕐᓇᓗᒃᑖᖅ ᐅᓪᓗᖅ ᐊᔾᔨᐅᓐᖏᓐᓂᖓ ᓯᓚᕐᔪᐊᕐᒥ 

ᐊᕐᓇᐃᑦ ᐅᓪᓗᒋᒻᒪᔾᔪᒃ. ᐱᓗᐊᖅᑐᒥᒃ ᐊᓈᓇᒻᓄᑦ. ᐅᑭᐅᑦ 40 ᐊᓂᒍᖅᐳᑦ. ᐃᒻᒥᓃᓚᐅᖅᑐᒥᓂᐅᒻᒪᑦ ᑭᑐᑭᐊᖅ 

ᐱᑉᓗᒍ ᐃᓱᒪᒋᔪᓐᓇᐃᖅᐸᒋᑦ. ᐊᑦᓱᑦ ᐊᑦᑐᕈᑎᒋᓯᒪᓚᐅᖅᓯᒪᒐᑉᑯ ᐊᒻᒪᓗ ᐊᖏᔪᒥᒃ ᐃᒃᐱᓇᖅᑐᓂᑦ ᑭᒃᑯᓕᒫᓄᓪᓗ.  

 

ᐅᖃᖅᑏ, ᐅᕙᒍᑦ ᓯᕗᒧᑦ ᐃᖏᕐᕋᔪᐃᓐᓇᐅᕙᑉᐳᒍᑦ ᐃᓕᑕᖅᓯᕌᖓᑦᑕ ᓱᕈᓯᑦᑕ ᐃᓕᒋᐊᖃᕐᓂᕐᒥᒃ ᐊᒻᒪᓗ ᐊᕐᓇᐃᑦ 

ᑕᒪᒃᑯᐊ ᐃᑉᐱᒋᓪᓗᒋᑦ ᑕᒫᓃᑦᑐᓐᓃᖅᑐᑦ ᐊᕐᓇᑦ. ᐃᓛᒃ, ᐃᑉᐱᒋᖃᓯᐅᓪᓗᒋᑦ ᐊᕐᓇᐅᔪᑦ ᐅᓪᓗᒥ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑲᔪᓯᓗᑕ. ᓈᓴᐅᑎᓕᒃ 4. (ᑐᓵᔨᑎᒍᑦ) ᑭᐅᔾᔪᑏᑦ 

ᐊᐱᖅᑯᑎᐅᔪᓄᑦ. ᐃᓕᑕᖅᓯᓂᖅ ᑕᕝᕗᖓ ᐳᓛᕆᐊᖅᓯᒪᔪᓂᒃ ᐳᓛᕐᕕᒦᑦᑐᓄᑦ. (ᑐᓵᔨᑎᒎᕈᓐᓂᖅᑐᖅ) ᒪᒥᐊᓇᖅ. 

ᑕᑯᖅᑲᐅᓐᖏᓐᓇᒃᑭᓄᑯᐊ ᐅᑎᕐᓗᑕ ᓈᓴᐅᑎᓕᒃ 4-ᒧᑦ. (ᑐᓵᔨᑎᒍᑦ) ᑭᐅᔾᔪᑎᓄᑦ ᐊᐱᖅᑯᑎᓄᑦ ᑭᐅᔾᔪᑏᑦ. 

ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 1179 - 5(2): ᐸᖅᑭᑦᑎᓕᓐᓄᑦ ᐆᑦᑐᕋᐅᑦ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᓇᔭᒃᑲ ᐊᒥᓲᖕᒪᑕ ᐅᑉᓗᒥ ᓇᒡᓕᒋᕙᒃᑲ.  

 

(ᑐᓵᔨᑎᒍᑦ) ᐅᖃᖅᑏ, 1179 – 5(2) ᐊᐱᖅᑯᑕᐅᓚᐅᖅᑐᖅ ᒪᓕᒐᓕᐅᖅᑎᒧᑦ ᓂᐊᖁᓐᖒᒧᑦ ᒫᔾᔨ 1, 

2021−ᖑᑎᓪᓗᒍ ᑕᒪᒃᑯᐊ ᐸᐃᕆᔾᔪᑎᐅᕙᑦᑐᑦ ᐱᓪᓗᒋᑦ. ᑖᒃᑯᐊ ᐊᓪᓚᔅᓯᒪᔭᒃᑲ ᑭᒃᑯᓕᒫᓄᑦ ᑕᕝᕙᓂ 

ᐊᑐᐃᓐᓇᐅᒍᓐᓇᓂᐊᕐᒪᑕ. ᑐᓂᔭᖏᑦ. 

 

ᐊᐱᖅᑯᑦ: 

 



ᓇᒡᒐᔾᔭᐅ, ᒫᑦᓯ 8, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

16 

ᒥᓂᔅᑕ ᓇᓗᓇᐃᔭᐃᑦᑎᐊᕈᓐᓇᖅᐹ ᖃᓄᖅ ᐱᓕᕆᕝᕕᐊ ᐃᓱᒪᓕᐅᕆᓚᐅᕐᒪᖔᖏᑦ ᖃᓄᐃᓕᐅᒐᒃᓴᓂᒃ 

ᐋᓐᓂᐊᖃᕐᓇᖏᑦᑐᓕᕆᔾᔪᓯᕐᒧᑦ ᐅᓂᒃᑳᒥᒃ ᐱᓕᕆᐊᖑᒃᑲᓐᓂᕋᔭᕐᒪᖔᑦ ᐊᓯᖏᓪᓗ ᖃᓄᖅ ᖃᓄᐃᓕᐅᖁᔭᐅᔾᔪᑎᑦ 

ᐃᓱᒪᓕᐊᖑᓐᓂᕐᒪᖔᑦ ᐊᑐᒐᒃᓴᐅᖏᓪᓗᓂ ᐊᑐᖅᑕᐅᔪᒃᓴᐅᖏᓪᓗᓂᓘᓐᓃᑦ ᓄᓇᕗᒧᑦ? 

  

ᑭᐅᔾᔪᑎ: 

 

ᐅᖃᖅᑏ, ᒪᓕᒐᓕᐅᖅᑎᑦ ᐊᐱᖅᑯᑎᖃᓵᓚᐅᕐᒪᑦ ᐱᔾᔪᑎᖃᖅᖢᓂ ᐋᓐᓂᐊᖃᕐᓇᖏᑦᑐᓕᕆᔾᔪᓯᑦ ᒥᒃᓵᓄᑦ. 

ᑕᐃᔭᐅᓂᖓ, ‘ᐋᓐᓂᐊᖃᕐᓇᖏᑦᑐᓕᕆᔾᔪᓯᖅ’ ᐱᔾᔪᑎᖃᖅᑐᖅ ᐱᓕᕆᐊᖃᕐᓂᕐᒥᒃ ᐸᖅᑭᓂᕐᓂᒃ ᐊᑲᐅᓛᒃᑯᑦ 

ᓈᒻᒪᒃᑐᒥᒃ ᐃᑲᔫᑎᒃᓴᖃᖅᖢᑎᒃ. ᐊᔾᔨᒌᖏᖏᑦᑐᓂᒃ ᐃᓗᓕᖃᖅᑎᓪᓗᒍ ᒪᑯᓂᖓ ᓘᒃᑖᓂᒃ 

ᐋᓐᓂᐊᔪᓕᕆᖃᑦᑕᖅᑐᓂᒃ, ᐃᖅᑲᓇᐃᔭᖅᑏᑦ ᐃᑲᔪᑦᑏᑦ, ᐱᓕᕆᔨᒻᒪᕆᖕᓄᑦ ᐃᑲᔪᖅᑎ ᐱᓕᕆᖃᑎᒌᖑᔪᑦ ᐱᐅᓛᒥᒃ 

ᐊᑐᕐᓗᑎᒃ ᑲᒪᒋᔭᖃᖃᑦᑕᖅᑐᑦ ᐋᓐᓂᐊᔪᓂᒃ ᐊᒻᒪ ᓄᓇᓕᒻᒥᒃ. ᐃᓱᒪᒋᔭᐅᖃᑕᐅᓪᓗᑎᒡᓗ ᐊᔾᔨᐅᖏᑦᑐᓂᒃ 

ᐃᓗᓕᖃᖅᑐᓂᒃ ᐱᓕᕆᐊᖑᔪᓂᒃ ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ, ᐱᓕᔾᔪᑎᒃᓴᓂᒃ ᐊᑐᐃᓐᓇᐅᔪᑦ, 

ᑕᑯᔭᔅᓴᓕᐅᖑᑎᑦᑎᖃᑦᑕᖅᑐᓂᒃ, ᖃᐅᕆᓴᐅᔭᖅᑎᒍᑦ ᐱᓕᕆᔾᔪᑏᑦ ᐊᒻᒪ ᓱᓇᒃᑯᑖᑦ ᐊᑐᐃᓐᓇᐅᔪᑦ 

ᖃᓄᐃᓕᖓᓂᖏᓐᓂᒃ, ᐊᒻᒪ ᓄᓇᓕᓐᓂᒃ ᑭᓐᒎᒪᒋᔭᐅᔪᑦ ᐊᒻᒪ ᐱᓕᕆᕝᕕᖃᕈᓐᓇᕐᓂᖏᑦ. 

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓴᖅᑭᑦᑎᓚᐅᖅᐳᑦ ᐅᓂᒃᑳᒥᒃ 2017ᒥ ᐃᓱᒪᓕᐅᕆᑎᑦᑎᓇᓱᒃᖢᑎᒃ ᖃᓄᖅ 

ᐋᓐᓂᐊᖃᕐᓇᖏᑦᑐᓕᕆᔾᔪᓯᖅ ᐋᓂᐊᕕᖕᓄᑦ ᑕᑯᔭᐅᓪᓗᐊᕐᒪᑦ ᒧᓇᕗᒻᒥ. ᐊᒥᓱᖅ ᐊᑐᓕᖁᔭᐅᔪᑦ ᑐᕌᖓᓚᐅᖅᑐᑦ 

ᑲᒪᒋᔭᐅᖏᓐᓇᖅᐸᒃᓗᑎᒡᓗ. ᐱᓕᕆᕝᕕᐅᔪᖅ ᐱᕙᓪᓕᐊᓯᒪᔪᖅ ᓇᐅᒃᑯᕈᖣᔭᖅ ᐃᓄᖕᒥ ᐃᖅᑲᓇᐃᔭᖅᑎᑦᑎᓂᕐᒧᑦ, 

ᐃᓚᐅᓪᓗᑎᒃ ᐃᓱᒪᓕᕆᓂᕐᒧᑦ ᐃᖅᑲᓇᐃᔭᖅᑎᕈᕆᐅᖅᓴᔪᓄᑦ ᐱᓕᕆᐊᓂᒃ, ᐱᓕᕆᔨᓪᓚᕆᐅᓂᕐᒧᓪᓗ ᐱᔨᑦᑎᕋᐅᑎ 

ᖃᕆᑕᐅᔭᒃᑯᓪᓗ ᑲᒪᒋᔭᕆᐊᖃᕐᓂᕐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕈᑏᑦ ᐊᐱᖅᑯᑎᓄᑦ. ᒥᔅ ᐃᖃᓪᓗᐊᖅ. ᐃᑯᒻᒪᖅᑯᑎᓕᕆᔨᒃᑯᑦ ᒥᓂᔅᑖᑦ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 1180 - 5(2): ᐅᐊᔭᓕᕆᓂᖅ ᓄᓇᓕᓐᓂ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, ᐅᖃᖅᑏ. (ᑐᓵᔨᑎᒍᑦ) ᐃᓚᒋᐊᕈᒪᓪᓗᒍ ᑭᐅᔾᔪᑎᒃᑲ 

ᐊᐱᖅᑯᑎᐅᓚᐅᖅᑐᒧᑦ ᐊᐃᕕᓕᒻᒥᐅᒧᑦ. ᓇᒡᒐᔾᔭᒥ ᒫᑦᓯ 1. ᐊᐱᖅᑯᑎᖃᓚᐅᕐᒪᑦ ᐅᐊᔭᓕᕆᒋᐊᖃᖅᑐᓂᑦ ᓄᓇᓕᒻᒥ, 

ᓄᓇᓕᖕᓂ.  

 

ᑕᒪᒃᑯᐊ ᐊᑦᑕᕈᓐᓇᕐᓂᖏᑦ ᑕᒪᒃᑯᓇᓐᖓᑦ ᐅᐊᔭᒨᓕᖓᔪᓂᒃ ᐊᒻᒪᓗ ᖁᑦᓯᑦᑐᒦᒋᐊᖃᖅᐸᑦᑐᓄᑦ, ᑕᒪᒃᑯᐊ 

ᐅᐊᔭᓕᕆᔩᑦ ᓇᐸᔪᓂᒃ ᐃᓕᑕᕆᔭᐅᔾᔪᑎᖃᕆᐊᖃᓲᖑᖕᒪᑕ ᐋᖅᑭᑦᓱᐃᔪᓐᓇᖅᓯᓚᐅᓐᖏᓐᓂᕐᒥᓂᒃ ᑕᒪᒃᑯᐊ ᐅᐊᔭᓄᑦ 

ᓯᐊᒻᒪᒍᑎᐅᔪᓂᒃ. ᐱᓗᐊᖅᑐᒥᓪᓗ ᑕᒪᒃᑯᐊ ᐃᒡᓗᓄᑦ ᑲᓱᑦᓯᒪᐅᑎᔪᓂᒃ. 

 

ᖄᒃᑲᓐᓂᐊᒍᓪᓗ ᓚᐃᓴᓐᓯᖃᕆᐊᖃᓲᖑᒻᒪᑕ ᐊᐅᓚᑦᓱᓐᓇᕈᑎᓂᒃ ᓄᓇᒃᑰᕈᑎᓂᒃ. ᑕᒪᒃᑯᐊ ᒪᓕᑦᓴᕆᐊᖃᓲᖑᔪᑦ 

ᐊᓯᖏᑎᑐᑦ ᓴᓇᕝᕕᐅᕙᑦᑐᓂᒃ ᑲᓇᑕᒥ. ᑖᒃᑯᐊ ᐃᑯᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᓄᓇᓕᓐᓂ ᐃᖃᓗᐃᑦ 

ᓯᓚᑖᓂ, ᑲᖏᖅᓯᓂᕐᒥ, ᐃᖃᓗᒃᑑᑦᓯᐊᕐᒥ ᐃᓕᑕᕆᔭᐅᔾᔪᑎᖃᖅᐸᓐᖏᒻᒪᑕ ᐱᓕᕆᔪᓐᓇᓐᖏᔅᓱᑎᒃ, ᐊᒻᒪᓗ 

ᓚᐃᓴᓐᓯᖃᕋᑎᒃ. ᐊᐅᓚᑦᓯᔾᔪᑎᒋᒍᓐᓇᖅᑐᓂᒃ ᑕᒪᒃᑯᓇᓐᖓᑦ ᓄᓇᒃᑰᕈᑎᐸᐅᔭᓂᒃ. 

 

ᐃᓚᖏᓐᓂᒃ ᐱᓕᕆᐊᕐᔪᒍᓐᓇᖅᑑᒐᓗᐊᑦ ᐊᑦᑕᓇᓐᖏᑦᑐᓂᒃ. ᐊᕐᕌᒍᑕᒫᑦ ᖁᓪᓕᒃᑯᑦ ᐃᓕᓐᓂᐊᑎᑦᓯᓲᖑᕗᑦ 

ᐆᒻᒪᖅᑯᑎᖃᕐᕖᑦ ᐃᖅᑲᓇᐃᔭᖅᑎᖏᓐᓂᒃ ᖃᐅᔨᒪᔾᔫᒥᒃᑲᓐᓂᖁᓪᓗᒋᑦ ᐊᑦᑕᓇᖅᑕᐃᓕᒪᒋᐊᖃᕐᔪᓯᐅᔪᓂᒃ. 

ᐃᖅᑲᓇᐃᔮᕐᒧᑦ ᓴᐳᑎᓯᒪᒋᐊᖃᕐᓂᖅ ᓴᓇᒋᐊᖃᖅᐸᑦᑐᓄᓪᓗ ᐊᐅᓚᑦᓯᐊᓐᖏᑦᑐᓂᒃ ᐊᓯᖏᓐᓂᒃ ᐱᓕᕆᐊᓄᑦ 

ᑕᒪᒃᑯᐊ ᐱᓕᕆᔪᓐᓇᕐᓃᑦ ᐅᐊᔭᒨᖓᔪᓂᑦ ᑭᓯᐊᓂ ᑲᒪᒋᔭᐅᒍᓐᓇᐃᓐᓇᓚᖓᒻᒪᑕ ᐃᓕᑕᕆᔭᐅᔾᔪᑎᖃᖅᑐᓂᒃ 

ᐊᑦᑕᓇᕆᐊᓐᖏᓐᓂᖅ ᐱᓪᓗᒍ. 

 

ᖁᓪᓕᒃᑯᑦ ᐃᖅᑲᐃᑎᑦᓯᒍᒪᕗᑦ ᓄᓇᕗᒻᒥᐅᓂᒃ ᑭᓯᐊᓂ ᐊᔪᓐᖏᓐᓂᖃᖅᑐᑦ ᑭᒃᑯᑦ ᒪᔪᕋᕈᓐᓇᕐᒪᑕ ᓇᐸᔪᓂᒃ, 

ᓴᓇᒍᓐᓇᖅᓱᑎᓪᓗ ᓇᓕᐊᓐᓂᑐᐃᓐᓇᖅ ᐅᐊᔭᒨᓕᖓᔪᓂᒃ. ᐊᑦᑕᓇᕆᐊᖃᓐᖏᓐᓂᖏᑦ ᐃᖅᑲᓇᐃᔭᖅᑎᕗᑦ 

ᓄᓇᓕᓐᓂ, ᓄᓇᓕᑦᑎᓂᓪᓗ ᖁᓪᓕᒃᑯᓐᓄᑦ ᐊᖏᓂᖅᐸᐅᑎᒻᒪᔾᔪᒃ. ᖁᔭᓐᓇᒦᒃ, ᐅᖃᖅᑏ. 

 



ᓇᒡᒐᔾᔭᐅ, ᒫᑦᓯ 8, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᐅᑎᖅᑎᑕᐅᔾᔪᑏᑦ ᓂᐱᒃᑯᑦ ᐊᐱᖅᓲᑎᕕᓂᕐᓄᑦ. ᒥᓂᔅᑕᐅᔪᖅ ᑲᒪᔨᐅᓪᓗᓂ 

ᐃᓄᓕᕆᔨᒃᑯᓐᓄᑦ, ᒥᔅ ᓯᐅᑎᐊᐱᒃ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 1187 - 5(2): ᐃᑲᔫᑎᑦ ᐃᓄᓕᕆᔨᓄᑦ (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᑭᐅᔾᔪᑎᒐ ᐊᐱᖅᑯᑎᐅᓚᐅᖅᑐᒧᑦ 

ᐃᓄᓕᕆᔨᒃᑯᑦ ᓈᓴᐅᑎᖃᖅᑐᖅ 1187-5(2), ᐊᐃᑉᐱᕐᒥ ᒫᑦᓯ 2, 2021 ᑎᑎᕋᖅᑕᕕᓂᖅ ᐃᑲᔪᖅᑎᐅᒍᑏᑦ 

ᐃᓄᓕᕆᔨᓂᒃ.  

 

ᐅᖃᖅᑏ, ᑭᐅᔾᔪᑎᒋᔭᕋ ᐊᑯᓂᐅᓚᖓᖕᒪᑦ ᐊᓪᓚᑕᐅᓯᒪᖁᓂᐊᖅᑕᕋ ᑕᕝᕗᖓ. ᖁᔭᓐᓇᒦᒃ. 

ᐃᓚᓕᐅᖅᑕᐅᖁᓂᐊᖅᑕᖓ ᐊᓪᓚᑕᐅᔪᓄᑦ. ᖁᔭᓐᓇᒦᒃ, ᐅᖃᖅᑏ. 

 

***This will be inserted once Inuktitut version is provided*** 

 

ᐅᖃᖅᑎ: ᖁᔭᓐᓇᒦᒃ. ᑕᐃᒪ ᑕᕝᕘᓇ ᐃᓕᔭᐅᑲᐅᑎᒋᖃᑦᑕᕐᒪᑕ ᑕᐃᒪ. ᑖᔅᓱᒥᖓ ᓇᓗᓇᐃᕈᒪᑐᐃᓐᓇᖅᐳᖓ.  

 

(ᑐᓵᔨᑎᒍᑦ) ᑭᐅᔾᔪᑏᑦ ᐊᐱᖅᑯᑎᓄᑦ. ᐃᒡᓗᓕᕆᔨᒃᑯᓐᓄᑦ ᒥᓂᔅᑕᐅᔪᖅ, ᒥᔅ ᓇᑲᓱᒃ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 1197 - 5(2): ᑮᓇᐅᔭᐃᑦ ᐃᒡᓗᐃᑦ ᐋᖅᑭᒋᐊᖅᑕᐅᓂᖏᓐᓄᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᑦᓯ 3-ᖑᑎᓪᓗᒍ ᐊᐱᖅᑯᑎᒋᓚᐅᖅᑕᖓ ᑲᖏᖅᖠᓂᐅᑉ 

ᐅᐊᖕᓇᖓᓄᑦ-ᐃᒡᓗᓕᒑᕐᔪᖕᒧᓪᓗ ᑭᒡᒐᖅᑐᐃᔪᖅ ᒪᓕᒐᓕᐅᖅᑎ ᑳᑎ ᑕᐅᑐᓐᖏ. ᐊᐱᕆᓚᐅᕐᒪᑦ ᑮᓇᐅᔭᓂᒃ 

ᓴᓂᕐᕙᐃᔪᓐᓇᕐᒪᖔᑦᑕ ᐃᓪᓗᑐᖃᕐᓄᑦ ᑐᕌᖓᔪᓂᒃ. ᑖᓐᓇ ᑕᕝᕗᖓ ᐃᓪᓗᒧᑦ ᓴᖅᑭᖅᑎᒍᒪᓪᓗᒍ.  

 

ᐅᖃᖅᑎᑦᑎᔩ, ᖁᕕᐊᓱᒃᐳᖓ ᑭᐅᓯᔪᓐᓇᕋᒪ ᐅᖃᐅᓯᒃᑯᑦ ᐊᐱᖅᑯᑕᐅᓯᒪᔪᒥᒃ ᒫᔾᔨ 3, 2021−ᖑᑎᓪᓗᒍ 

ᐱᔾᔪᑎᓂᖕᒥᒃ ᓯᓯᖅᑲᒥᒃ ᑭᐅᓯᓂᕐᒥᒃ ᐃᒡᓗᓕᒑᕐᔪᖕᒥ ᐃᒡᓗᓕᕆᔨᒃᑯᓐᓄᑦ ᓄᓇᕗᒥ ᐃᒡᓗᓕᕆᔨᒃᑯᓐᓂᒃ 

ᓄᕼᐅᔪᓐᓃᖅᐸᓪᓕᖃᔪᓄᑦ ᑭᒃᑯᑐᐃᓐᓇᕐᓄᑦ ᐊᖏᕐᕋᕆᔭᐅᕙᒃᑐᓄᑦ ᑕᕝᕙᓂ ᓄᓇᓕᖕᓂ.  

 

ᓇᓗᓇᐃᖅᓯᓯᒪᕗᖓ ᐃᒡᓗᓕᒑᕐᔪᖕᒥᐅᓄᑦ ᐃᒡᓗᓕᕆᔨᒃᑯᑦ ᑲᑎᒪᔨᖏᑦ ᐱᓚᐅᕐᓂᖏᓐᓂᒃ ᓄᓇᕗᒻᒥ 

ᐃᔨᓗᓕᕆᔨᕐᔪᐊᒃᑯᑦ ᑎᑎᕋᖅᑕᖓᓂᒃ ᑭᐅᓯᓪᓗᑎᒃ ᐊᐱᖅᑯᑎᒃᓴᒥᓄᑦ ᐃᒡᓗᕐᔪᐊᓂᒃ ᓴᓂᕐᕙᒃᓯᕕᐅᕙᒃᑐᓄᑦ 

ᓄᓇᓕᖏᓐᓂ. ᑖᓐᓇ ᑎᑎᖅᑲᖅ ᐅᓪᓗᓕᖅᓯᒪᕗᖅ ᐅᑐᐱᕆ 14, 2020−ᒥᒃ.  

 

ᐊᐃᑦᑖᖑᒐᓗᐊᖅ, ᐃᒪᓐᓇᐅᖅᑰᔨᖕᒪᑦ, ᒪᓕᒐᓕᐅᖅᑎ ᑲᖏᖅᖠᓂᕐᒥᐅᑦ ᐅᐊᖕᓇᖓᓄᑦ−ᐃᒡᓗᓕᒑᕐᔪᖕᒥᐅᓄᑦ 

ᐱᓚᐅᖏᓐᓂᕐᒪᑦ ᐊᔾᔨᖓᓂᒃ ᑖᒃᑯᐊ ᑎᑎᖅᑲᑦ, ᑕᐃᒪᐃᑦᑕᕆᐊᖃᓚᐅᕋᓗᐊᖅᑎᓪᓗᒍ, ᑕᒪᓐᓇᓗ 

ᑐᑭᓯᓂᕐᓗᒍᑕᐅᓯᒪᖅᑰᔨᓪᓗᓂ ᑕᐃᒃᑯᐊ ᐃᒡᓗᓕᕆᔨᒃᑯᑦ ᐱᓚᐅᕋᓗᐊᕐᒪᖔᔾᔪᒃ.  

 

ᐅᖃᐅᓯᐅᓯᒪᑎᓪᓗᒍ ᑭᐅᔭᐅᓂᖓᓂᒃ, ᓄᓇᕗᒻᒥᑦ ᐃᔨᓗᓕᕆᔨᕐᔪᐊᒃᑯᑦ ᐱᒋᐊᖅᑎᑦᑎᓯᒪᕗᑦ ᐃᓛᒃᑰᖅᑐᒥᒃ 

ᕿᒥᕐᕈᐊᖅᓯᒃᑲᓐᓂᕐᓂᕐᒥᒃ ᐃᔨᓗᓕᐅᕐᓂᕐᒧᑦ ᐊᑐᖅᐸᒃᑕᒥᓂᒃ ᐱᐅᓯᒋᖅᑎᑦᑎᔪᒪᓪᓗᑎᒃ ᖃᓄᖅ 

ᓯᕗᓪᓕᖅᐸᐅᑦᑎᐅᔾᔨᕙᖕᒪᖔᑕ ᑭᒃᑯᑐᐃᓐᓇᕐᓄᑦ ᐊᖏᕐᕋᕆᔭᐅᔪᓂᒃ ᓴᓇᔭᐅᒧᓂᒃ ᑕᒪᐃᓐᓂᒃ ᓄᓇᓕᓕᒫᓂᒃ, ᖃᓄᖅ 

ᓄᑕᐅᔪᓐᓃᖅᓯᒪᑎᒋᓂᖏᑦ ᐃᔨᓗᕐᔪᐊᖁᑎᒋᔭᐅᔪᑦ ᐱᒻᒪᕆᐅᓪᓗᓂ ᐱᔾᔪᑕᐅᕙᒃᐳᖅ ᓯᕗᓪᓕᖅᐸᐅᑦᑎᐅᔾᔨᔪᒪᓪᓗᓂ 

ᓴᓇᔭᐅᕙᓪᓕᐊᔪᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐅᑎᕈᑏᑦ ᑭᐅᔾᔪᑏᑦ ᐊᐱᖅᑯᑎᓄᑦ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᑦ 

ᐳᓛᕐᕕᒻᒧᑦ. (ᑐᓵᔨᑎᒎᕈᓐᓂᖅᑐᖅ) ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒪᓕᒐᓕᐅᖅᑎ ᕿᓐᖑᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1218 - 5(2): ᐃᒡᓗᐃᑦ ᑭᓐᖒᒪᔭᐅᔪᑦ ᓂᖓᖅᑕᐅᖃᑦᑕᖅᑐᓄᑦ (ᕿᓐᖑᖅ) 



ᓇᒡᒐᔾᔭᐅ, ᒫᑦᓯ 8, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᕐᕕᐊᕐᒥᐅᑉ ᐃᓚᒋᕙᑉᕼᐃ ᐃᓅᖃᑎᒋᕙᑉᕼᐃ ᐃᖅᑲᐅᒪᕙᑉᕼᐃ.  

 

(ᑐᓵᔨᑎᒍᑦ) ᐅᖃᖅᑏ, ᐊᐱᖅᑯᑎᒃᑲ ᑐᕌᒃᑎᓐᓇᓱᑦᑕᒃᑲ ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑏ, ᑖᓐᓇ ᐃᓱᒃᒪᒃᓴᖅᓯᐅᕈᑎᑐᐃᓐᓇᖅ ᐃᒡᓗᕐᔪᐊᕐᒥ ᐃᒡᓗᓕᕆᓂᕐᒧᑦ. ᐃᓱᒪᒋᖃᓯᐅᑎᔭᕆᐊᖃᕐᒥᒐᑦᑎᒍᑦ 

ᐋᓐᓂᖅᓯᕆᓂᖅᑕᖃᖅᑎᓪᓗᒍ ᐊᖏᕐᕋᒥ, ᑖᓐᓇ ᐃᓱᒪᒥᒍᑦ ᐃᓱᐊᓐᖏᓕᐅᕈᑕᐅᓲᖅ. ᑕᐃᒪᐃᑦᑑᔪᑦ ᐊᑐᖃᑦᑕᕐᒪᑕ 

ᓄᓇᓕᓕᒫᓂᑦ ᐊᒻᒪᓗ ᐃᓱᒫᓗᒋᔭᐅᒻᒥᒻᒪᑦ ᓂᕈᐊᖅᑕᐅᓯᒪᕕᓐᓂ.  

 

ᐅᖃᖅᑏ, ᐃᓱᒪᒃᑯᑦ ᐃᓕᔭᒃᑯᓪᓘᓐᓃᑦ ᑕᐃᒪᐃᑦᑐᑦ ᐃᓱᒫᓘᑕᐅᔭᕆᐊᖃᕐᒪᑦ ᒐᕙᒪᑦᑎᓐᓂ ᑲᓇᑕᐅᓪᓗ 

ᒐᕙᒪᒃᑯᖏᓐᓂ. ᑕᒪᓐᓇ ᐱᕕᔾᔪᐊᖑᒻᒪᑦ ᐊᑦᑐᖅᓯᒪᓪᓗᓂᓗ ᐅᓄᖅᑐᒻᒪᕆᓐᓂᒃ ᓄᓇᕗᒻᒥᐅᓂᑦ ᑲᓇᑕᒥᐅᓂᒡᓗ.  

 

ᒥᓂᔅᑕ ᐅᖃᓪᓚᕆᐊᒃᑲᓐᓂᕐᕕᒃ ᖃᓄᖅ ᐱᓕᕆᕝᕕᖓᑦ ᑲᒪᖃᑦᑕᕐᒪᖔᑦ ᐃᓱᒫᓘᑕᐅᔪᓂᒃ ᒪᑯᓄᖓ ᐃᓚᔮᕇᓄᑦ 

ᐊᒻᒪᓗ ᐃᓚᒋᔭᐅᔪᓄᑦ ᐊᔪᓕᐅᖃᑦᑕᖅᑐᓄᑦ ᐃᓄᐃᑦ ᐸᒻᒥᐅᖅᑐᓄᑦ ᐊᖏᕐᕋᖏᓐᓂ ᑕᐃᒫᒃ 

ᐋᓐᓂᖅᓯᕆᓂᖅᑕᖃᖅᑎᓪᓗᒍ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐃᓄᓕᕆᓂᕐᒧᑦ, ᒥᔅ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᒻᒪᓗ ᑖᑦᓱᒧᖓ ᐊᐱᖅᓲᑎᖃᕋᕕᑦ ᖁᔭᓐᓇᒦᒃ. 

ᐃᓛᓐᓂᒃᑯᑦ ᒪᑯᐊ ᐊᑦᓱᕉᑎᕗᑦ ᐃᓛᓐᓂᒃᑯᑦ ᓂᓪᓕᐊᒍᑎᒋᓗᐊᖃᑦᑕᓐᖏᓐᓇᑦᑎᒍᑦ. ᐊᒻᒪ ᑭᓯᐊᓂ ᑕᕝᕙᓂ 

ᐊᐱᖅᓱᖅᑕᐅᖃᑦᑕᑎᓪᓗᖓ ᖃᓄᖅᑑᕐᓂᖅᓴᐅᖃᑦᑕᕋᑦᑕ ᐊᒻᒪ ᒐᕙᒪᑐᖃᒃᑯᓐᓄᑦ ᓂᓪᓕᐊᑲᓐᓂᕐᓂᖅᓴᐅᒍᓐᓇᖅᓱᖓ 

ᐊᐱᖅᓲᑕᐅᖏᓐᓇᖃᑦᑕᑎᓪᓗᒍ.  

 

ᖁᓛᓂ ᐅᐸᑦᓯᒪᖅᑲᐅᕗᖓ ᐋᓐᓂᖅᑎᕆᓂᑦ ᐊᖏᔫᓗᐊᖅᑐᐊᓘᒻᒪᑦ ᑕᒫᓂ ᓄᓇᕗᒻᒥ. ᑕᐃᒪᐃᑦᑎᓪᓗᒍ 

ᐊᑦᓱᕈᖅᐸᑦᑐᐃᑦ ᐃᖅᑲᓇᐃᔭᖅᑎᕗᑦ. ᐄ, ᑲᑎᖃᑦᑕᖅᑑᒐᓗᐊᑦ ᐃᓚᖏᓐᓂ ᑭᓇᒃᑯᓐᓃᑲᐃᓐᓇᕈᓐᓇᕐᒪᖔᑦ. 

ᐊᑐᖅᑕᐅᕙᑦᑑᒐᓗᐊᖅ ᑕᒪᓐᓇ. ᐊᒻᒪ ᐃᓛᓐᓂᒃᑯᑦ ᑕᒫᓂ ᐊᑐᕈᒃᑯ ᐃᖃᓗᓐᓂ, ᐊᖏᖅᐸᑕ ᐃᓚᖐᑦᓱᑎᒃ 

ᐃᓛᓐᓂᒃᑯᑦ ᕿᒫᕕᒻᒨᕆᐊᖃᖅᑲᑕ ᐅᐸᑲᐃᓐᓇᐸᒻᒥᔪᐃᑦ. ᑕᐃᑰᓇ ᖃᓄᖅᑑᑲᓐᓂᕐᕕᑦᓴᖃᒃᑲᓐᓂᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᕿᓐᖑᖅ.  

 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓱᒫᓘᑕᐅᔪᖅ ᓴᖅᑭᑕᐅᓯᒪᒻᒪᑦ ᓂᕈᐊᖅᑎᓐᓂᒃ 

ᑕᓗᕐᔪᐊᕐᒥᒃ ᐱᔾᔪᑎᒋᓪᓗᒍ ᐸᒻᒥᐅᕐᓂᕐᒧᑦ ᐃᒡᓗᕋᓛᖑᓂᖅᓴᓂ. ᐄ, ᑕᐃᒪᓕ ᐃᓚᔮᕇᓂᒃ ᐋᓐᓂᖅᓯᕆᕙᑦᑐᑦ 

ᐃᓚᖏᑦ ᐃᓄᐃᑦ ᐊᖏᕐᕋᖃᕈᓐᓃᖅᑎᑕᐅᖃᑦᑕᕐᒪᑕ. ᓯᓂᕝᕕᒃᓴᐅᕆᐊᖃᓕᖅᑐᑎᓪᓗ ᐅᕝᕙᓘᓐᓃᑦ 

ᐊᖏᕐᕋᖅᓯᐅᕆᐊᖃᓕᖅᑐᑎᒃ.  

 

ᒥᓂᔅᑕ ᐅᓂᒃᑲᕈᓐᓇᖅᐹ ᐊᑐᐊᖅᑕᐅᔭᕆᐊᓕᒻᒥᒃ ᐊᑐᖅᑕᐅᓲᒥᒃ ᐱᓕᕆᕝᕕᖓᑕ ᐃᖅᑲᓇᐃᔭᕐᕕᖏᑦ 

ᐅᖄᓚᕕᐅᔭᕌᖓᑕ ᐊᖏᕐᕋᒥ ᐋᓐᓂᖅᓯᕆᓂᕐᒧᑦ ᐊᒻᒪᓗ ᓴᖅᑮᓲᖑᒻᒪᑦ ᐸᒻᒥᐅᓗᐊᕐᓂᕐᒥᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐃᓄᓕᕆᓂᕐᒧᑦ, ᒥᔅ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ ᑖᑦᓱᒧᖓ ᐊᐱᖅᓲᑎᖃᕋᕕᑦ.  

(ᑐᓵᔨᑎᒍᑦ) ᐅᖃᖅᑏ, ᓄᓇᓕᓕᒫᓂ, ᐱᓕᕆᕝᕕᑉᐳᑦ ᑕᐃᒪ ᐃᖅᑲᓇᐃᔭᖅᑎᓂᒃ ᑲᑎᖃᑎᖃᖃᑦᑕᕐᒪᑕ ᐸᓖᓯᒃᑯᑦ 

ᐱᓕᕆᖃᑕᐅᑉᐸᑕ, ᑖᒃᑯᐊ ᐃᓄᓕᕆᔩᑦ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, ᑖᒃᑯᐊ ᐱᓂᕐᓗᑦᑕᐅᓲᓄᑦ ᑕᐃᒫᒃ 

ᐋᖅᑭᒃᓯᓲᖑᓪᓗᑎᒃ ᖃᓄᖅ ᐱᐅᓂᖅᐹᖑᓇᔭᕐᒪᖔᖅ ᑕᐃᓐᓇ ᐊᑐᖅᑕᐅᔪᖅ. ᑕᐃᑲᓂ ᐊᔾᔨᒌᓲᓐᖑᓐᖏ 

ᕿᒫᕕᒃᑕᖃᓐᖏᒻᒪᖅᑲᐃ ᐅᕝᕙᓘᓐᓃᑦ ᐊᑦᑕᕐᓇᓐᖏᑦᑐᒥᒃ ᐊᑐᖅᓯᒪᔭᖏᑎᓐᓂᓗ ᐱᓗᐊᖅᑐᐊᓘᑉᐸᑕ ᑕᐃᒪ 

ᕿᒫᕕᓕᒻᒧᑦ ᖃᖓᑕᓲᒃᑯᑦ ᐊᐅᓪᓚᖅᑎᑦᓯᓲᑦ. ᖁᔭᓐᓇᒦᒃ, ᐅᖃᖅᑏ.  

 



ᓇᒡᒐᔾᔭᐅ, ᒫᑦᓯ 8, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

19 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎᖕᓄᑦ, ᐊᐱᖅᑯᑎᖕᓄᑦ, ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒡᓗ ᒥᓂᔅᑕ ᑭᐅᔪᓐᓇᕐᒪᑦ ᑖᑉᓱᒥᖓ. (ᑐᓵᔨᑎᒍᑦ) ᐅᖃᖅᑏ, ᒪᓕᒐᓕᐅᖅᑏᓪᓗ 

ᒪᓕᒐᓕᐅᕐᕕᒻᒦᑦᑐᑦ ᑭᒡᒐᖅᑐᐃᓪᓗᑕ ᓄᓇᓕᕋᓛᖑᓂᖅᓴᓂᒃ ᓇᖕᒥᓂᖅ ᖃᐅᔨᒪᑦᑎᐊᕋᑦᑎᒍᑦ ᐃᓪᓗᑭᒃᓴᕐᓂᖅ 

ᐊᖏᕐᕋᖃᓐᖏᓐᓂᖅ ᓂᕈᐊᖅᑕᐅᓯᒪᕝᕕᑦᑎᓐᓂ.  

 

ᒥᓂᔅᑕ ᐅᖃᖅᓯᒪᔪᓐᓇᖅᐹ ᐱᓕᕆᖃᑎᖃᕐᓂᐊᕐᓗᓂ ᒥᓂᔅᑕᐅᖃᑎᒥᓂᒃ ᒥᓂᔅᑕ ᑲᒪᒋᔭᖃᖅᑐᒥᒃ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓂᒃ, ᒐᕙᒪᑐᖃᒃᑯᓐᓂᓗ ᓴᓂᕐᕙᐃᓗᑎᒃ ᑮᓇᐅᔭᓂᒃ ᐱᓕᕆᔭᒃᓴᓄᑦ ᐸᒻᒥᐅᓗᐊᕐᓂᖅ 

ᒥᑭᓪᓕᒋᐊᖁᓗᒍ ᓄᓇᕗᒻᒥ ᓄᓇᓕᕋᓛᖑᓂᖅᓴᓄᑦ ᐱᖃᓯᐅᑎᓗᒍ ᑕᓗᕐᔪᐊᖅ? ᖁᔭᓐᓇᒦᒃ, ᐅᖃᖅᑏ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ, ᐊᖏᖅᐳᖓ. ᐊᖏᖅᑐᖓ ᐱᖓᓲᓯᒪᓕᖅᑐᑦ 

ᐃᓪᓗᓕᕆᔨᒃᑯᓐᓄᑦ ᐅᖃᓕᒪᖃᑎᒋᖃᑦᑕᖅᓯᒪᔭᒃᑲ ᑕᒫᓂ ᒐᕙᒪᐅᑎᓪᓗᑕ ᒫᓐᓇ. ᐊᓪᓛᓘᓐᓃᑦ ᐊᑕᐅᓯᐊᖅ 

ᒐᕙᒪᑐᖃᒃᑯᓐᓄᑦ ᐅᖄᓚᖃᑕᐅᓯᒪᔪᖓ ᒥᓂᔅᑕᐅᓐᖏᓐᓇᒪ ᐃᓪᓗᓕᕆᔨᒃᑯᓐᓄᑦ ᑭᓯᐊᓂ ᒥᓂᔅᑕᐅᒐᒪ 

ᐃᓪᓗᖃᖅᑎᖅᑎᔪᒃᑯᑦ ᐋᔩᖃᑎᒌᑦᓯᐊᕋᓱᐊᖃᑦᑕᖅᑐᖓ ᐊᒻᒪᓗ ᓇᓗᓇᓐᖏᑦᑐᖅ ᒐᕙᒪᑐᖃᒃᑯᓐᓄᑦᑕᐅᖅ ᑖᓐᓇ 

ᑲᔪᓯᒋᐊᓚᖓᒻᒥᔭᕋ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖑᒧᑦ, ᒥᔅ ᐊᕐᓇᒃᑲᖅ.  

 

ᐊᐱᖅᑯᑦ 1219 - 5(2): ᐃᑲᔪᖅᑐᐃᓂᖅ ᐊᕐᓇᐃᑦ ᐃᓚᐅᓂᖏᓐᓄᑦ ᐃᖃᐃᓕᓴᕐᓂᒃᑯᑦ 

ᐱᓐᖑᐊᖅᑐᓕᕆᕐᓂᕐᒥᒃ (ᐊᕐᓇᒃᑲᖅ) 

 

ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐱᒋᐊᓚᐅᖅᑎᓐᓇᖓ Hᐊᓘᕈᒪᑐᐃᓐᓇᕐᒥᔭᕋ ᐅᐃᒐ ᑕᑯᓐᓇᕐᖓᑦ. 

ᓇᓪᓕᒋᕙᒋᑦ. ᐊᒻᒪᓗ ᑭᒡᒐᖅᑐᖅᑕᒃᑲ ᕼᐊᓘᖅᐸᔅᓯ.  

 

(ᑐᓵᔨᑎᒍᑦ) ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᑦᑐᒪᔭᒃᑲ ᓄᓇᓕᓐᓂ ᒐᕙᒪᒃᑯᓐᓄᑦ ᐱᔨᑦᑎᕋᖅᑎᒃᑯᓐᓄᑦ. ᐅᖃᖅᑏ, 

ᐱᓕᕆᖃᑕᐅᓂᖅ ᐱᓐᖑᐊᕐᓂᕐᒧᑦ ᐊᑭᑦᑐᕋᐅᑎᓂᕐᒧᑦ ᐱᒻᒪᕆᐅᒻᒪᑦ ᐃᓅᓯᖃᑦᑎᐊᕋᓱᓐᓂᕐᒧᑦ ᑕᒪᓐᓇ 

ᓄᑭᖃᑦᑎᐊᕐᓂᕐᒧᑦ ᐊᒻᒪᓗ ᓯᕗᓕᖅᑎᐅᓇᓱᒍᓐᓇᕐᓂᕐᒧᑦ.  

 

ᑕᐃᒪᓕ ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᕆᒻᒪᒍ ᒥᓂᔅᑕᖃᐃ ᐅᖃᕆᐊᕈᓐᓇᖅᐸ ᖃᓄᐃᑦᑐᓂᒃ ᐱᒋᐊᖅᑎᑦᑎᓯᒪᒻᒪᖔᖅ 

ᐱᓕᕆᐊᑦᓴᓂᓪᓗ ᐊᑐᐃᓐᓇᐅᑎᔭᖏᑦ ᐱᓕᕆᕝᕕᖓᑕ ᐱᓐᖑᐊᖅᑐᓕᕆᓂᕐᒧᑦ ᐊᑭᑦᑐᕋᐅᑎᓂᕐᒧᓪᓗ 

ᑲᔪᓐᖏᖅᓴᖁᓪᓗᒋᑦ ᐊᕐᓇᐃᑦ ᓂᕕᐊᖅᓯᐊᓪᓗ ᐱᓐᖑᐊᕐᓂᕐᒧᑦ ᐃᓚᐅᓐᖏᓐᓇᖁᓪᓗᒋᑦ ᓄᓇᕗᓕᒫᒥ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᖕᓄᑦ ᒐᕙᒪᓕᕆᓂᕐᒧᓪᓗ ᐊᒻᒪᓗ ᐱᔨᑦᓯᕋᖅᑎᐅᓂᕐᒧᑦ, ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, ᐅᖃᖅᑏ. (ᑐᓵᔨᑎᒍᑦ) ᖁᔭᓐᓇᒦᒡᓗ ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. 

ᖁᔭᒋᔪᒪᓪᓗᒋᓪᓗ ᑖᒃᑯᐊ ᒪᓕᒐᓕᐅᖅᑏᑦ ᐅᖃᐅᓯᖏᑦ.  

 

ᓄᓇᓕᓐᓂ ᒐᕙᒪᒃᑯᓂᓗ ᐱᔨᑦᑎᖅᑎᒃᑯᑎᒍᑦ ᐱᓕᕆᖃᑎᖃᓲᖑᔪᒍᑦ ᕼᐊᒻᓚᐅᔪᓂᒃ ᐊᔾᔨᒌᓐᖏᑦᑐᓂᓗ ᑎᒥᐅᔪᓂᒃ 

ᐱᓗᐊᖅᑐᒥᒃ ᑎᒥᐅᔪᓕᒫᓂᒃ ᓄᓇᓖᑦ ᑲᔪᖏᖅᓴᐃᖃᑦᑕᖅᐳᒍᑦ ᐃᑲᔪᖅᓱᐃᓗᑕᓗ ᐊᕐᓇᐃᑦ ᓂᕕᐊᖅᓯᐊᓪᓗ 

ᐃᓚᐅᖃᑦᑕᖁᓪᓗᒋᑦ ᐱᓐᖑᐊᖅᑐᓕᕆᓂᕐᒧᑦ.  

 

ᐱᓕᕆᕝᕖᑦ ᐃᒃᑯᐊ ᐱᓐᖑᐊᖅᑐᓕᕆᓂᕐᒧᑦ ᐊᑭᑦᑐᕋᐅᑎᓂᕐᒧᓪᓗ ᐃᖅᑲᓇᐃᔭᕐᓂᕐᒧᑦ ᐱᓕᕆᖃᑎᖃᖃᑦᑕᖅᐳᑦ 

ᐃᓄᓐᓂᒃ ᐃᑲᔪᖅᓗᒋᑦ ᑮᓇᐅᔭᖅᑖᕋᓱᒃᐸᑕ ᐊᑭᑦᑐᕋᐅᑎᓂᕐᒧᑦ ᐅᕝᕙᓘᓐᓃᑦ ᐱᓐᖑᐊᖅᑐᓕᑐᕆᓂᕐᒧᑦ 

ᖃᓄᐃᓕᐅᖅᑕᔪᓂᒃ. ᐱᓕᕆᕝᕕᑉᐳᑦ ᐃᑲᔪᖅᑐᑦ ᐊᑐᐃᓐᓇᐅᖑᔭᐃᓐᓇᖅᑐᖅ ᐃᑲᔪᕈᒪᓪᓗᑎᒃ. ᖁᔭᓐᓇᒦᒃ, ᐅᖃᖅᑏ. 

 



ᓇᒡᒐᔾᔭᐅ, ᒫᑦᓯ 8, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᐊᐱᖅᑯᑎᖕᓄᑦ, ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᓇᑕᓕᒫᒥ ᐊᕐᓇᐃᑦ ᓂᕕᐊᖅᓯᐊᓪᓗ 

ᑭᒡᒐᖅᑐᖅᑕᐅᓐᖏᓗᐊᕐᒪᑕ ᑲᓇᑕᒥ ᐱᓐᖑᐊᖅᑐᓕᕆᓂᕐᒧᑦ. ᐊᑭᑦᑐᕋᐅᑎᐅᔪᓄᑦ ᐃᓕᓴᐃᔨᐅᓪᓗᑎᒃ 

ᓯᕗᓕᖅᑎᐅᓪᓗᑎᒃ ᐊᒻᒪᓗ ᐊᐃᑦᑖᖑᒐᓗᐊᖅ ᑖᒃᑯᐊ ᖃᔅᓰᓇᐅᓂᖅᓴᐃᑦ ᐊᕐᓇᐃᑦ ᓂᕕᐊᖅᓯᐊᓪᓗ ᓲᕐᓗ ᖁᓕᑦ 15 

ᐊᕐᕌᒍᓂ.  

 

ᒥᓂᔅᑕ ᐅᖃᐅᑎᔪᓐᓇᖅᐱᑎᒍᑦ ᐱᓕᕆᕝᕕᒻᒥ ᖃᐅᔨᒪᕙᓪᓕᐊᓇᓱᖃᑦᑕᕐᒪᖔᑕ ᓈᓴᐅᑎᖏᓐᓂᒃ ᓂᕕᐊᖅᓯᐊᑦ 

ᐊᕐᓇᓂᒃ ᐋᖅᑭᒃᓱᖅᑕᐅᓯᒪᔪᓂ ᐱᓐᖑᐊᖅᑐᓕᕆᓂᕐᒥᒃ ᐅᕝᕙᓘᓐᓃᑦ ᓇᓗᓇᓐᖏᒻᒪᖔᖅ ᐅᓄᖅᓯᒋᐊᕐᒪᖔᑕ-

ᕙᓪᓕᐊᒻᒪᖔᑕ ᖃᔅᓰᓐᓇᕈᖅᐸᓪᓕᐊᒻᒪᖔᑕᓘᓐᓃᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᓄᓇᓕᓐᓄᓪᓗ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᑦ ᒥᓂᔅᑕᖓᑦ, ᒥᔅ 

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩ ᐃᖃᓪᓗᐊᖅ: ᖁᐊᓇ, ᐅᖃᖅᑏ. (ᑐᓵᔨᑎᒍᑦ) ᖁᔭᓐᓇᒦᒃᑲᓐᓂᖅᐸᕋ ᒪᓕᒐᓕᐅᖅᑎ 

ᐊᐱᖅᑯᑎᖓᓄᑦ. ᐄᑦᑎᐊᖅ, ᑕᒪᒃᑯᐊ ᐱᓐᖑᐊᖅᑐᓕᕆᔨᖁᕗᑦ ᓈᓴᐅᑎᖏᓐᓂᒃ ᖃᐅᔨᒪᕙᓪᓕᐊᓇᓱᖃᑦᑕᖅᑐᑦ 

ᐊᕐᓇᓂᒃ ᐃᓚᐅᔪᓂᒃ ᐱᓐᖑᐊᖅᑐᑦ ᐊᒻᒪᓗ ᑲᔪᖏᖅᓴᐃᖃᑦᑕᖅᐳᑦ ᐊᕐᓇᐃᑦ ᐅᓄᖅᓯᕙᓪᓕᐊᖁᓪᓗᒋᑦ ᒪᒃᑯᑦᑐᑦ 

ᐃᓐᓇᐅᓂᖅᓴᐃᓪᓗ ᐃᓚᐅᖃᑦᑕᖁᓪᓗᒋᑦ ᓄᓇᓕᓐᓂ ᐱᓕᕆᓂᐅᔪᓂ. ᒫᓐᓇᐅᔪᖅ ᑖᒃᑯᐊ ᓈᓴᐅᑏᑦ ᕿᓂᖅᑕᖏᑦ 

ᑕᒪᒃᑯᓄᖓ ᖃᑦᓯᑦ ᖃᐅᔨᒪᕙᓪᓕᐊᖃᑦᑕᕈᓐᓇᕋᑦᑕ ᑖᒃᑯᐊ ᐃᓗᓕᑯᓘᔭᖏᑦ ᐱᓯᒪᓐᖏᓐᓇᒃᑭᑦ ᑭᓯᐊᓂ 

ᐱᔪᓐᓇᖅᑕᒃᑲ ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑐᒡᓕᐊ ᑭᖑᓪᓕᖅᐹᕐᓗ ᐅᐃᒍᔾᔪᑎᖓ ᐊᐱᖅᑯᑎᖕᓄᑦ, ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᓪᓗ ᒥᓂᔅᑕ ᑕᐃᒪᐃᓐᓂᐊᕐᓂᕋᕐᒪᑦ ᐅᑎᕐᕕᒋᓂᐊᕐᓂᕋᕐᒪᐅᒃ 

ᑖᒃᑯᓄᖓ ᑐᓴᐅᒪᔾᔪᑎᓄᑦ.  

 

ᐅᓪᓗᒥ ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᕆᒻᒪᒍ ᑭᓯᐊᓂᓕ ᐊᔭᐅᖅᑐᐃᓇᓱᓐᓂᖅ ᐃᓚᐅᓂᖏᓐᓂᒃ ᓂᕕᐊᖅᓯᐊᑦ 

ᐊᕐᓇᐃᓪᓗ ᐱᓐᖑᐊᕐᓂᕐᒧᑦ ᐊᓯᖏᑎᒍᑦ ᑲᔪᓰᓐᓇᕆᐊᖃᕐᒪᑦ ᐅᓪᓗᑕᒫᑦ ᐊᕐᕌᒎᑉ ᐃᓗᐊᓂ. ᑕᐃᒪ ᐱᓕᒻᒪᒃᓯᒪᔪᑦ 

ᐊᒥᓲᒻᒪᑕ ᓯᕗᓕᖅᑎᓄᓪᓗ ᑖᒃᑯᓄᖓ ᓴᖅᑭᖃᑦᑕᖅᑐᑦ ᐊᑭᑦᑐᕋᐅᑎᓂᕐᒧᑦ ᑐᓂᔭᐅᔪᓐᓇᖅᑐᑦ ᐊᓯᖏᓐᓄᑦ ᐃᓅᓯᑦᑕ 

ᐃᓗᐊᓂ ᐃᓕᓐᓂᐊᕐᓂᑎᓐᓄᑦ ᐃᖅᑲᓇᐃᔭᕐᓂᑎᓐᓄᑦ.  

 

ᒥᓂᔅᑕ ᐅᖃᖅᓯᒪᔪᓐᓇᖅᐹ ᐱᓕᕆᖃᑎᒋᓂᐊᕐᓂᕋᕐᓗᓂᒋᑦ ᐃᖅᑲᓇᐃᔭᖅᑎᓂᒃ ᓴᖅᑭᑦᑎᔪᑦ 

ᑮᓇᐅᔭᖃᖅᑎᑦᑎᓗᑎᒡᓗ. ᐊᒥᓲᓂᖅᓴᓂᒃ ᑖᒃᑯᐊ ᐊᔭᐅᕈᑎᒋᓗᒋᑦ ᐃᓚᐅᔭᕆᐊᖃᕐᓂᖏᑦ ᓂᕕᐊᖅᓯᐊᑦ ᐊᕐᓇᐃᓪᓗ 

ᐱᓐᖑᐊᖅᑐᓕᕆᓂᕐᒧᑦ ᐊᑭᑦᑐᕋᐅᑎᓂᕐᒧᓪᓗ ᓄᓇᕗᓕᒫᒥ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᖕᓄᑦ ᐊᒻᒪᓗ ᒐᕙᒪᒃᑯᓐᓄᑦ ᐱᔨᑦᓯᕋᖅᑎᖁᑎᖏᓐᓄᑦ, ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, ᐅᖃᖅᑏ. (ᑐᓵᔨᑎᒍᑦ) ᐄ, ᖁᔭᒋᒃᑲᓐᓂᖅᐸᕋ ᐊᐱᖅᑯᑎᖓᓄᑦ 

ᒪᓕᒐᓕᐅᖅᑎ. ᐱᓐᖑᐊᖅᑐᓕᕆᓂᖅ ᐊᑭᑦᑐᕋᐅᑎᓕᕆᓂᕐᓗ ᓄᓇᓕᓐᓂ ᒐᕙᒪᒃᑯᓪᓗ ᐱᔨᑦᑎᖅᑎᒃᑯᑦ ᐃᓗᐊᓂ 

ᑲᔪᖏᖅᓴᐃᖏᓐᓇᖅᐳᑦ ᐊᕐᓇᕐᓂᒃ ᐃᓚᐅᖃᑦᑕᖁᔨᓪᓗᒋᑦ. ᑕᐃᒪᓕ ᐊᕐᓇᐃᑦ ᐱᓕᕆᖃᑎᒌᑦᑐᐃᑦ ᓲᕐᓗ 

ᐱᓐᖑᐊᖅᑎᑖᕈᒪᕙᒃᐸᑕ ᓄᓇᓕᒻᒥᓂ ᐊᒻᒪᓗ ᕿᓂᕆᐊᖃᕐᓗᑎᒃ ᖃᐅᔨᓇᓱᒡᓗᑎᒃ ᖃᓄᖅ ᓲᕐᓗ ᓴᓂᐅᑎᓕᓐᓄᑦ 

ᐱᓐᖑᐊᕐᓂᖅ, ᕚᓕᐹ-ᒧᓪᓘᓐᓃᑦ, ᐊᕿᓂᕐᒧᓪᓗ ᐱᓕᕆᕝᕕᒃᐳᑦ ᐃᑲᔪᕈᒪᐃᓐᓇᐅᔭᖅᑐᑦ ᐃᑲᔪᕐᓗᑎᓪᓗ ᖃᓄᖅ 

ᓴᖅᑭᑦᑎᔪᓐᓇᕐᒪᖔᑦ ᐱᓐᖑᐊᖅᑐᓕᕆᓂᕐᒧᑦ ᐱᓕᕆᖃᑎᒌᑦᑐᓂᑦ ᑮᓇᐅᔭᓂᒃ ᐱᕈᖅᑎᑦᑎᔪᓐᓇᕐᓂᐊᕐᒪᑕ ᐊᒻᒪᓗ 

ᐊᑭᑦᑐᕋᐅᑎᔭᖅᑐᖃᑦᑕᕐᓗᑎᒃ ᐊᐅᓪᓚᕐᓂᐊᕐᓂᖏᓐᓄᑦ. ᐅᖃᕈᓐᓇᑦᑎᐊᖅᑐᖓ ᐱᓕᕆᕝᕕᑉᐳᑦ 

ᐱᓕᕆᖃᑎᖃᑦᑎᐊᖃᑦᑕᖅᐳᑦ ᑎᒥᐅᔪᓕᒫᓂᒃ ᑕᒫᓂ ᐱᓐᖑᐊᖅᑐᓕᕆᔨᓂ ᓄᓇᕗᒻᒥ.  

 

ᐃᓱᒪᒐᓗᐊᖅᐳᖓ ᑕᐃᓐᓇ ᓂᕕᐊᖅᓯᐊᖅ ᑕᑯᓐᓈᖅᑐᖅ ᐅᖃᕈᓐᓇᖅᓯᔪᓐᓇᖅᑐᖅ. ᐄ, ᓴᖅᑭᑦᑎᓐᓂᕈᑦᓯ ᐃᒪᓐᓇ 

ᐱᓐᖑᐊᖃᑎᒌᑦᑐᓂᒃ ᓄᓇᓕᓕᒫᖃᐃ ᐆᑦᑐᕋᓱᒋᐊᓖᑦ. ᑕᐃᒪ ᓯᐊᕐᕆᔮᕐᕕᒃ, ᕗᕉᒻᕚᓪ-ᓲᖑᓪᓗᖓ 

ᓂᕕᐊᖅᓯᐊᖑᓪᓗᖓ ᖁᕕᐊᓇᓚᐅᕐᒪᑦ. ᐅᖃᖅᓯᒪᔪᓐᓇᓐᖏᒃᑲᓗᐊᖅᑐᖓ ᑭᓯᐊᓂ ᐱᓕᕆᖃᑎᒋᓂᐊᖅᐸᕋ 

ᐱᓕᕆᕝᕕᒃ ᑕᒪᒃᑯᐊ ᕼᐊᒻᓚᕗᑦ ᐱᓗᐊᖅᑐᒥᒃ ᐊᕐᓇᐃᑦ ᐊᑭᑦᑐᕋᐅᑎᓂᕐᒧᑦ ᐃᓚᐅᓂᖅᓴᐅᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑕ ᐋᖁᐊᖅ.  

 

ᐊᐱᖅᑯᑦ 1220 - 5(2): ᑐᐊᐸᐃᑦ ᐊᑐᐃᓐᓇᐅᔪᑦ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ ᒥᓂᔅᑕᒧᑦ ᓄᓇᓕᓐᓂ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᓐᓄᑦ.  

 

ᑕᐃᒪ ᒪᓕᒐᓕᐅᖅᑏᑦ ᐅᖃᐅᓯᖏᓐᓂ ᐅᖃᖅᑲᐅᒐᒪ ᐱᓕᕆᕝᕕᖓ ᓄᓇᓕᓐᓂ ᒐᕙᒪᒃᑯᓐᓂᓗ ᐱᔨᑦᑎᖅᑎᓂᒃ 

ᐱᓕᕆᖃᑎᖃᖅᓯᒪᒻᒪᑕ ᕼᐊᒻᓚᐅᔪᓂᒃ ᐊᕐᕌᒍᒐᓴᓐᓂᒃ ᓴᖅᑭᑦᑎᓐᓇᓱᓐᓂᖅ ᑲᑎᖅᓱᖅᓯᒪᔪᓂᑦ ᓄᓇᓕᓐᓂ 

ᑲᔪᓰᓐᓇᕈᓐᓇᕐᓂᕐᒧᑦ ᐸᕐᓇᐅᑎᓂᑦ.  

 

ᐅᖃᖅᑏ, ᒥᓂᔅᑕ ᖃᐅᔨᒪᖕᒪᑦ ᑕᐃᒪ ᑖᓐᓇ ᕼᐊᒻᓚᖓᑦ ᐅᖅᓱᖅᑑᒥ ᓇᓗᓇᐃᖅᓯᓯᒪᒻᒪᑕ ᐊᒥᒐᕐᓂᖏᓐᓂᒃ ᑐᐊᐸᐃᑦ 

ᑖᓐᓇ ᓄᖅᑲᖅᑕᕈᑕᐅᔪᒻᒪᕆᐅᓪᓗᓂ ᓄᓇᓕᓐᓂ ᐱᖁᑎᕐᔪᐊᓂᒃ ᐱᕙᓪᓕᐊᑎᑦᑎᓂᕐᒧᑦ.  

 

ᐅᖃᖅᑏ, ᑖᓐᓇ ᕼᐊᒻᓚᐅᔪᖅ ᓇᓂᓯᓯᒪᒻᒪᑕ ᓄᑖᒥᒃ ᑐᐊᐸᑦᑕᕐᕕᐅᔪᓐᓇᑐᐃᓐᓇᕆᐊᓕᒻᒥᒃ. ᒥᓂᔅᑕ 

ᐅᖃᕈᓐᓇᖅᐸᖃᐃ ᖃᓄᓪᓚᑦᑖᖅ ᐃᖅᑲᓇᐃᔭᐅᑎᓂᒃ ᐃᑲᔪᕐᓂᕐᒥᓪᓗ ᐱᓕᕆᕝᕕᖓᑦ ᐱᑕᖃᖅᑎᑦᑎᕚ 

ᕼᐊᒻᓚᖓᓐᓄᑦ ᐅᖅᓱᖅᑑᒥ ᐋᖅᑭᑦᑎᓇᓱᑦᑎᓪᓗᒋᑦ ᑐᐊᐸᑦᑕᕐᕕᒻᒥᒃ ᓄᑖᒥᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᑦᑎᖅᑎᒃᑯᑦ, ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩ ᐃᖃᓪᓗᐊᖅ: ᖁᐊᓇ, ᐅᖃᖅᑏ. (ᑐᓵᔨᑎᒍᑦ) ᐊᒻᒪ ᖁᔭᓐᓇᒦᖅᑕᕋ ᒪᓕᒐᓕᐅᖅᑎ ᑕᐃᒫᒃ 

ᐊᐱᕆᒻᒪᑦ. ᑕᐃᒃᑯᐊ ᓄᓇᓖᑦ ᕼᐊᒻᓚᐃᑦ ᐸᕐᓇᐅᑎᖏᑦ ᑲᔫᓯᓐᓇᕈᑎᖏᓂᓛᒃ ᐸᕐᓇᐅᑎᖏᑦ ᕼᐋᒻᒪᓚᐃᑦ 

ᐱᓕᕆᕕᕗᑦ ᕼᐋᒻᒪᓚᓂᒃ ᐱᓕᕆᖃᑎᖃᓲᖅ ᑭᓱᓂᒃ ᑕᑯᔪᒪᖕᒪᖔᑕ ᓯᕗᓂᕆᓛᖅᑕᖏᓐᓂᒃ ᑭᓱᓂᒃ 

ᐱᖁᑎᕐᔪᐊᓂᓪᓘᓐᓃᑦ ᐊᖏᔫᑎᓂᒃ ᓴᓇᖁᔨᓛᕐᒪᖔᑕ.  

 

ᑖᒃᑯᐊᓕ ᑐᐊᐸᖕᓂᒃ ᐊᐱᖅᑯᑎᖃᕐᖓᑦ, ᐅᔭᕋᓛᑕᕐᕕᔅᓴᒥᒃ. ᑕᐃᒪᐃᑦᑐᓂᒃ ᒫᓐᓇ ᐱᓯᒪᖏᓐᓇᒪ 

ᖃᐅᔨᒋᐊᕈᓐᓇᖅᑕᕋᓗᐊᕋ. ᐊᒻᒪ ᑖᒃᑯᐊᓗ ᓄᓇᓕᖕᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᐱᓕᕆᖃᑎᖃᕈᒪᐃᓐᓇᓲᑦ 

ᕼᐋᒻᒪᓚᐅᔪᓂᒃ ᐱᔪᒪᔭᖏᑦ ᐱᔭᐅᔪᓐᓇᖃᑦᑕᕐᓂᐊᕐᖓᑕ. ᑲᑐᔾᔨᖃᑎᒌᑦᑐᑕ ᑲᔪᓯᒋᐊᓲᖑᔪᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᑎᒍᑦ) ᓯᕗᓪᓕᖅᐹᖅ ᐃᓚᒋᐊᕈᑏᑦ ᐊᐱᖅᑯᑎ, ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᑐᑭᓯᑎᑦᑎᒋᐊᕈᑏᑦ 

ᓴᖅᑭᖅᑕᐅᔪᔪᑦ ᐱᓕᕆᕕᖓᓄᑦ ᓇᓗᓇᐃᖅᓯᓯᒪᒻᒪᑕ ᑐᐊᐸᑦᑕᕕᓐᓂ ᐊᐅᓚᑦᑎᓂᕐᒧᑦ ᐊᖏᖃᑎᒌᒍᑎᐅᔪᖅ ᒫᓐᓇ 

ᐱᓕᕆᕕᖓᓄᑦ ᐊᒻᒪᓗᑦᑕᐅᖅ ᐅᖅᓱᖅᑑᕐᒥᐅᓄᑦ ᐊᑎᓕᐅᖅᑕᐅᓚᐅᖅᓯᒪᒻᒪᑦ ᐊᒃᑐᐸ 2010-ᑎᓪᓗᒍ ᐊᕐᕌᒍᑦ 

ᖁᓕᐅᓗᐊᓕᖅᑐᑦ. ᐱᑐᖃᕈᓘᓕᖅᑐᖅ. 

 

ᐅᖃᖅᑎ, ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᐃᓕᖓᓕᕐᒪᖔᖅ ᑖᔅᓱᒥᖓ ᐊᖏᖃᑎᒌᒍᑎᒥᒃ 

ᓄᑖᕈᕆᐊᖅᓯᒐᓱᑦᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᓄᓇᓕᖕᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. (ᑐᓵᔨᑎᒍᑦ) ᐄ, ᒪᓕᒐᓕᐅᖅᑎ ᑖᓐᓇ ᐅᖃᐅᑎᔪᓐᓇᖅᑕᕋ 

ᐱᓕᕆᕕᒃ ᕿᒥᕐᕈᑎᓐᓂᐊᖅᑲᕋ ᐊᖏᖃᑎᒌᒍᑎᒥᒃ ᑖᔅᓱᒥᖓ ᓄᑖᕈᕆᐊᖅᑕᐅᑎᓐᓂᐊᖅᑐᒍᓗ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐊᐱᖅᑯᑎᖕᓄᑦ ᐃᓚᒋᐊᕈᑏᑦ, ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᐃᔭᐅᓚᐅᖅᓯᒪᓪᓗᓂ ᑖᓐᓇ ᒥᓂᔅᑕ ᑐᑭᓯᓯᒪᓪᓚᕆᑦᑎᐊᖑᓱᒻᒪᑦ 

ᖃᐅᔨᒪᓪᓗᓂᓗ ᐱᒻᒪᕆᐊᓘᓂᖓᓂᒃ ᕼᐋᒻᒪᓚᓕᒫᑦᑎᐊᑦ ᐊᑐᐃᓐᓇᖃᕆᐊᖃᓲᖑᒻᒪᑕ ᐱᐅᔪᓂᒃ ᑐᐊᐸᔅᓴᓐᓂᒃ.  

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᐅᓪᓗᒥᒧᑦ ᖃᓄᐃᓕᖓᓕᕐᒪᖔᑕ ᐱᓕᕆᕕᖓᑕ ᐱᓕᕆᓂᕆᔭᖓ 

ᑐᐊᐸᓐᓄᑦ ᑎᑭᐅᑎᔪᓐᓇᓂᕐᒧᑦ ᐊᐅᓚᑦᑎᓂᕐᒧᓪᓗ ᑐᑭᒧᐊᒍᑎᔅᓴᒥᒃ ᓄᓇᕘᓕᒫᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. (ᑐᓵᔨᑎᒍᑦ) ᑖᓐᓇ ᑐᐊᐸᓐᓄᑦ ᑐᑭᓯᒃᑲᓐᓂᕈᑎ ᐱᔪᒪᔭᒐ ᒫᓐᓇ 

ᐱᓯᒪᖏᓐᓇᒃᑯ ᑭᓯᐊᓂ ᐱᔪᓇᖅᑕᕋᓗᐊᕋ ᖃᐅᔨᒋᐊᕈᓐᓇᖅᑕᕋ ᒪᓕᒐᓕᐅᖅᑎᒨᕈᓐᓇᓛᖅᑐᒍᓗ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ 

ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᓐᖏ. 

 

ᐊᐱᖅᑯᑦ 1221 - 5(2): ᐃᓄᓕᕆᔭᐅᓂᕐᒧᑦ ᓄᑖᓐᖑᕆᐊᖅᑕᐅᓯᒪᔪᑦ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. ᐅᑉᓗᒃᑰᖅᐸᒃᑲ ᐊᕐᓇᐅᖃᑎᒃᑲ ᐃᒡᓗᓕᒑᕐᔪᖕᒥ ᐊᒻᒪ ᑲᖏᖅᖠᓂᕐᒥ.  

 

ᐅᖃᖅᑏ, ᐊᐱᖅᓱᕈᒪᒐᒃᑯ ᓂᖃᐃᑐᖅᑎᓕᕆᔨᐅᔪᖅ ᒥᓂᔅᑕ ᖃᑕᓐᖑᑎᒌᖕᓄᓪᓗ. 

 

ᐅᖃᖅᑏ, ᔫᓐ 2016-ᖑᑎᓪᓗᒍ ᐊᐅᔭᒃᑯᑦ ᒐᕙᒪᒃᑯᑦ ᓴᖅᑭᑦᑎᓚᐅᕐᒪᑕ ᐃᖕᒥᒎᒃᑲᓐᓂᕐᓂᕐᒥᒃ. ᑖᓐᓇ ᑎᑎᖅᑲᖅ 

ᐃᓚᖃᓚᐅᕐᒪᑦ ᐊᔾᔨᒌᓐᖐᑦᑐᓂᒃ ᐃᖅᑲᖅᓴᐅᑕᐅᓇᔭᖅᑐᓂᒃ ᖃᓄᖅ ᐋᖅᑭᒋᐊᕈᓐᓇᕐᒪᖔᑦ ᓂᖃᐃᑐᕐᓂᖅ. 

 

ᐊᒃᑐᐸ 29-ᖑᑎᓪᓗᒍ ᐊᐱᕆᓚᐅᖅᓯᒪᔪᖓ ᑕᒡᕙᓂ ᐃᒡᓗᕐᔪᐊᕐᒥ ᓇᒦᓕᕐᒪᖔᖏᑦᑕ ᓄᑖᖑᕈᑕᐅᓇᔭᖅᑐᑦ ᑖᔅᓱᒧᖓ 

ᓂᖃᐃᑐᕐᓂᕐᒧᑦ. ᐃᓚᒋᔭᐅᓪᓗᓂ ᓂᖃᐃᑐᖃᑦᑕᖅᑐᑦ ᐅᑭᐅᖓ ᐊᓯᔾᔨᖅᑕᐅᓇᔭᕐᓂᕆᔭᖓ 18 ᐅᑭᐅᖃᖅᐸᑦ 19-ᒧᑦ 

ᐅᑭᐅᖃᓕᕐᓗᓂ. 

 

ᑕᐃᓐᓇ ᒥᓂᔅᑕᕆᔭᐅᓚᐅᖅᓯᒪᔪᖅ ᐅᑭᐅᑉ ᓇᑉᐸᖓᓄᑦ 16-ᑕᖅᑭᓄᑦ, ᐅᖃᓚᐅᖅᓯᒪᖕᒪᑦ ᐅᕙᓐᓄᑦ ᑭᐅᓪᓗᓂ, 

ᑕᒪᒃᑯᐊᒎᖅ ᐃᖅᑲᖅᓴᐅᑎᒋᔭᐅᔪᑦ ᐋᖅᑭᒃᓱᖅᑕᐅᔪᑦ. ᑕᐃᒪᓕᖃᐃ ᐅᑉᓗᒥ ᒥᓂᔅᑕ ᓇᒦᓕᕐᒪᖔᖏᑦᑕ ᐱᔾᔪᑎᒋᓪᓗᒍ 

ᐅᑭᐅᖅ ᓂᖃᐃᑑᓯᐊᖃᑦᑕᖅᑐᑦ ᓱᓇᒥᒃ ᐅᑭᐅᖃᓕᕌᖓᒥᒃ ᓂᖃᐃᑑᓯᐊᕈᓐᓇᕋᔭᖅᐸᑦ 19-ᖑᖏᒃᑯᑎᒃ, 19-ᒥᒃ 

ᐱᒋᐊᖅᓯᒪᖏᒃᑯᑎᒃ ᐅᑭᐅᖃᕐᓗᑎᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐃᓄᓕᕆᓂᕐᒧᑦ, ᒥᔅ ᓯᐊᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ ᐅᖃᖅᑎᑦᓯᔩ ᐊᒻᒪ ᖁᔭᓐᓇᒦᒃ ᑖᑦᓱᒧᖓ ᐊᐱᖅᓲᑎᖃᕋᕕᑦ. 

ᐅᖃᓕᒫᖃᑦᑕᖅᓯᒪᔭᕋᓗᐊᕋ ᖃᓄᖅ ᑖᒃᑯᐊ ᐃᑲᔫᓯᐅᑕᐅᕙᑦᑐᐃᑦ ᖃᓄᖅ ᐊᓯᔾᔨᖅᓯᒪᒻᒪᖔᑦ ᑭᓯᐊᓂ 

ᐃᖅᑲᐅᒪᒐᓛᖏᑦᑐᖓ ᐅᖃᓕᒫᖅᓯᒪᒋᐊᖅ ᑖᓐᓇ ᐊᓯᔾᔨᖅᑕᐅᓐᓂᕐᒪᖔᑦ ᐊᐱᖅᓲᑏᑦ. 

 

ᐊᐱᕆᒋᐊᕐᓂᐊᖅᑯᖓ ᐃᓕᓐᓄᑦ ᑐᓴᐅᒪᑎᑦᓯᓛᖅᑯᖓ ᑐᓴᖅᓯᒪᓕᕈᒪ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏ ᐊᐱᖅᑯᑎᖕᓄᑦ, ᒥᔅ ᑕᐅᑐᓐᖏ. 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐃᓛᓐᓂᒃᑯᑦ ᑐᓴᕐᓇᖃᑦᑕᕐᒪᑦ ᒪᒃᑯᒃᑐᕆᔭᑦᑎᓐᓂᒃ ᑖᒃᑯᐊ ᐃᓂᓕᖅᑎᓪᓗᒋᑦ 

ᐃᓕᓐᓂᐊᕐᓂᕐᒥᒃ ᒍᕋᐃᑦ 12 ᐊᒻᒪᓗ ᐃᓕᓐᓂᐊᕌᓂᓕᑐᐊᕋᒥᒃ ᓇᓗᓇᐃᖅᐸᖏᒻᒪᑕ ᓱᓇᒧᑦ ᓯᕗᒻᒧᑦ 

ᑲᔪᓯᓂᐊᕐᒪᖔᕐᒥᒃ. ᐃᓚᖏᑦ ᐅᖃᖃᑦᑕᕐᒪᑕ ᐅᑕᖅᑭᔪᓐᓇᕈᓐᓃᖅᑐᒡᒎᖅ ᓂᖃᐃᑑᑎᐊᖃᑦᑕᕈᒪᒐᒥᒃ. 18-ᓂᒃ 

ᐅᑭᐅᖃᓕᑐᐊᕌᖓᒥᒃ ᓂᖃᐃᑑᑎᐊᖃᑦᑕᕈᒪᓪᓗᑎᒃ.  

 

ᑕᐃᒪᓕᖃᐃ ᒥᓂᔅᑕ ᓇᓗᓇᐃᔭᐃᔪᓐᓇᖅᐸ ᖃᓄᖅ ᑖᒃᑯᐊ ᐱᓕᕆᖃᑎᒌᑦ ᐱᓕᕆᔨᖏᑦ 

ᐱᓕᕆᖃᑎᖃᖅᐸᖕᒪᖔᖏᑦᑕ ᐃᓕᓐᓂᐊᕐᕕᖕᓂᒃ ᐊᒻᒪ ᑕᒪᒃᑯᐊ ᐃᓕᓐᓂᐊᕐᕕᖕᒥ ᐅᖃᐅᔾᔨᔨᐅᕙᒃᑐᑦ 

ᑲᔪᖏᖅᓰᓪᓗᑎᒃ ᒪᒃᑯᒃᑐᓂᒃ ᐱᓕᕆᐊᒃᓴᕐᒧᑦ ᑐᕌᑦᑎᐊᖁᓪᓗᒋᑦ ᓯᕗᓂᑦᑎᐊᖃᖁᓪᓗᒋᑦ ᐊᒻᒪᓗ ᐅᖃᐅᔾᔩᓗᑎᒃ 

ᓂᖃᐃᑐᕐᓂᖅ ᑖᓐᓇ ᐱᔭᒃᓴᑑᖏᒻᒪᑦ ᓂᕈᐊᖅᓯᕐᓂᕆᓇᔭᖅᑕᖏᓐᓂᒃ. ᒥᓂᔅᑕᖃᐃ ᐃᓕᓐᓂᐊᕐᕕᖕᒥ 

ᐱᓕᕆᖃᑎᖃᖃᑦᑕᖅᐸ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐃᓄᓕᕆᓂᕐᒧᑦ, ᒥᔅ ᓯᐊᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, ᐅᖃᖅᑎᑦᓯᔨ. ᖁᔭᓐᓇᒦᓪᓗ ᑖᔅᓱᒧᖓ ᐊᐱᖅᓲᑎᖃᕋᕕᑦ. 

ᐊᕐᕌᒍᑕᒫᖅ ᐃᓕᓐᓂᐊᕐᕕᖕᒥ ᑲᑎᑎᑦᓯᓲᑦ ᖃᓄᐃᑦᑐᕈᓘᔮᓗᐃᑦ ᒐᕙᒪᐅᔪᖅ ᖃᓄᖅ ᐊᐅᓚᒻᒪᖔᑕ, ᓇᒥ 

ᐃᖅᑲᓇᐃᔭᕈᓇᕐᒪᖔᑕ career fair-ᖑᓂᕋᖅᑕᐅᕙᑦᑐᐃᑦ. ᑕᐃᒃᑯᓇᖓᑦ ᓇᓗᓇᓐᖐ ᐃᓚᐅᓲᖑᒻᒥᔪᒍᑦ 

ᐃᓄᓕᕆᔨᒃᑰᑦᓱᑕ. ᖁᔭᓐᓇᒦᒃ, ᐅᖃᖅᑎᑦᓯᔩ, ᐃᓅᓯᓕᕆᔨᐅᓪᓗᑕᖃᐃ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑏ ᐊᐱᖅᑯᑎᖕᓄᑦ, ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᒃ ᑕᐃᒫᒃ. ᐅᖃᖅᑏ, ᖃᐅᔨᒪᔪᖓ 

ᑕᒪᓐᓇ ᓂᖃᐃᓲᑎᔅᓴᑖᖃᑦᑕᕐᓂᖅ ᓇᓖᕌᕋᔅᓴᑐᐃᓐᓇᐅᒻᒪᑦ ᐊᓯᐊᓂᒃ ᐱᕕᔅᓴᖅᑕᖃᖅᑎᓐᓇᒍ. ᑕᐃᒃᑯᐊ ᐊᓯᐊᓂᒃ 

ᐱᕕᔅᓴᖃᓲᓄᑦ ᑕᐃᒃᑯᓄᖓ ᐱᕕᔅᓴᖃᖏᑦᑐᓄᑦ ᐊᓯᖏᓐᓂᒃ. ᐃᖅᑲᓇᐃᔮᔅᓴᖃᖏᑦᑐᓄᑦ ᐱᓕᒻᒪᔅᓴᕈᓐᓇᖏᑦᑐᓄᑦ 

ᐃᓕᓐᓂᐊᕈᓐᓇᖏᑦᑐᒍᑦ. ᐃᓛᒃ ᑕᒪᓐᓇ ᖁᔭᓕᓇᖅᑑᒐᓗᐊᖅ ᐃᑲᔪᖃᑦᑕᕐᓂᖅ, ᐃᑲᔪᖅᓰᖃᑦᑕᓂᕐᓗ 

ᐱᑕᖃᕆᐊᖃᓪᓚᕆᒻᒥᒻᒪᑦ ᓄᓇᕗᒻᒥᐅᑦ ᓱᒃᑰᓗᐊᕐᓂᐊᖏᒻᒪᑕ. ᑭᓯᐊᓂᓕ ᑕᐃᒪᐃᒃᑲᓗᐊᖅᑎᓪᓗᒍ ᐃᓱᒫᓗᑦᑐᖓ 

ᐊᒥᓱᑦ ᒪᒃᑯᑦᑐᖁᑎᕗᑦ ᐱᔭᕆᐊᑭᓈᖅᓯᖃᑦᑕᕐᖓᑕ ᓂᖃᐃᓲᑎᔅᓴᑖᖅᑐᑎᒃ ᓱᒃᑯᐊᕿᖃᑦᑕᖔᖅᑐᑎᒃ ᐊᓯᖔᖏᓐᓂᒃ 

ᐱᓇᓱᖏᑦᑎᐊᖅᑐᑎᒃ. 

 

ᒥᓂᔅᑕ ᐊᖏᕈᓐᓇᖅᑳ ᐊᓯᔾᔩᓗᓂ ᐊᕐᕌᒍᖏᓐᓂᒃ ᐱᔪᓐᓇᖅᓯᕕᐅᖃᑦᑕᖅᑐᓂᒃ ᐱᔪᓐᓇᖅᓯᑐᐊᕈᓂ 

ᐊᑐᓕᖅᑎᓪᓗᓂᐅᒡᓗ ᐅᓇ ᐃᓕᓐᓂᐊᕐᓇᖅ ᐃᓱᓕᓚᐅᖅᑎᓐᓇᒍ ᐊᑐᓕᖅᑎᑕᐅᑎᓪᓗᓂᐅᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓯᐊᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ ᐅᖃᖅᑎᑦᓯᔨ ᐊᒻᒪᓗ ᖁᔭᓐᓇᒦᒃ ᑖᔅᓱᒥᖓ ᐊᐱᖅᓲᑎᖃᕋᕕᑦ. 

(ᑐᓵᔨᑎᒍᑦ) ᓯᕗᓪᓕᖅᐹᒥᒃ ᓇᓗᓇᐃᑦᑎᐊᕐᓗᒍ, ᐅᖃᕋᑖᕋᒪ ᐱᓕᕆᕕᕗᓂᓛᒃ ᑕᐃᒃᑯᐊ ᑲᓇᑕᒥ Skills Canada-

ᓂᕋᖅᑕᐅᔪᖅ ᐱᖃᑕᐅᑎᑉᐸᒻᒥᔭᕗᑦ ᑲᔪᖏᖅᓴᐃᔾᔪᑎᒋᓪᓗᒍ ᒪᒃᑯᒃᑐᖁᑎᑦᑎᓐᓂᒃ.  

 

ᐊᒻᒪᑦᑕᐅᖅ ᒫᓐᓇᓕᓴᐅᓛᖑᓚᐅᖅᑐᖅ ᑮᓇᐅᔭᓂᒃ ᑐᔅᓯᕌᕆᓚᐅᖅᑕᑦᑎᓐᓂᒃ, ᐃᓛᒃ ᓄᕙᓐᓇᕐᔪᐊᑕᖃᓚᐅᖅᑎᓐᓇᒍ, 

ᐃᓄᓕᕆᔨᒃᑯᑦ ᐃᖅᑲᓇᐃᔭᕐᕕᕗᑦ ᑖᓐᓇ ᑕᕝᕙᓂᔅᓴᐃᓐᓈᖅᑎᓚᐅᖅᑕᕗᑦ ᓂᖃᐃᓲᑎᔅᓴᓕᕆᔨᐅᓚᐅᕐᓗᑕ 

ᐃᖅᑲᓇᐃᔮᓂᒃ ᐱᕙᓪᓕᐊᑎᑦᑎᔨᕈᖅᐸᓪᓕᐊᓇᓱᐊᕈᒪᒐᑦᑕ. ᑖᒃᑯᐊ ᖃᓂᒌᒋᐊᖃᕕᐅᑎᓲᖑᖕᒪᑎᒃ ᐱᓕᕆᐊᖑᓪᓗᑎᒃ. 

ᑭᒃᑯᑐᐃᓐᓇᐃᑦ ᐃᖅᑲᓇᐃᔮᖅᓴᖅᓯᐅᓯᓐᓈᕈᓐᓇᖅᑐᐃᑦ ᐃᓄᓕᕆᔨᒃᑯᑎᒍᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᕋᒻᐴᑦ: 

 

ᐊᐱᖅᑯᑦ 1222 - 5(2): ᓄᕙᕐᓇᕐᔪᐊᖅ-19-ᒥᒃ ᖃᐃᔨᓴᐃᓂᖅ ᓄᓇᕘᓕᒫᒥ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᑐᕌᖓᖑᓱᑦᑐᐃᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᒥᓂᔅᑕᖓᓄᑦ.  



ᓇᒡᒐᔾᔭᐅ, ᒫᑦᓯ 8, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᑕᑯᓯᒪᒐᒪ ᒐᕙᒪᒃᑯᑦ ᐱᕙᓪᓕᐊᔪᓄᑦ ᓴᖅᑭᕋᑖᖅᓯᒪᔭᖏᓐᓂ ᐊᒥᓲᓂᖅᓴᐅᓕᕐᒥᒻᒪᑕᒎᖅ 

ᓄᕙᓐᓇᕐᔪᐊᑖᖅᓯᒪᔪᐃᑦ. ᖁᕕᐊᒋᔭᕋ ᒐᕙᒪᒃᑯᑦ ᖃᐅᔨᒪᐃᓐᓇᕋᓱᒻᒪᑦ ᑐᓴᐅᒪᑎᑦᑏᓐᓇᖅᑐᑎᓪᓗ.  

 

ᑖᒃᑯᐊᓕ ᐱᕙᓪᓕᐊᔪᒃᑯᑦ ᐅᖃᐅᓯᐅᔪᐃᑦ ᓇᓗᓇᐃᖅᓯᕙᑦᑑᒐᓗᐊᑦ ᓄᓇᓕᓐᓂ ᖃᑦᑏᓐᓇᑯᓗᓐᓂ ᖃᐅᔨᕕᐅᓯᒪᒻᒪᒎᖅ 

ᓄᕙᓐᓇᕐᔪᐊᓕᓐᓂ. ᑭᓯᐊᓂᓕ ᓇᒥᒃᑲᓐᓂᖅ ᖃᐅᔨᓴᖅᑐᖃᖅᐸᕐᒪᖔᑦ ᓄᕙᓐᓇᕐᔪᐊᓕᖅᑕᖃᕐᒪᖔᑦ 

ᑐᓴᕐᓇᓗᐊᖅᐸᖏᒻᒪᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖃ ᖃᓄᑎᒋ ᖃᑦᑎᐊᖅᑎᑦᑐᑎᒃ ᓄᓇᕗᒻᒥ ᐊᓯᖏᓐᓂᒃ ᓄᓇᓕᓐᓂᑦᑕᐅᖅ ᓄᕙᓐᓇᕐᔪᐊᕐᒥ 

ᓇᓂᓯᕕᐅᓯᒪᖏᑦᑐᒥᒃ ᖃᐅᔨᓴᖅᐸᒻᒪᖔᑕᑦᑕᐅᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ ᐊᐱᕆᒻᒪᑦ. 

ᐅᖃᖅᑎ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᖃᐅᔨᓴᖃᑦᑕᖅᑐᐃᑦ ᓄᓇᕘᓕᒫᒥ ᖃᐅᑕᒫᐸᓗᑦᑎᐊᖅ 9,000-ᓗᐊᖅᑐᓂᒃ 

ᖃᐅᔨᓴᖅᓯᒪᓕᖅᑐᒍᑦ ᓄᓇᕗᒻᒥ, 3,500 ᓄᓇᓕᓐᓃᑦᑐᑎᒃ ᓄᕙᓐᓇᕐᔪᐊᖃᖅᑐᒥᓂᕐᓂ. ᐊᓯᒃᑲᓐᓂᖏᓪᓕ 5,000-

ᓗᐊᖅᑐᐃᑦᑕᐅᖅ ᓄᕙᓐᓇᕐᔪᐊᖃᖏᑦᑐᒦᓯᒪᒻᒥᔪᐃᑦ ᖃᐅᔨᓴᖅᑕᐅᓯᒪᔪᑦ. ᖃᐅᔨᓴᖃᑦᑕᖅᑐᐃᑦ 

ᐃᑉᐱᓐᓇᐃᔪᖃᓕᕋᐃᒻᒪᑦ ᓄᕙᓐᓇᕐᔪᐊᖑᑐᐃᓐᓇᕆᐊᓕᒻᒥ. ᐃᒫᒃ ᒪᑯᓂᖓ ᓂᕿᓂᓪᓘᓐᓃᑦ ᓇᐃᒍᓐᓇᐃᓪᓕᒐᐃᒻᒪᑕ 

ᖃᐅᔨᓴᖅᑕᐅᓕᓲᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᖅ ᐃᓚᒋᐊᕈᑏᑦ ᐊᐱᖅᑯᑎ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᖅᑕᕋᑦᑕᐅᖅ ᒥᓂᔅᑕ ᑐᑭᓯᑎᑦᑎᒻᒪᑦ. ᐅᖃᖅᑎ, ᑕᐃᒪ 

ᖃᐅᔨᒪᔭᐅᒻᒪᑦ ᓄᓇᓖᑦ ᐃᓚᖏᑦ ᑎᑭᑲᑕᑦᑕᐅᓂᖅᓴᐅᖃᑦᑕᕐᖓᑕ ᐋᓐᓂᐊᓯᐅᖅᑎᓄᑦ ᐊᒻᒪ ᓄᓇᕗᒻᒥᐅᑕᕐᓄᑦ 

ᐊᐅᓪᓚᖃᑦᑕᓲᓄᑦ. ᐊᖅᑯᓵᖅᑐᐃᓐᓈᓘᖃᑦᑕᕐᖓᑕᐃᓛᒃ ᓄᓇᓕᖅᐸᐅᓂᖅᓴᓂᒃ ᐊᒻᒪᑦᑕᐅᖅ ᓄᓇᓕᓐᓅᖅᐸᒃᑭᓪᓗᑎᒃ 

ᐅᖓᓯᓐᓂᖅᓴᓄᑦ. 

 

ᐱᒻᒪᕆᐊᓘᔪᕐᖏᓛᒃ ᖃᓄᖅ ᓄᕙᓐᓇᕐᔪᐊᓕᖅᑕᖃᖅᑲᑦ ᖃᐅᔨᔭᐅᑦᑕᐅᑎᒋᖁᓇᓪᓚᕆᒃᑲᓗᐊᕐᖓᑦ. ᒥᓂᔅᑕ ᐅᓪᓗᒥ 

ᐅᖃᐅᔾᔨᒍᓐᓇᖅᑳ ᐱᓕᕆᕕᖓ ᑕᒫᖓᑐᐃᓐᓇᖅ ᖃᐅᔨᓴᕐᔫᒥᔭᒐᖅᐸᒻᒪᖔᖅ ᑭᒃᑯᑐᐃᓐᓇᕐᓂᒃ ᖃᐅᔨᓴᖅᑕᐅᒍᒪᔪᓂᒃ 

ᐃᑉᐱᓐᓇᐃᖏᑦᑎᐊᕋᓗᐊᖅᑲᑕ ᓄᕙᓐᓇᕐᔪᐊᖑᔮᖅᑐᒥᒃ? ᐄᖑᑉᐸᑦ ᖃᑦᑎᐊᖅᑎᖅᑐᑎᒃ ᑕᐃᒫᒃ ᑕᒪᐅᓇᑐᐃᓐᓇᖅ 

ᖃᐅᔨᓴᖃᑦᑕᖅᑲᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᖏᑦᑎᐊᖅᑐᖓᓕ ᖃᑦᑎᐅᒻᒪᖔᑕ 

ᑕᒫᖓᑐᐃᓐᓇᖅ ᖃᐅᔨᓴᖅᑕᐅᔫᒥᒍᒪᖃᑦᑕᖅᑐᐃᑦ. ᐱᔾᔪᑎᒋᑐᐃᓐᓇᖅᑐᒍ ᐃᖅᑲᓇᐃᔭᖅᑏᑦ 

ᐊᒥᓲᓂᖅᓴᐅᒋᐊᖃᕋᔭᕐᖓᑕ ᐱᓕᒻᒪᒃᓴᖅᑕᐅᔪᓂᓛᒃ ᖃᐅᔨᓴᖅᑎᐅᒐᔭᖅᑐᐃᑦ ᐊᒻᒪᓗ ᖃᐅᔨᓴᕈᑎᔅᓴᕗᑦᑕᐅᖅ 

ᑭᒃᑯᑐᐃᓐᓇᕐᓄᑦ ᑐᕌᖓᑎᓐᓂᐊᕆᐊᖓ ᓇᓗᓇᖅᑑᖅ. ᖃᐅᔨᒪᔭᒃᑯᓪᓕ ᒫᖓᑐᐃᓐᓇᖅ ᖃᐅᔨᓴᖅᑕᐅᔪᖃᖅᐸᖏᑦᑐᖅ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᐃᑉᐹ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑏ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓱᒫᓗᑦᑐᖃᖃᑦᑕᕐᖓᑦ ᐊᑕᐅᓯᑐᐊᖅ ᓄᕙᓐᓇᕐᔪᐊᓕᒃ 

ᖃᐅᔨᔭᐅᓇᓂ ᐊᓂᒍᖅᑳᑦ ᑕᐃᒪᓕ ᐊᒥᓱᕕᔾᔪᐊᕌᓗᓐᓂᒃ ᐊᐃᑦᑐᐃᒍᓐᓇᕐᖓᑦ ᑮᔅᓯᒪᓚᕿᑎᑦᑎᒻᒥᓗᑎᓪᓗ.  

 

ᒥᓂᔅᑕ ᐊᖏᕈᓐᓇᖃ ᐅᓂᒃᑳᖃᖃᑦᑕᕈᓐᓇᕐᓂᐊᕐᓗᓂ ᓄᕙᓐᓇᕐᔪᐊᓂᒃ ᖃᐅᔨᓴᕐᓂᐅᖃᑦᑕᖅᑐᓂᒃ ᓄᓇᕗᒥ 

ᓄᓇᓕᓕᒫᑦᑎᐊᓂᒃ ᐊᒻᒪᓗ ᐅᓂᒃᑳᕆᑐᐃᓐᓇᖃᑦᑕᖏᓪᓗᒋᑦ ᑕᐃᒃᑯᐊᑐᐊᖅ ᓄᕙᓐᓇᕐᔪᐊᖃᖅᓯᒪᔪᐃᑦ? ᖁᔭᓐᓇᒦᒃ, 

ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒃᑯᐊ ᓄᕙᖕᓇᕐᔪᐊᓕᕆᔩᑦ 

ᐅᔾᔨᖅᓱᑦᑎᐊᕆᐊᖃᕐᒪᑕ ᖃᓄᐃᑦᑐᑦ ᑐᓴᒐᒃᓴᑦ ᑕᖅᑲᐅᕐᖓᖅᑕᐅᖃᑦᑕᕐᒪᖔᑦ ᑐᑭᓯᔪᒪᑐᐃᓐᓇᖅᑐᑦ ᐅᕝᕙᓘᓐᓃᑦ 

ᑐᓴᐅᒪᔪᑦ. ᑕᐃᒃᑯᐊ ᑐᐊᕕᕐᓇᖅᑐᓕᕆᔩᑦ ᓄᕙᖕᓇᕐᔪᐊᖅᑐᓕᕆᔩᑦ ᐃᖅᑲᓇᐃᔭᖃᑎᒋᒐᒃᑭᑦ ᑕᐃᒃᑯᐊ 

ᐃᓱᒪᓕᐅᖃᑦᑕᖅᑐᑦ ᖃᓄᐃᑦᑐᑦ ᑐᓴᐅᒪᔾᔪᑏᑦ ᑕᖅᑲᐅᖓᖅᑕᐃᓂᐊᕐᒪᖔᑦ ᐊᒻᒪᓗ ᑭᓱᒥᒃ ᐱᔾᔪᑎᖃᖅᖢᑎᒃ. 

ᐃᓛᓐᓂᑦ ᑕᖅᑲᐅᓐᖓᐃᓪᓗᓂ ᑐᓴᒐᒃᓴᓂᑦ ᓇᓗᓇᐃᔭᐃᓪᓗᓂᓗ ᓄᓇᓕᐊᓛᓐᖑᕐᒪᑕ ᓲᖃᐃᖕᒪᑦ ᓇᓗᓇᓲᖑᓐᖏᒻᒪᑦ 

ᑭᓇᐅᒻᒪᖔᑦ. ᖃᓄᐃᑦᑐᖃᒃᑲᓐᓂᓕᖅᐸᑦ ᑐᓴᐅᒪᑎᑕᐅᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-ᑎᑭᕋᕐᔪᐊᕐᒧᓪᓗ, 

ᒥᔅᑕ ᒪᐃᓐ. 

 

ᐊᐱᖅᑯᑦ 1223 - 5(2): ᕿᒫᕖᑦ ᓄᓇᓕᓐᓂ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐊᐱᖅᓱᕈᐊᖅᖢᒍ ᐃᓄᓕᕆᔨᒃᑯᑦ ᒥᓂᔅᑕᖓᑦ ᓂᓪᓕᖅᐳᖓ, 

ᐅᖃᐅᓯᒃᓴᖃᖅᐳᖓᐃᓛᒃ.  

 

ᐅᖃᖅᑎᑦᓯᔩ, ᐅᒡᒍᕐᓇᖅᑑᒐᓗᐊᖅ ᑕᒪᓐᓇ ᐋ’ᓐᓂᐊᖅᑎᕆᓂᖅ ᓄᓇᓕᐊᕇᖕᓂᐅᑉ ᐃᓗᐊᓂ, ᐱᖃᑎᒌᖕᓂᐅᑉ 

ᐃᓗᐊᓂ ᐊᐱᖅᓲᑎᒋᕼᐅᕋᑉᑯ. ᑕᒪᓐᓇ ᐊᕐᕌᓂ ᒥᓂᔅᑕ ᑐᓴᖅᑎᑦᑎᓚᐅᖅᑎᓪᓗᒍ ᖁᕕᐊᓱᖃᑕᐅᓚᐅᖅᐳᖓ ᓯᑕᒪᓂᒃ 

ᓄᑖᓂᒃ ᕿᒫᕝᕕᓐᓂᒃ ᑮᓇᐅᔭᖃᖅᑎᑦᓯᔫᓪᓗᐊᓚᐅᕐᒪᑕ ᐃᓄᓕᕆᔨᒃᑯᑦ. ᑖᒃᑯᐊ ᕿᒫᕝᕖᑦ ᓴᓇᔭᐅᒋᐊᒥ ᐃᓛᒃ, 

ᐸᕐᓇᐅᑕᐅᓕᓚᐅᖅᖢᑎᒃ ᓄᓇᓕᖕᓂ ᓯᑕᒪᓂᒃ.  

 

ᑕᒪᓐᓇ ᐊᐱᖅᑰᑎᒋᕼᐅᐊᖅᖢᒍ ᒥᓂᔅᑕ ᓯᕗᓪᓕᖅᐹᖅ ᑕᕝᕙ ᐊᐱᖅᑯᑎᒐ. ᒥᓂᔅᑕ ᐃᒡᓗᕐᔪᐊᕐᒧᑦ 

ᑐᓴᖅᑎᑦᑎᔫᓪᓗᐊᖅᐹ ᐅᑯᐊ ᓄᑖᑦ ᕿᒫᕝᕖᑦ ᐱᓕᕆᐊᕆᔭᐅᕙᓪᓕᐊᓕᓚᐅᕐᒪᑕ ᐊᕐᕌᓂ, ᒫᓐᓇ 

ᖃᓄᐃᓕᖓᓕ’ᒪᖓᑖ ᓴᓇᔭᐅᓂᖏᑦ ᐅᑦᑯᐃᖅᑕᐅᓂᖏᑦᑕ ᒥᒃᓵᓄᑦ ᒥᓂᔅᑕ ᑐᓴᖅᑎᑦᑎᔫᑉᓗᐊᓂᖅᐸᑦ. ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ. ᐅᓐᓄᓴᒃᑯᑦ. (ᑐᓵᔨᑎᒍᑦ) ᐄ, ᓇᓗᓇᐃᖅᓯᓚᐅᖅᓯᒪᔪᒍᑦ ᑎᓴᒪᓂᒃ 

ᕿᒫᕕᖕᓂ ᐅᖅᓱᖅᑑᖅ, ᖃᒪᓂ’ᑐᐊᖅ, ᐸᖕᓂᖅᑑᖅ, ᒥᑦᑎᒪᑕᓕᒡᓗ ᒫᓐᓇ ᐱᓕᕆᕕᒃᐳᑦ ᐃᖅᑲᓇᐃᔭᖃᑎᒋᖅᑳᖅᑐᑦ 

ᑖᒃᑯᓇᓐᖓᑦ ᑎᓴᒪᓂᒃ ᓄᓇᓕᖕᓂ. ᑐᑭᓯᐅᒪᓂᕋ ᒪᓕᒃᖢᒍ, ᒪᕐᕉᒃ ᓄᓇᓖᒃ ᒪᑐᐃᖅᓯᓴᕋᐃᓐᓂᐊᓯᔪᒃ ᒪᕐᕉᒃ, 

ᑎᓴᒪᐅᑎᓪᓗᒍ ᒪᕐᕉᒃ ᒪᑐᐃᖅᓴᕋᐃᓐᓂᐊᓯᔪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᒥᓂᔅᑕ. ᖃᑉᕼᐃᒃᑲᓐᓂᕐᓂᑭᐊᖅᑳ ᑕᕝᕙ ᓄᓇᕗᒻᒥᐅᑕᐅᔾᔪᑕ ᕿᒫᕝᕕᖕᓂᒃ 

ᖃᑉᕼᐃᒃᑲᓐᓂᕐᓂᒃ ᓇᑉᐸᐃᒋᐊᖃᖅᐱᑕ? ᑕᒪᓐᓇ ᑐᒃᓯᑦᓯᐊᒃᑲᓐᓂᕈᐊᕋᒃᑯ, ᒥᓂᔅᑕ ᑐᑭᓯᑎᑦᓯᔫᓪᓗᐊᕋᔭᕐᓂᖅᐸᑦ 

ᑎᑎᕋᖅᕼᐃᒪᔪᖅᑕᖃᖅᐹ, ᐅᕝᕙᓘᓐᓃᑦ ᓈᓴᐅᓯᕆᓂᑯᐃᓂᑦ ᐃᓄᓕᕆᔨᒃᑯᑦ ᐱᓕᕆᐊᕆᓐᓂᑯᐃᓂ ᐱᑕᖃᖅᐸ? 

ᖃᑉᕼᐃᒃᑲᓐᓂᕐᓂᒃ ᓱᓕ ᓄᓇᕗᑉ ᐃᓗᐊᓂ ᕿᒫᕝᕕᖕᓂ ᓴᓇᔭᕆᐊᖃᖅᐱᑕ, ᐅᒃᑯᐃᖅᓯᔭᕆᐊᖃᖅᐱᑕ? ᐅᑯᐊ 

ᐊᕕᑦᑐᖅᓯᒪᓂᐅᔪᑦ ᐃᓄᓕᕆᔨᒃᑯᑦ ᓇᓗᓇᐃᔭᐃᓯᒪ’ᒪᖔᑖ ᑕᒪᑐᒪᐅᑉ ᒥᒃᓵᓄᑦ ᐊᐱᖅᓲᑎᒋᕙᕋ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐃᓄᓕᕆᓂᕐᒧᑦ, ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᑕᑯᓯᒪᓐᖏᑦᑐᖓ 

ᐅᖃᓪᓚᖃᑎᒋᖅᑳᖅᓯᒪᓐᖏᑦᑐᒍᓪᓗ, ᐃᓛᒃ ᐅᖃᓪᓚᖃᑎᒌᖃᑦᑕᖅᓯᒪᓐᖏᑦᑐᒍᓪᓗ ᓄᓇᓕᓕᒫᓂᑦ 

ᕿᒫᕕᑦᑕᖃᕐᓂᐊᕐᒪᖔᑕ. ᑕᐃᒪᐃᑦᑐᖃᓐᖏᒃᑯᑕ ᐱᐅᓂᖅᓴᒻᒪᕆᐅᔪᖅ. ᐅᕙᖓᓕ.  



ᓇᒡᒐᔾᔭᐅ, ᒫᑦᓯ 8, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

26 

 

ᒪᒥᐊᓇᖅᑐᖅ ᑕᐃᒪᐃᓕᔪᓐᓇᓐᖏᓐᓇᒪ ᐸᕐᓇᐅᓯᐅᖅᓯᒪᓐᖏᖦᖢᑕᓗ ᓄᓇᓕᓕᒫᒥ ᑭᓯᐊᓂ ᓇᓗᓇᐃᔭᐃᓯᒪᔪᒍᑦ 

ᓇᓪᓕᐊᒃ ᓴᓇᕕᐅᔭᕆᐊᖃᕐᒪᖔᖏᑦ ᐊᒻᒪᓗ ᐃᖅᑲᓇᐃᔭᖃᑎᒋᓲᕆᓪᓗᑎᒃᑯᑦ ᑐᒃᓯᕋᐅᑎᑎᒍᓪᓘᓐᓃᑦ 

ᐃᖃᓗᒃᑑᑦᓯᐊᕐᒥ ᐆᑦᑐᑎᒋᓗᒍ ᐃᒡᓗᒥᒃ ᐊᑐᖅᑕᐅᔪᖅᑕᖃᓐᖏᒻᒪᑦ ᐊᓯᐊᓄᑦ ᐊᑐᖅᑕᐅᔪᒃᓴᒫᓐᖑᖅᑎᑕᐅᓚᐅᖅᓯᒪᔪᑦ. 

ᑭᓯᐊᓂ ᒪᒥᐊᑦᑐᖓ ᐸᕐᓇᐅᓯᐅᖅᓯᒪᔪᖅᑕᖃᕐᒪᖔᖓᑦ ᕿᒫᕕᖕᓂ ᓴᓇᓂᐊᕐᒪᖔᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒥᓂᔅᑕ ᐊᖏᖃᑎᒋᕙᕋ ᐄ, ᐅᒡᒍᕐᓇᖅᑑᒐᓗᐊᖅ. ᑕᒪᓐᓇ ᐅᖃᐅᓯᕆᒋᐊᖃᕋᑉᑎᒍᑦ 

ᕿᒫᕝᕕᓕᕆᓂᖅ. ᐱᑕᖃᕆᐊᖃᓐᖏᑉᐸᓪᓘᓐᓃᑦ ᓄᓇᕗᑉ ᐃᓗᐊᓂ ᐱᐅᓂᖅᓴᐅᓇᔭᖅᑑᒐᓗᐊᖅ. ᑭᓯᐊᓂᑕᖃᕐᒥᖕᒪᑦ 

ᐋᓐᓂᖅᑎᕆᓂᖅ ᑕᒪᓐᓇ ᓱᓕ ᐊᒃᓱᕈᖅᑎᑦᑎᕐᔪᐊᖃᑦᑕ’ᒪ ᓱᓕ ᐅᑉᓗᑕᒫᑦ. ᐱᔾᔪᑎᒋᑉᓗᒍ ᑕᒪᓐᓇ 

ᐅᖃᐅᓯᕆᕼᐅᐊᓚᐅᖅᐸᕋ ᐅᑉᓗᒥ. 

 

ᑭᖑᓪᓕᖅᐹᒥᒃ ᐊᐱᖅᑯᑎᒃᓴᖃᖅᑐᖓ ᒥᓂᔅᑕᒧᑦ (ᑐᓵᔨᑎᒍᑦ) ᐅᓇ ᑭᖑᓪᓕᖅᐹᕆᓗᒍ ᖃᓄᐃᓕᐅᕆᐊᖃᖅᐱᑦ 

ᓯᕗᓪᓕᕐᒥᒃ ᖃᓄᐃᓕᐅᕆᐊᖃᖅᐸᑦ ᓄᓇᓖᑦ ᓯᕗᓪᓕᕐᒥᒃ ᓴᖅᑭᑦᑎᔪᒪᒍᑎᑦ ᕿᒫᕕᖕᓂ? ᑭᓱᒥᒃ 

ᐱᒋᐊᖅᑎᑦᑎᔭᕆᐊᖃᖅᐸᑦ ᕿᒫᕕᓕᐅᕈᒪᒍᑎᒃ? ᑕᒪᓐᓇ ᐃᖏᕐᕋᓯᒋᐊᕈᓐᓇᕐᓂᐊᕐᒪᑦ ᓴᓇᔭᐅᓂᐊᕐᓂᖓ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐃᓄᓕᕆᓂᕐᒧᑦ, ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᐄ, ᐊᒻᒪᓗ ᑖᓐᓇ ᐊᐱᖅᑯᑎᒋᔭᐃᑦ. 

ᓯᕗᓪᓕᖅᐹᒥᒃ ᐅᖃᓪᓚᖃᑎᒋᓗᒋᑦ ᑕᐃᒃᑯᐊ ᑕᒪᒃᑯᓂᖓ ᓂᖓᕐᓂᕐᒥᒃ ᑲᒪᔨᐅᔪᑦ ᐅᖃᓪᓚᖃᑎᒋᓂᐊᑦᓯᐅᒃ. 

ᐅᖃᓪᓚᖃᑎᒋᓇᔭᖅᑕᓯ ᕼᐊᒻᓚᒃᑯᓪᓗ ᑕᐃᒃᑯᐊ ᐃᓚᒋᔭᐅᖃᑕᐅᓗᑎᒃ. ᐊᒻᒪᓗ ᑖᒃᑯᐊ ᐸᐃᑉᐹᓕᕆᔭᕆᐊᓖᑦ 

ᑲᒪᒋᔭᐅᓗᑎᑦ ᐃᖏᕐᕋᓯᒋᐊᕈᓐᓇᕐᓂᐊᕐᒪᑦ ᐸᕐᓈᕆᔭᐅᓂᐊᕐᓂᖓ. ᖁᔭᓐᓇᒦᒃ. ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᖕᒧᑦ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 1224 - 5(2): ᓇᒻᒥᓂᓕᓐᓄᑦ ᐊᒻᒪᓗ ᑎᒥᖁᑎᓕᓐᓄᑦ ᐆᒻᒪᖅᑯᑎᓕᐅᕐᓂᖏᓐᓄᑦ ᐱᓇᓱᐊᒐᖅ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ ᐱᓕᕆᐊᕆᔭᐅᔪᑦ ᓄᓇᓕᖕᓂ.  

 

ᐊᒻᒪᓗ ᐃᖅᑲᐅᒪᔪᒃᓴᐅᕗᖅ ᑖᓐᓇ ᒥᓂᔅᑕᕆᔭᐅᔪᖅ ᒥᓂᔅᑕᒧᑦ ᑐᒃᓯᕋᐅᑎᓕᐅᖅᑐᖃᓚᐅᖅᓯᒪᖕᒪᑦ ᒪᐃ 20-ᒥᒃ, 

ᐊᑭᖏᑦ ᑕᒪᒃᑯᐊ ᒪᓕᒐᖃᕐᓗᑎᒃ ᐊᐅᓚᑕᐅᓕᕈᓐᓇᕐᓂᐊᕐᒪᑕ ᓂᐅᕕᕈᒪᔪᑦ ᑕᒪᒃᑯᐊ ᐆᒻᒪᖅᑯᑎᓂᒃ ᒪᑯᓄᖓ 

ᓂᐅᕕᕐᕕᓕᖕᓄᑦ ᐊᓯᖏᖕᓄᓪᓗ. 

 

ᑕᐃᓐᓇ ᒥᓂᔅᑕᐅᑉ ᓂᓪᓕᐅᑎᒋᓚᐅᖅᑕᖓ ᐅᖃᓚᐅᖅᑐᖅ ᐃᓱᒪᒃᓴᖅᓯᐅᕈᑎᒋᔭᐅᖃᑦᑕᖅᑐᒡᒎᖅ ᐆᒻᒪᖅᑯᑏᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᖕᓄᑦ ᐊᑐᓕᖁᔭᓕᐅᓚᐅᖅᑐᓪᓗ ᒪᐃ 2020-ᒥ. ᑕᐃᑲᓂ ᑲᑎᒪᔩᑦ ᐅᖃᓚᐅᖅᓯᒪᔪᑦ 

ᓇᓖᕌᕈᑦ 3, ᐅᑯᓇᓂ ᑕᑕᕈᑎᓃᑦᑐᖅ ᐋᒃᑳᖅᑕᐅᖁᓪᓗᒍ ᒫᓐᓇ. 

 

ᐅᖃᖅᑏ, ᑖᓐᓇ ᒥᓂᔅᑕ ᑎᑎᕋᓕᓚᐅᖅᓯᒪᔪᖅ ᖃᓄᐃᓕᐅᖁᔨᓂᕐᒥᓂᒃ ᖁᓪᓕᒃᑯᓐᓄᑦ ᓄᕖᕝᕙ 4, 2020-ᒥ. 

ᐅᖃᖅᖢᓂᓗ ᑕᐃᒃᑯᐊ ᖁᓪᓕᒃᑯᑦ ᐱᔪᓐᓇᕐᓂᖅᑖᖅᑎᑦᑎᓂᐊᖁᓪᓗᒋᑦ ᓂᐅᕕᖅᐸᒃᑐᑦ ᑕᒪᒃᑯᐊ ᓂᐅᕕᕐᕕᓖᑦ 

ᒪᑯᐊᓗ ᑭᓂᖅᑐᑦ. ᒪᐃ 11, 2020-ᒥ ᑐᒃᓯᕌᕆᓚᐅᖅᑕᖏᑦᑕ ᑕᐃᓐᓇ ᐋᒃᑳᖅᑕᐅᓚᐅᖅᓯᒪᖕᒪᑦ.  

 

ᐱᓇᓱᐊᕈᓯᐅᓚᐅᖅᑐᒥ ᒥᓂᔅᑕᐅᑉ ᐅᖃᐅᓯᖏᓐᓂᒃ ᐅᖃᓚᐅᕐᒥᔪᖅ ᑕᐃᒃᑯᐊ ᐊᑭᖏᑦ ᑐᒃᓯᕌᕆᔭᐅᓚᐅᖅᓯᒪᔪᑦ 

ᐅᖃᐅᓯᕆᒃᑲᓐᓂᖅᖢᓂᒋᑦ.  

ᐅᓇ ᐊᐱᖅᑯᑦ ᓯᕗᓪᓕᖅᐹᖅ, ᖃᓄᕐᖑᓇ ᐊᑐᑲᐃᓐᓇᑐᐃᓐᓇᕐᓂᐊᖅᑑᖅ? ᐊᒻᒪᓗ ᐅᑯᐊ ᐊᑐᐊᒐᐅᑉ ᒪᓕᓪᓗᒋᑦ 

ᐃᓱᓕᕝᕕᖃᕐᒪᑦ ᒫᑦᓯ 1, 2026, ᑕᓪᓕᒪᑦ ᐊᕐᕌᒍᑦ ᐊᒡᒋᖅᑐᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓂᒃ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, ᐅᖃᖅᑏ. (ᑐᓵᔨᑎᒍᑦ) ᐄ, ᓱᓕᔪᖅ ᑖᓐᓇ ᒪᓕᒐᓕᐅᖅᑎ 

ᐅᓪᓗᓕᖅᓯᒪᔭᖏᑦ ᑕᐃᒃᑯᐊ ᑕᐃᖅᑲᐅᔭᖏᑦ.  

 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᓐᓂᑦ ᑐᒃᓯᕋᐅᑎᓂᑦ ᓴᖅᑭᑦᑎᒃᑲᓐᓂᓚᐅᖅᓯᒪᔪᑦ ᓂᐅᕕᖅᐸᒃᑐᓄᑦ ᑐᕌᖓᔪᑦ 

ᐊᖏᖅᑕᐅᓚᐅᖅᖢᓂᓗ ᒥᓂᔅᑕᐃᑦ ᑲᑎᒪᔨᖏᖕᓄᑦ ᕖᕝᕗᐊᕆ 25, 2021-ᖑᑎᓪᓗᒍ. 

 

ᖁᓪᓕᒃᑯᑦ ᐊᑭᓖᒍᒪᔪᑦ ᐊᑭᓖᕆᐊᖃᕐᓂᐊᓐᖏᓐᓇᒥᒃ ᐅᖅᓱᐊᓗᖕᓄᑦ. ᖁᓪᓕᒃᑯᑦ ᒪᓕᒐᐃᑦ ᐃᓛᒃ, ᐊᑭᖏᑦ 

ᒪᓕᒐᖏᓐᓂᒃ ᕿᒥᕐᕈᓇᖕᓂᐊᖅᑐᑦ ᐊᒻᒪᓗ ᓇᓖᕌᕈᑎᒥᒃ ᐅᖅᓱᐊᓗᐃᑦ ᐊᑭᖏᖕᓄᑦ ᑐᕌᖓᔪᓂᑦ ᕿᒥᕐᕈᓇᓪᓗᑎᒃ. 

ᖃᐅᔨᓴᖅᑕᐅᓚᐅᕐᓗᓂᒋᑦ ᐅᓂᒃᑳᓕᐅᕐᓂᐊᖅᑐᖅ ᐅᐱᕐᖔᖅ 2021-ᒥ. ᐊᒻᒪᓗ ᑕᐃᒃᑯᐊ ᓴᖅᑭᑕᐅᑉᐸᑕ ᖁᓪᓕᒃᑯᑦ 

ᓄᑖᓂᑦ ᐊᑭᓕᖅᓱᐃᓂᕐᒧᑦ ᑐᕌᖓᔪᓂᑦ ᖃᐃᑦᑎᒃᑲᓐᓂᓛᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑭᐅᖕᒪᑦ. ᑕᐃᒪ ᐅᓇ 

ᐊᐱᖅᑯᑎᒋᒃᑲᓐᓂᕈᒪᓂᐊᓕᕐᒥᔭᕋ, ᑖᒃᑯᐊ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦ ᑐᒃᓯᕋᐅᑎᓂᒃ ᓴᖅᑭᑦᑎᓚᐅᖅᓯᒪᖕᒪᑕ 

ᑕᖅᑭᐅᓚᐅᖅᑐᒥᒃ ᐊᑮᑦ, ᐆᒻᒪᖅᑯᑏᑦ ᐊᑭᖏᖕᓄᑦ ᑐᕌᖓᔪᑦ ᓇᓖᕋᕈᑎ ᒪᓕᒡᓗᒋᑦ.  

 

ᑕᐃᒫᒃ ᒥᓂᔅᑕ ᐅᖃᖅᑲᐅᖕᒪᑦ ᐊᒻᒪᓗ ᑐᒃᓯᕋᐅᑖᖅ ᑕᒪᑐᒪᓂ ᒪᑐᓂᐊᖅᑐᖅ. ᐅᖃᖅᓯᒪᔪᑦ ᖁᓪᓕᒃᑯᒡᒎᖅ ᐃᒪᐃᓕᔪᑦ, 

ᐱᔨᑦᑎᕈᑎᓄᑦ ᐊᑭᓕᐅᑏᑦ ᐋᖅᑭᐅᒪᔾᔪᑎᖏᖕᓂᑦ ᒪᓕᒐᖏᓐᓂᓪᓗ ᐋᖅᑭᒃᓯᔪᒪᔪᑦ.  

 

ᑖᓐᓇ ᒥᓂᔅᑕ ᐅᖃᐅᓯᕆᓵᖅᑕᖏᑦ ᒪᓕᒃᖢᒋᑦ, ᑖᓐᓇ ᑳᓐᑐᕌᒃᑦ-ᓴᖅ ᑕᖅᑲᐅᓐᖓᖅᑕᐅᓚᐅᖅᑐᖅ ᐃᓱᓕᑉᐸᑦ, 

ᐱᔪᒪᒍᑎᒃ, ᑐᒃᓯᕋᐅᑎᓂᒃ ᓴᖅᑭᑦᑎᒃᑲᓐᓂᕈᓐᓇᖅᑐᑦ ᐊᒻᒪᓗ ᑐᓐᓂᖅᑯᑎᒋᓗᒋᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᓐᓄᑦ.  

 

ᑕᐃᒪ ᒥᓂᔅᑕᕆᔭᐅᔪᖅ ᐊᐱᕆᔪᒪᔭᕋ, ᓱᖕᒪᑦ ᖁᓪᓕᒃᑯᑦ ᐱᔪᒪᒍᑎᒃ ᑐᒃᓯᕋᐅᑎᒃᑲᓐᓂᕐᓂᒃ 

ᑐᓂᓯᔪᓐᓇᖅᑎᑕᐅᒻᒪᖔᖏᑦ ᐆᒻᒪᖅᑯᑏᑦ ᐊᑭᖏᖕᓂᑦ ᕿᒥᕐᕈᔩᑦ ᑲᑎᒪᔨᖏᑦ-ᒋᐊᖃᖅᑎᓐᖏᖦᖢᑎᒃ? ᐱᔪᒪᒍᑎᑦ 

ᑭᓯᐊᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᓐᓂᒃ ᑲᒪᔨᐅᔪᖅ, ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, ᐅᖃᖅᑏ. (ᑐᓵᔨᑎᒍᑦ) ᑕᐃᒃᑯᐊ ᐊᑭᖏᑦ ᕿᒥᕐᕈᓇᒃᑕᐅᒃᐸᑕ ᐊᒻᒪᓗ 

ᐊᑭᖏᑦ ᐋᖅᑭᒃᓱᖅᑕᐅᒃᐸᑕ ᖁᓪᓕᒃᑯᑦ ᕿᒥᕐᕈᓇᖕᓂᐊᖅᑐᑦ ᐊᑭᓕᖅᓱᖅᑕᐅᖃᑦᑕᕐᓃᑦ ᐅᓄᕐᓂᖏᓐᓂᒃ ᑐᓴᐅᒪᔾᔪᑏᑦ 

ᒪᓕᒡᓗᒋᑦ ᐅᖃᖅᑲᐅᒐᒪ ᐅᓂᒃᑳᓂᒃ ᓴᖅᑭᑦᑐᖃᕐᓂᐊᖅᑐᖅ ᑕᕝᕙᓂᓗ ᓇᓗᓇᐃᖅᓯᓂᐊᖅᖢᑎᒃ ᖃᓄᐃᑦᑐᓂᒃ 

ᓇᓖᕌᕈᑎᓂᒃ ᓴᖅᑭᑦᑎᔪᒪᒻᒪᖔᖏᑦ ᑕᐃᒃᑯᐊ ᖁᓪᓗᒃᑯᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ ᑭᖑᓪᓕᖅᐹᕆᓕᕐᓗᒍ ᐊᐱᖅᑯᑎᒐ. ᑐᒃᓯᕋᐅᑏᑦ ᒪᓕᒡᓗᒋᑦ 

ᐅᓂᒃᑳᓂᒃ ᓯᕗᓪᓕᖅᐹᖅᓯᐅᑎᓂᒃ ᑎᑎᕋᖅᓯᒪᔭᕆᐊᓖᑦ 60 ᐅᓪᓗᑦ ᑐᖔᓂ. ᑕᐃᒃᑯᐊ ᓴᖅᑭᑕᐅᓚᐅᖅᑎᓪᓗᒋᑦ 

ᑎᑎᕋᖅᑕᐅᖔᖅᑐᑦ. ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐳᑦ ᑕᐃᒃᑯᐊ ᑭᖑᓪᓕᖅᐹᖅᓯᐅᑏᑦ ᐅᓂᒃᑳᑦ 

ᐊᔾᔨᖏᑦ ᐅᕙᑦᑎᓐᓄᑦ ᑐᓐᓂᖅᑯᑕᐅᔪᓐᓇᕐᒪᖔᑦ ᑕᖅᑲᐅᓐᖓᕈᓐᓇᕐᓂᐊᕐᒪᑕᓗ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓗᑎᒃ? 

ᖁᔭᓐᓇᒦᒃ, ᐅᖃᖅᑏ. 

 



ᓇᒡᒐᔾᔭᐅ, ᒫᑦᓯ 8, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑲᒪᔨᖓᑦ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, ᐅᖃᖅᑏ. (ᑐᓵᔨᑎᒍᑦ) ᐊᒻᒪᓗ ᖁᔭᓐᓇᒦᖅᖢᒍ ᐊᐱᖅᑯᑎᖃᕐᒪᑦ. 

ᑕᐃᒃᑯᐊ ᑎᑎᖅᑲᑦ ᒥᓂᔅᑕᐃᑦ ᑲᑎᒪᔨᖏᓐᓅᖅᑕᐅᒃᐸᑕ ᑎᑎᕋᖅᑕᐅᓐᖔᕐᓂᖏᑦ ᕿᒥᕐᕈᓇᒃᑕᐅᓚᐅᕐᓗᑎᒡᓗ 

ᒫᓐᓇᐃᓐᓇᖅ ᐃᓐᓇ ᐅᓪᓘᓕᖅᐸᑦ ᓴᖅᑭᓐᓂᐊᖅᑕᕘᓚᒍᓐᓇᓐᖏᑦᑐᖓ. ᑭᓯᐊᓂ, ᕿᒥᕐᕈᓇᒃᑕᐅᖅᑳᕆᐊᓕᒃ 

ᒐᕙᒪᒃᑯᓐᓄᑦ ᐊᒻᒪ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓕᕐᓗᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒪᓕᒐᓕᐅᖅᑎ ᖃᐃᕐᓂᖅ. 

 

ᐊᐱᖅᑯᑦ 1225 - 5(2): ᐋᓐᓂᐊᕕᓕᐊᕐᓂᖅ ᐊᒻᒪᓗ ᓄᕙᕐᓇᕐᔪᐊᖅ-19 (ᖃᐃᕐᓂᖅ) 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐊᐱᕆᔪᒪᓪᓗᒍ ᑐᓴᓐᖏᓇᒃᑯ. ᐋᓐᓂᐊᖅᑐᓕᕆᔨᒃᑯᓐᓄᑦ. 

(ᑐᓵᔨᑎᒎᕈᓐᓃᖅᑐᖅ) ᒪᒥᐊᓇᖅ, ᑐᓵᔩᑦ ᐃᓄᒃᑑᕐᓂᐊᕋᒪ. ᑕᐃᒪ ᑐᓴᕐᓇᖃᑦᑕᕐᒪᑦ ᐃᓛᒃ 

ᐃᓱᒫᓘᑕᐅᖃᑦᑕᕐᒥᖕᒪᑦᑕᐅᖅ ᑭᒡᒐᖅᑐᖅᑕᓐᓂᒃ.  

 

ᑕᐅᓄᓐᖓᐅᓯᒪᒐᒥᒃ, ᓘᒃᑖᒥᒃ ᑕᑯᔭᐅᓂᐊᕋᒥᒃ ᑕᑯᔭᐅᕌᓂᒃᑲᒥᒃ ᐅᓪᓘᖕᓄᒃ ᒪᕐᕉᖕᓄᒃ ᑕᐅᓇᓃᓚᐅᑲᒃᖢᑎᒃ, 

ᑕᑯᔭᐅᕝᕕᖓ ᐱᐊᓂᖕᒪᑦ, ᓘᒃᑖᕐᒥᒃ ᑎᑎᖅᑲᖅᑖᕋᒥ. ᐄ, ᐊᖏᕐᕋᐅᔪᓐᓇᖅᓯᔪᑎᑦ. ᑭᓯᐊᓂ ᐅᓇ 

ᐊᑯᓐᓂᖅᑯᑕᐅᖃᑦᑕᕐᒥᒻᒪᒡᒎᖅ ᐃᓄᑖᒃᑯᕕᖕᒦᓕᕌᖓᒥᒃ ᑐᔪᕐᒥᕕᖕᒥ.  

 

ᒪᑯᐊᓕᖃᐃ ᑕᐃᒪᓐᓇ ᐄᔭᒐᖅᑖᖅᑎᑕᐅᔭᖅᑐᑐᐃᓐᓇᖅᑐᑦ ᐅᕝᕙᓘᓐᓃᑦ ᑕᑯᔭᐅᔭᖅᑐᑐᐃᓐᓇᖅᑐᐃᑦᓘᒃᑖᑦ, 

ᓘᒃᑖᓄᖅᑲᐃ ᑕᒪᓐᓇ ᑎᑎᖅᑲᖅᑖᖑᓱᒻᒪᑕᐃᓛᒃ ᑕᐃᒪ ᑕᑲᓇᓂ ᖃᐅᔨᒪᔪᐃᓐᓇᐅᔪᒍᑦ ᓛᒐᓂ. ᐅᓇ ᑕᑯᔭᐅᕌᓂᖕᒪᑦ 

ᐅᕝᕙ ᐸᐃᑉᐹᖓ, ᒪᓐᓇᓕᖃᐃ ᐋᓐᓂᐊᖃᖅᑕᐃᓕᑎᑦᑎᑯᓐᓂ ᐊᑐᖅᑕᐅᕚᓪᓕᕈᓐᓇᖅᑐᖅ ᐅᓪᓘᖕᓄᒃ ᒪᕐᕉᖕᓄᒃ 

ᑐᑯᔭᐅᒐᒥᒃ ᐅᓪᓗᓄᑦ 14-ᓂᒃ ᑕᐃᑲᓂ ᐃᓄᑐᐊᒃᑯᕕᖕᒥ, ᐅᓇᓕᖃᐃ ᓴᓐᖏᓂᖃᖅᑎᒍᓐᓇᖅᑕᕋᓗᐊᓯ ᓘᒃᑖᒧᑦ 

ᐸᐃᑉᐹᖑᔪᖅ, ᐊᖏᕐᕋᐅᔪᓐᓇᖅᓯᔪᑎᑦ? ᖃᓄᕐᓕᑭᐊᖅ ᒥᓂᔅᑕ ᑭᐅᔪᓐᓇᖅᐸ ᑖᒃᓱᒪ ᒥᒃᓵᓄᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐋᓐᓂᐊᖅᑕᐃᓕᓂᓕᕆᓂᕐᒧᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩᑦ. ᖁᔭᓐᓇᒦᒡᓗ ᑖᑉᓱᒥᖓ ᐊᐱᕆᖕᒪᑦ. ᐋᒃᑲ, ᑕᐃᒪᓐᓇ 

ᐱᓕᕆᓂᖅ ᐊᔪᖅᑐᑦ. ᑕᐃᒃᑯᐊ ᐋᓐᓂᐊᕐᕕᖕᒦᓚᐅᖅᑐᑦ ᑭᑐᒥᐊᓂᒃ ᐋᓐᓂᐊᕕᖕᒦᖃᑎᖃᕈᓐᓇᑐᐃᓐᓇᕆᐊᖃᕐᒪᑕ 

ᑕᒪᑐᒥᖓ ᓄᕙᒡᔪᐊᕐᓂᖃᖅᑐᒥᒃ.  

 

ᑭᓯᐊᓂ ᐱᑕᖃᖅᑐᖅ, ᑖᓐᓇ ᐋᓐᓂᐊᖅᑕᐃᓕᒪᔪᓕᕆᔨᕐᔪᐊᕗᑦ ᐱᓕᕆᖃᑎᖃᖅᖢᓂ ᑖᒃᑯᓂᖓ ᐃᖢᐊᖅᓴᐃᔨᓂᒃ 

ᑲᒪᔨᐅᔪᓂᒡᓗ ᑕᒫᓂ ᓄᓇᕗᒻᒥ. ᐃᓚᖏᑦ ᓈᒻᒪᒋᔭᐅᔪᓐᓇᕌᖓᑕ ᑕᐅᓄᖓ ᐋᓐᓂᐊᕐᕕᓕᐊᖅᑐᖅ ᐆᒃᑑᑎᒋᔭᐃᑦ 

ᑕᐃᒻᓇ ᐆᒃᑑᑎᒋᖃᓯᐅᑎᓂᐊᖅᐸᕋ ᐱᑕᖃᓲᖑᖕᒥᔪᖅ.  

 

ᐅᖃᖅᑎᑦᓯᔩ, ᑕᒫᓐᖓᑦ ᓄᓇᕗᒻᒦᓐᖔᖅᑐᓂᒃ ᑕᐅᓄᖓ ᐋᑐᕚᒧᐊᖦᖤᕋᒥ ᑕᐃᑲᓂ ᐊᓂᑦᑕᐃᓕᕝᕕᖕᒧᑦ ᑐᕌᖅᖢᓂ 

ᐊᓂᑦᑕᐃᓕᕝᕕᖕᒥ ᑕᐃᑯᖓ ᐃᖢᐊᖅᓴᐃᔨᒧᑦ ᑕᑯᔭᖅᑐᕐᓂᒍᑎᒋᐊᖅᐸᑦ ᑕᐃᒃᑯᐊ ᐅᓗᕆᐊᓇᓐᖏᑦᑐᒦᔾᔪᑎᓂ 

ᐊᑎᑎᑕᐅᑦᓯᐊᓚᐅᖅᖢᑎᒃ ᐃᓱᐊᖅᓴᐃᔨᒥᓂᒃ ᑕᑯᓚᐅᖦᖤᖅᖢᓂ ᐃᓱᐊᖅᓴᐃᔨᐊᑕ ᑕᑯᐊᓂᒃᐸᒍ ᑕᐃᑯᖓ 

ᐃᓄᑑᕕᖕᒧᑦ ᐊᒻᒪ ᐊᖏᕐᕈᐅᔪᓐᓇᖅᓯᓗᓂ. ᑕᐃᒪᓐᓇᐃᑦᑐᖃᖃᑦᑲᑕᖅᑐᖅ ᐊᔾᔨᒌᖃᑦᑕᓐᖏᒻᒪᑕ 

ᑕᐃᒪᓐᓇᐃᑦᑐᒃᑰᕈᓐᓇᖅᑐᑦ ᑐᒃᓯᕋᕈᓐᓇᖅᑐᑦ ᐃᖢᐊᖅᓴᐃᔨᕐᔪᐊᑦᑎᓐᓂᒃ ᑕᐃᒪᓐᓇᐃᑦᑐᒃᑰᕈᓐᓇᕐᓂᕆᔭᖏᑦ.  

 

ᑭᓯᐊᓂ ᐊᓯᖏᑦ ᑖᑉᓱᒪ ᓯᓚᑖᓃᑦᑐᑦ ᑕᐃᒪᓐᓇ ᐅᑕᖅᑭᓗᑎᒃ ᑭᓯᐊᓂᐅᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑕᒪᓐᓇ ᖃᐅᔨᒪᒐᓗᐊᖅᖢᒍ ᑕᒪᓐᓇ ᑭᒡᒐᖅᑐᐃᕕᒋᔭᓐᓂᑦᑕᐅᖅ 

ᐃᓱᒫᓘᑕᐅᖃᑦᑕᕐᒪᑦ. (ᑐᓵᔨᑎᒍᑦ) ᐅᖃᖅᑏ, ᐊᐃᑦᑖᖑᒐᓗᐊᖅ ᑕᒪᓐᓇ ᐃᒻᒪᖄ ᒥᓂᔅᑕ 



ᓇᒡᒐᔾᔭᐅ, ᒫᑦᓯ 8, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖃᑎᒋᑦᓯᐊᒃᑲᓐᓂᕋᓱᓪᓗᒍ ᑕᕝᕘᓇ. ᖃᐅᔨᒪᓪᓗᒍ ᐃᓄᑐᐊᒃᑯᕕᒻᒦᑦᑐᑦ ᐅᓪᓗᑦ ᐱᖓᓱᑦ ᐊᓂᒍᕌᖓᑕ 

ᐆᑦᑐᖅᑕᐅᕙᒻᒪᑕ ᖃᐅᔨᓴᖅᑕᐅᓪᓗᑎᒃ.  

 

ᐃᒻᒪᖄ ᑐᐊᕕᕐᓇᖅᑐᒥᖃᐃ ᖃᐅᔨᓴᖅᑕᐅᑎᓪᓗᒋᑦ ᐅᓪᓗ ᖃᑦᓯᑦ ᐊᓂᒍᕌᖓᑕ ᓇᓗᓇᐃᕆᔪᓐᓇᖅᐸ ᒥᓂᔅᑕ ᐃᒻᒪᖃ 

ᑕᒪᒃᑯᐊ ᑐᐊᕕᕐᓇᖅᑐᒥᒃ ᖃᐅᔨᓴᕈᑏᑦ ᑕᒪᑉᑯᓄᖓ ᐋᓐᓂᐊᕕᓕᐊᖅᓯᒪᔪᓄᑦ ᑭᒃᑯᓐᓄᑦ ᐃᓄᑑᒃᑯᕕᒻᒦᑦᑐᓄᑦ. ᐃᒻᒪᖃ 

ᐃᓄᑐᐊᒃᑯᕕᒻᒦᓯᐅᔮᓗᒍᓐᓃᕐᓗᑎᒃ ᐅᓪᓗᑦ ᖁᓕᓪᓘᓐᓃᑦ ᐊᐅᓪᓚᕈᓐᓇᖅᐸᑕ ᐊᒻᒪ ᓄᕙᔾᔪᐊᕐᓇᖃᓐᖏᒃᑯᑎᒃ. 

ᐸᕐᓇᐅᑎᖃᖅᐱᓰ ᑕᒪᓐᓇ ᐊᑐᖅᑕᐅᔪᓐᓇᓕᖁᑉᓗᒍ ᐅᕝᕙᓗ ᓄᖑᑎᖅᐹᓪᓕᖁᓪᓗᒋᑦ ᐅᓪᓗᖏᑦ 

ᑕᐅᓇᓃᑦᓱᓐᓇᕐᓂᖏᑦ ᐱᐅᖅᓱᐊᕈᑎᐅᔪᓐᓇᖅᓯᓗᓂᓗ ᑮᓇᐅᔭᑎᒍᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕᐅᔪᖅ, ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐋᓐᓂᐊᖅᑐᓕᕆᔨᒃᑯᑦ 

ᖃᓄᐃᓐᖏᑦᓯᐊᕆᐊᖃᕐᓂᖏᑦ ᓄᓇᕗᒻᒥᐅᑦ ᐊᖏᓂᖅᐹᖑᒻᒪᑦ ᑮᓇᐅᔭᑎᒎᕋᓗᐊᖅᐸᑦ, ᖃᓄᕐᓘᓐᓃᑦ.  

 

ᐅᖃᖅᑏ, ᓯᕗᒧᑉᐸᓪᓕᐊᓂᑦᑎᓐᓂᒃ ᓄᕙᔾᔪᐊᓂᕐᒧᑦ ᖃᐅᔨᓴᕈᑎᐅᕙᑦᑐᓂᒃ ᑖᒃᑯᐊᓗ ᑲᐴᑏᑦ 

ᓯᕗᒧᐊᑉᐸᓪᓕᐊᓪᓚᕆᓕᕈᑎᒃ ᓄᓇᕗᒻᒥ. ᑖᑉᑯᐊᑦ ᓄᕙᔾᔪᐊᓕᕆᔨᕗᑦ ᐋᓂᐊᖅᑐᓕᕆᔨᕆᒻᒪᕆᕗᓪᓗ 

ᖃᐃᔨᓴᐃᓐᓇᖅᐸᑦᑐᑦ ᖃᓄᖅ ᐃᒪᐃᑦᑐᓐᓇᕐᒪᖔᑦᑕ ᐃᒻᒪᖃ ᐊᑯᓂᐅᓗᐊᓐᖏᓂᖅᓴᐅᒍᓐᓇᓕᕐᓗᑎᒃ ᐃᓄᑑᒃᑯᕕᒻᒥ. 

ᑕᒪᒃᑯᐊ ᐅᖃᐅᓯᐅᖏᓐᓇᐸᑦᑐᑦ ᐊᒻᒪ ᓂᕆᐅᓇᖅᐳᖅ ᑕᖅᑭᓂᒃ ᐊᒡᒋᖅᑐᓂᒃ ᐃᒻᒪᖄ 

ᐊᓯᔾᔨᐸᓪᓕᐊᔪᖃᕐᓂᐊᕐᓂᖓᓂᒃ ᑕᒪᒃᑯᐊ ᐱᔾᔪᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐊᐃᑉᐸᖓᓂᒃ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑕᑯᓇᓛᕋᑦᓯᐅᒃ ᐊᓕᐊᓇᐃᑦ. ᐆᒥᖓ ᑕᐃᒪ ᑮᓇᐅᔭᐅᑉ ᒥᒃᓵᓄᑦ 

ᐊᐱᕆᐊᕐᔪᒡᓗᖓ ᐃᓛᒃ ᐊᐱᕆᓵᖏᑦᑐᖓᐅᒐᓗᐊᖅ ᑕᐃᒪᓕ ᐋᓐᓂᐊᖃᖅᑕᐃᓕᑎᒃᑯᓪᓘᓐᓃᑦ ᒐᕙᒪᕗᑦ ᖃᑦᓯᓂᒃ 

ᑮᓇᐅᔭᒥᒃ ᐊᑐᖅᓯᒪᓕᖅᐸᑦ ᒫᓐᓇᒥ ᑖᓐᓇ ᓴᖅᑭᑕᐅᓚᐅᖅᓯᒪᑎᓪᓗᒍᑦ ᐊᓂᑦᑕᐃᓕᕝᕖᑦ, ᖃᑦᓯᓂᒃ ᑮᓇᐅᔭᓂᒃ 

ᐊᑐᖅᓯᒪᓕᕐᒪᖔᑕ ᑐᑭᓯᔪᒪᓪᓗᖓ ᐊᐱᕆᕗᖓ ᑭᖑᓪᓕᖅᐹᒥᒃ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐋᓐᓂᐊᑦᑕᐃᓕᓂᕆᓂᕐᒧᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑮᓇᐅᔭᑲᓪᓚᖕᒥᒃ ᐊᑐᖅᓯᒪᓕᖅᑐᑦ ᑖᒃᑯᐊ ᐊᓂᑦᑕᐃᓕᕝᕖᑦ. 

ᑕᒪᓐᓇ ᐊᓯᔾᔨᖅᐸᓪᓕᐊᖏᓐᓇᐅᔭᕐᒪᑦ ᐅᒡᒍᐊᕋᓗᐊᖅᐳᖓ ᐅᑉᓗᒥ ᖃᓄᖅ ᓈᓴᐅᑦ ᓇᓃᓪᓚᑦᑖᓕᕐᒪᖔᑦ 

ᓇᓗᓇᐃᕈᓐᓇᖅᓯᒍᒃᑯ ᖃᐅᔨᑎᑦᑐᒫᕐᒥᔮᓗᒐ ᑲᑎᒪᔨᐅᖃᑎᒐ. ᖁᔭᓐᓇᒦᒡᓗ ᐊᐱᕆᖕᒪᑦ ᑖᑉᓱᒥᖓ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᓐᓂᒃ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᓇᑦᓯᖅ.  

 

ᐊᐱᖅᑯᑦ 1226 - 5(2): ᑐᓚᑦᑕᕐᕖᑦ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᖁᐃᖅᑐᑲᓪᓚᒋᐊᖅ ᐃᓄᒋᐊᒃᑐᓃᖦᖢᓂ ᐅᓗᕆᐊᓇᖅᓯᔪᐊᓘᓕᕐᒪᑦ 

ᒪᓗᒋᔭᐅᓂᐊᖅᑐᑯᓗᐊᐱᒃ ᓄᕙᖕᓇᕐᔪᐊᖃᓕᓐᖏᒃᑲᓗᐊᕐᒪᖔᕐᒪ.  

 

>>ᐃᓪᓚᖅᑐᑦ 

 

ᑕᐃᒪᐃᓪᓚᕆᓕᖅᑐᖅ ᐊᐃ?  

 

>>ᐃᓪᓚᖅᑐᑦ 

 

ᐅᖃᖅᑏ, ᐊᐱᖅᑯᑎᖃᖅᐳᖓ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ ᑕᐃᒪ ᐅᑭᐊᒃᓵᖅ 

ᐊᐱᖅᓱᓚᐅᕋᒃᑯ ᑕᒪᒃᑯᐊ ᑐᓚᒃᑕᕐᕕᕈᓗᐃᑦ ᑐᓚᒃᑕᕐᕕᕋᓗᐃᑦ ᓄᓇᓕᖕᓂ ᐅᒥᐊᓄᑦ ᕿᒫᕝᕕᐅᓲᑦ ᐃᓛᒃ 

ᑲᖏᖅᖢᐃᓄᑦ ᑐᕌᖓᔪᓂᒃ ᐊᐱᖅᓱᓚᐅᖅᓯᒪᒐᒪ ᐅᑭᐊᒃᓵᖅ. ᐃᒪᓐᓇᐃᓕᓯᒪᔪᖅ ᑕᒪᐃᓐᓂ ᑕᕆᐅᕐᒥ ᐱᖁᑎᕐᔪᐊᑦ 

ᓯᕕᑐᔭᕆᐊᖃᕐᓂᖏᑕ ᖃᐅᔨᓴᕐᓂᕐᒥᒃ ᑕᐃᑲᓂ ᓴᓪᓕᕐᒥᓗ ᓇᐅᔮᓂᓗ ᖃᐅᔨᓴᖅᑕᐅᓂᐊᓚᐅᖅᓯᒪᖕᒪᑕ ᐅᑭᐊᒃᓵᖅ 

ᐊᐱᖅᑯᑎᒋᓚᐅᖅᒪᒐᒃᑯ ᑖᓐᓇ ᓄᕙᖕᓇᕐᔪᐊᖅ ᐱᔾᔪᑎᒋᓗᒍᒎᖅ ᑭᖑᕙᕆᐊᖅᓯᒪᓕᕐᒪᑕ. ᐅᑉᓗᒥᖃᐃ ᐅᖃᖅᑏ, 

ᐅᓂᒃᑳᕈᓐᓇᖅᐸ ᖃᓄᐃᓕᖓᓕᕐᒪᖔᖅ ᑕᒪᓐᓇ? ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᐊᕿᐊᕈᖅ.  

 

ᐊᖓᔪᖅᑖᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᓪᓗᒥᒧᑦ ᑖᓐᓇ 

ᐱᓕᕆᐊᕆᔭᐅᕙᓐᓂᐊᖏᓐᓇᖅᑐᖅ. ᒫᓐᓇᐃᓛᒃ ᓱᑲᐃᓪᓕᔾᔪᑎᖃᓚᐅᕋᓗᐊᕋᑦᑕ ᑭᓯᐊᓂ ᑖᓐᓇ ᑲᔪᓯᒃᑲᓐᓂᖅᓱᒥ 

ᓂᕆᐅᑦᑐᒍᑦ ᑖᓐᓇ ᐱᔭᕇᑦᑕᐅᖁᓯᒪᓪᓗᒍ ᑕᒫᓂ ᐊᐅᔭᕐᒥ 2021-ᒥ. ᑭᓯᐊᓂ ᐅᖃᖅᐸᒌᕈᒪᓪᓗᖓ ᑕᐃᒃᑯᐊ 

ᓄᓇᓖᑦ ᐳᓚᕋᒍᒪᓚᐅᖅᑕᕗᑦ ᐳᓚᕋᑦᑕᐃᓐᓈᓗᒋᔾᔮᓐᖏᑦᑕᕗᑦ ᖃᐅᔨᒪᓕᖅᑐᒍᑦ ᑖᓐᓇ ᑭᖑᕙᖓᓂᖓᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᐊᐱᖅᑯᑎᖕᓄᑦ, ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐊᐱᕆᓂᐊᖅᑲᐅᔭᕋᓗᐊᕋ ᑕᐃᒪᓕ ᐳᓚᕋᑦᑕᐃᓐᓈᓗᒋᔾᔮᒍᓐᓃᕐᒪᒋᑦ ᓄᓇᓖᑦ 

ᓂᕆᐅᓚᐅᖅᑐᐃᑦ ᖃᓄᕐᓕ ᑕᐃᒪ ᑐᓴᖅᑎᑦᑎᔪᒍᓐᓇᕋᔭᓕᖅᐸ ᑖᒃᑯᓄᖓ ᐃᖏᕐᕋᔪᓕᕆᔨᒃᑯᓐᓄᑦ ᐆᒥᖓ 

ᓂᕆᐅᓚᐅᕋᓗᐊᕋᑦᑕ ᐊᒻᒪ ᓂᕈᐊᖅᑎᒋᔭᕗᑦ ᐅᕙᑦᑎᓐᓄᑦ ᓵᓕᖅᐸᒃᓱᑎᒃ ᐅᓂᒃᑳᕐᕕᒋᓚᐅᖅᑳᖅᖢᑎᒍᑦ. 

ᖃᑦᓯᓪᓕᑭᐊᖅ ᑕᐃᒪ ᑭᓇᒃᑰᕙᓪᓗ ᓄᓇᓖᑦ ᐅᕐᓂᖅᑕᐅᔾᔮᔪᓐᓃᖅᑐᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᑭᒃᑯᑦ ᓄᓇᓕᓐᓅᕐᓂᐊᖅᑕᖏᓐᓄᑦ 

ᑎᑎᕋᖅᓯᒪᔪᒥᒃ ᐱᓯᒪᓇᖓ ᑭᓯᐊᓂ ᐅᖃᕈᒪᑐᐃᓐᓇᖅᑐᖓ ᑖᒃᑯᐊ ᓱᓕ ᑲᔪᓯᓂᐊᖅᑐᐃᑦ ᓄᓇᓕᓕᒫᑦ ᑖᒃᑯᐊ 

ᕿᒥᕐᕈᔭᐅᓂᐊᖅᑐᑦ. ᐊᒻᒪᓗ ᐅᓂᒃᑳᓕᐅᕐᕕᐅᓂᐊᖅᓱᖓ ᑖᒃᑯᓄᖓ ᓇᓪᓕᐊᓂᒃ ᐃᓛᒃ ᑖᒃᑯᐊ ᓄᓇᓖᑦ ᑭᓱᓂᒃ 

ᐱᔭᕆᐊᖃᖅᓯᒪᓂᖏᓐᓂᒃ ᑕᐃᒪᓐᓇᐃᓕᖓᔪᓂᒃ ᓂᕆᐅᑦᑐᖓ ᓱᓕ ᑕᕝᕙᓂ ᐊᐅᔭᐅᓂᐊᖅᑐᒥ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂ ᐊᒻᒪ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎ ᐊᐱᖅᑯᑎᖕᓄᑦ ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᑐᓴᕋᑦᓴᐃᑦ ᑭᒃᑯᓕᒫᑦ ᐃᕝᕕᑦ ᐱᓕᕆᕝᕕᖓᓐᓂ ᑖᓐᓇ 

ᐱᓕᕆᐊᒃᓴᖅ ᑐᕌᖓᖕᒪᑦ ᐊᑕᖏᖅᑐᒥᒃ ᐅᓂᒃᑳᓕᐅᖅᑐᖃᖁᑉᓗᒍ ᐊᑐᓕᖁᔭᐃᓪᓗ ᓴᖅᑭᑕᐅᓗᑎᒃ ᓯᔾᔭᒥ 

ᓴᓇᒋᐊᓕᓐᓄᑦ. ᑖᑉᑯᐊ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ ᓯᕗᒧᐊᒃᑲᓐᓂᖁᑉᓗᒋᑦ ᐱᓕᕆᐊᒃᓴᓄᑦ 

ᑮᓇᐅᔭᓂᒃ ᐃᓱᒪᒃᓴᖅᓯᐅᕈᑎᒃᓴᐅᒐᔭᕐᖓᑕ. ᓇᓗᓇᐃᕈᓐᓇᖅᐹ ᖃᑦᓯᐸᓗᓐᓂᒃ ᑮᓇᐅᔭᐃᑦ 

ᑐᒃᓯᕋᕈᑕᐅᒐᔭᓐᖑᐊᖅᑐᓂᒃ ᖃᐅᔨᓴᕐᓂᕐᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ, ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐱᓕᕆᐊᒃᓴᐅᔪᖅ ᒫᓐᓇ 

ᖃᐅᔨᓴᕈᑎᕙᓪᓕᐊᔭᒪ ᒫᓐᓇᐅᔪᖅ $2,185,000-ᓂᒃ ᐊᑭᖃᕋᔭᓐᖑᐊᖅᐳᖅ. ᓂᕆᐅᑉᐳᒍᑦ ᐊᑐᕋᔭᕐᓗᒋᑦ ᑖᒃᑯᐊ 

ᒥᑦᓴᐅᓯᒍᑎᐅᔪᑦ ᑎᑎᕋᖅᓯᒪᔪᐃᑦ.  

 

ᑖᒃᑯᐊ ᕿᓄᐊᕕᒋᒐᔭᕈᑦᑎᒍᑦ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᑖᒃᑯᐊ $94.3-ᒥᓕᐊᓐ ᑮᓇᐅᔭᑦ ᐊᒥᐊᒃᑯᑦ ᓴᓇᕐᕈᑎᓄᑦ 

ᓴᓇᔭᕆᐊᓕᖕᓄᓪᓗ ᓯᔾᔭᒥᐅᑎᓂᑦ ᓴᐳᔾᔨᒍᑎᒃᓴᖏᑕ ᐊᑖᓄᑦ ᑕᕆᐅᕐᒥᐅᑕᓂᒃ ᐱᓯᒪᔪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᖁᕐᓗᖅᑐᕐᒧᑦ, ᒥᔅᑕ ᐲᑐᓴᓐ.  

 

ᐊᐱᖅᑯᑦ 1227 - 5(2): ᑐᑦᑐᓕᕆᓂᖅ (ᐲᑐᓴᓐ) 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᔪᓯᓚᐅᓐᖏᓂᓐᓂ ᐃᓕᑕᕆᔪᒪᑐᐃᓐᓇᑉᓗᒍ ᑖᓐᓇ ᐊᕐᓇᒥᒃ 

ᐃᑉᐱᓯᒪᓪᓚᕆᒃᓯᒪᔭᓐᓂᒃ. ᑕᐃᓐᓇ ᐊᕐᓇᖅ ᓯᕗᓪᓕᖅᐹᖑᓚᐅᖅᓯᒪᔪᖅ 1970-ᒥ ᓂᕈᐊᖅᑕᐅᓪᓗᓂ 

ᒪᓕᒐᓕᐅᖅᑎᐅᓂᕐᒧᑦ.  

 

>>ᐸᑦᑕᒃᑐᑦ 

 

ᐋᓈᒃ ᐅᓪᓗᖃᑦᓯᐊᕆᑦ, ᐊᕐᓇᐃᑦ ᐅᓪᓗᖓᓐᓂ.  

 

ᐊᕙᑎᓕᕆᔨᒃᑯᓐᓂ ᐊᐱᖅᑯᑎᖃᖅᐳᖓ ᑖᒃᑯᐊ ᑐᒃᑐᐃᑦ ᕿᑎᕐᒥᐅᓂ ᑲᒪᒋᔭᐅᕙᓐᓂᖏᑦ. ᐊᐅᓚᔨᔪᑦᓴᐅᒻᒪᑦ 

ᐃᓱᒫᓘᑏᑦ ᐊᑕᐅᓯᐅᓐᖏᑦᑐᑦ ᓴᖅᑭᑕᐅᔪᒻᒪᑕ ᒪᓕᒐᓕᐅᕐᕕᒻᒥ ᑕᐅᕙᓂ ᐅᐊᓕᓂᖅᐸᓯᒻᒧᑦ ᑐᒃᑐᖁᑎᒋᔭᐅᔪᓂᒃ 

ᐊᖑᓇᓱᒃᑐᓂᒃ. ᑖᓐᓇ ᖃᐅᔨᒪᒻᒪᑦ ᒥᓂᔅᑕᐅᔪᖅ ᑖᒃᑯᐊ ᐅᐊᓕᓂᕐᒥ ᑐᒃᑐᑦ ᑐᒃᑐᑕᐅᔪᓐᓇᖅᑐᑦ ᐊᓪᓚᑕᐅᔪᒻᒪᑕ 

ᕖᕝᕗᐊᕆ 2021-ᒥ ᑖᑦᓱᒥᖓ ᓄᓇᕗᒻᒥ ᐊᓪᓚᑕᐅᕙᑦᑐᓂᒃ.  

 

ᑖᓐᓇ ᒪᓕᑦᑐᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐃᓱᒪᓕᐅᕈᑎᒋᓚᐅᖅᓯᒪᔮᓂᒃ. ᑖᓐᓇ ᑎᓕᓯᔾᔪᑎᐅᔪᖅ 

ᑐᒃᑐᑕᐅᒍᓐᓇᓕᖅᑐᑦ ᑖᕙᑦᓱᒪᓐᖓᑦ ᑐᒃᑐᖏᓐᓂᒃ 42-ᖑᓚᐅᖅᑯᑦ 105-ᖑᒍᓐᓇᓕᕐᓗᑎᒃ ᑐᒃᑐᑦ. ᐊᓪᓚᓯᒪᓂᐊᕐᒪᑦ 

ᐅᓪᓗᖅ ᖃᖓ ᐊᑐᓕᖅᑎᑕᐅᔪᒫᖅᐸ ᑖᒃᑯᐊ ᓈᓴᐅᑏᑦ ᐊᑐᖅᑕᐅᓕᕐᓗᑎᒃ ᑐᒃᑐᑕᐅᔪᓐᓇᖅᑐᑦ? 

 

ᐅᖃᖅᑎ: ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ ᓄᑖᑦ ᓂᕕᖓᑖᑦ ᑐᓂᐅᔭᓯᓲᖑᔪᑦ 

ᔪᓚᐃ 1-ᒥ ᐱᒋᐊᖅᓱᒍ ᐊᕐᕌᒍᕐᒥ. ᑕᐃᒪ ᑐᒃᑐᒐᑦᓴᓂᒃ ᐋᖅᑭᑦᓯᓯᒪᑲᐃᓐᓇᓚᐅᖅᓱᑕ ᑖᒃᑯᐊ ᓄᑖᑦ ᓴᖅᑭᒻᒪᑕ 105-

ᒨᖅᑕᐅᓕᓚᐅᖅᑐᑦ. ᑐᓴᐅᒪᔭᒃᑯᑦ ᐊᑐᓕᖅᑎᑕᐅᑲᐅᑎᒋᓂᐊᖅᑑᒐᓗᐊᖅ. ᑖᒃᑯᐊ ᒪᓕᒐᖅ ᑲᔪᓯᑎᑕᐅᓚᐅᖅᑎᓪᓗᒍ 

ᑭᓯᐊᓂ ᑕᐃᒪᐃᓪᓚᑦᑖᕐᓂᐊᕐᒪᖔᖅ ᑭᓯᐊᓂ ᖃᐅᔨᒪᓐᖏᒃᑲᓗᐊᖅᑐᖓ ᑭᓯᐊᓂ ᑕᐃᒪᐃᓐᓂᐊᖅᓯᒪᔪᖅ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᓄᑦ ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᐲᑐᓴᓐ.  

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒥᒃ, ᐅᖃᖅᑏ. ᒥᓂᔅᑕ ᖃᐅᔨᒪᖕᒪᑦ ᑖᒃᑯᐊ ᐅᐊᓕᓂᕐᒥ ᑐᒃᑐᑦ ᑐᒃᑐᑕᐅᔪᓐᓇᖅᑐᑦ 

ᑎᓕᓯᔾᔪᑎᓕᐅᓕᖅᑐᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᓱᓕ ᐃᓱᒪᓕᐅᖅᓯᒪᓐᖏᒻᒪᑕ ᖃᑦᓯᓪᓗᐊᑕᓂᒃ ᐅᐊᓕᓂᕐᒧᑦ 

ᐱᓪᓗᐊᑕ ᐱᔭᐅᔪᓐᓇᕐᒪᖔᑕ ᓇᓗᓇᐃᕆᑦᓯᐊᕈᓐᓇᖅᐸᑦ ᖃᖓᒃᑯᑦ ᑕᐃᒪᓐᓇ ᐃᓱᒪᓕᐅᓕᑕᐃᓐᓇᕈᓐᓇᕐᒪᖔᑕ 

ᐱᓕᕆᕝᕕᖏᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒪᔭᒃᑯᓪᓕ ᑕᐃᒪ ᐱᔭᕆᐊᖃᖅᑐᑦ 

ᖃᓄᐃᑦᑐᑐᐃᓐᓇᕐᓄᑦ ᐋᖅᑭᒃᑕᐅᓯᒪᔪᓂ ᓄᓇᕗᒻᒥ. ᐱᓕᕆᖃᑎᖃᐅᔭᐃᓐᓇᖅᑐᒍᑦ ᓄᓇᕗᑦ ᑐᓐᖓᕕᒃ ᑎᒥᖓᓂ 

ᑭᓯᐊᓂ  

 

ᐅᖃᖅᑏ, ᑖᒃᑯᐊ ᐱᔭᐅᔪᓐᓇᖅᑐᑦ ᓇᓄᕐᓄᑦ ᐅᒥᖕᒪᖕᓄᑦ ᐊᒻᒪᓗ ᑖᒃᑯᓄᖓᓕ ᑐᒃᑐᓄᑦ ᑐᓂᔭᐅᓯᒪᔪᑦ 

ᐊᕕᒃᑐᖅᓯᒪᔪᓄᑦ ᐆᒻᒪᔪᓕᕆᔨᕐᔪᐊᓄᑦ ᑲᑎᒪᔨᓄᑦ ᓄᓇᖕᓕᓂ ᑐᓂᔭᐅᖅᑲᕐᓂᐊᕐᒪᑕ. 

 

ᓄᓇᓕᖕᓂ ᐊᖑᓇᓱᒃᑏᑦ ᑎᒥᖏᑦ ᐋᖅᑭᒃᓯᕙᒻᒪᑕ ᑖᒃᑯᐊ ᐊᖑᑕᐅᔪᓐᓇᖅᑐᑦ ᑐᓂᔭᐅᓂᐊᕐᒪᖔᑖ ᓄᓇᖅᑖᕈᑎᓂᒃ 

ᐅᕝᕙᓘᓐᓃᑦ ᓄᓇᑖᖃᑕᐅᓯᒪᓐᖏᑦᑐᓂᒃ ᑐᓂᓯᓂᐊᕐᓗᑎᒃ ᓲᕐᓗ ᓇᓄᕐᓄᑦ. ᒫᓐᓇ ᑖᒃᑯᐊ ᐱᔭᕆᐊᖃᕐᓂᖏᑦ ᐊᒻᒪᓗ 

ᐆᒪᔪᕐᓂᐊᖅᑏᑦ ᑲᑎᒪᔨᖏᑦ ᐋᖅᑭᒃᓯᓯᒪᖕᒪᑕ ᖃᓄᖅ ᐱᔭᐅᕆᐊᓖᑦ ᑖᒃᑯᐊ ᐊᖑᑕᐅᔪᑦ. ᖃᐅᔨᓴᕐᓂᑕᖃᑕᐃᓐᓇᔪᔪᖅ 

ᐊᖑᑕᐅᔪᓐᓇᖅᑐᑦ ᐆᒪᔪᕐᓂᐊᖅᑎᒃᑯᑦ ᑎᒥᖁᑎᖏᓐᓄᑦ ᐋᖅᑭᒃᓯᔪᓐᓇᖅᐸᑕ ᑖᒃᑯᐊ ᐊᖑᑕᐅᔪᓐᓇᖅᑐᑦ 

ᓇᒧᓐᖓᖅᑕᐅᓂᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 

 



ᓇᒡᒐᔾᔭᐅ, ᒫᑦᓯ 8, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᐲᑐᓴᓐ. 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ ᑭᐅᔾᔪᑎᖓᓄᑦ. ᒥᓂᔅᑕ ᑕᐃᒪ ᐃᖅᑲᐅᒪᓂᐊᕐᒪᑦ 

ᐱᓕᕆᕝᕕᖓᑕ ᓴᖅᑭᑦᑎᕋᑖᓚᐅᕐᒪᑕ ᑖᒃᑯᓄᖓ ᑖᓪᕙ ᔫᓂᐊᓐ ᑐᒃᑐᐃᑦ ᖁᖓᓯᕐᒥᐅᑕᓕᖅᑕᐅᓪᓗᑎᒃ ᐱᓕᕆᐊᕐᒥᒃ 

ᑳᑐᓐᕌᒃᑦ ᑐᓂᔭᐅᓚᐅᕐᒪᑦ ᐱᓇᓱᐊᕈᓯᐅᓚᐅᖅᑐᓂᒃ ᐄᐳᕈᓪ-ᒥᓗ ᐱᒋᐊᖅᑐᖅᓯᒪᐅᑕᐅᓪᓗᑎᒃ. 

 

ᑳᓐᑐᕌᒃᑦ ᑖᒃᑯᐊᓗ ᑐᒃᑐᓂᒃ ᐱᓯᒪᕆᐊᖃᕐᓂᖅ ᐆᒻᒪᔪᕐᓂᐊᖅᑎᒃᑯᑦ ᑎᒥᖏᓐᓂᒃ ᐊᕕᔾᔭᖅᓴᖅᑐᒥᒃ 

ᓇᐅᑦᑐᖅᓱᖅᑎᐅᓂᐊᖅᑐᒥ ᑐᒃᑐᓂᒃ ᐱᓕᕆᐊᖅ. ᒥᓂᔅᑕ ᐅᖃᕈᓐᓇᖅᐹ ᑖᒃᑯᐊ ᖁᕐᓗᖅᑑᕐᒥ ᐆᒪᔪᕐᓂᐊᖅᑎᒃᑯᑦ 

ᑲᑎᒪᔨᖏᑦ ᑐᓴᖅᑎᑕᐅᓯᒪᖕᒪᖔᑕ ᑖᔅᓱᒥᖓ ᐱᓕᕆᐊᖑᔪᒥᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕᐅᔪᖅ ᐊᕙᑎᓕᕆᓂᕐᒧᑦ, ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪᓕ ᓂᕐᔪᑎᓂᒃ ᐱᓕᕆᐊᖃᕐᓂᐊᕌᖓᑕ 

ᑐᑭᓕᐅᑎᔪᒥᒃ ᖁᖓᓯᕈᓕᖅᓯᓂᐅᔪᖅ ᓈᓴᐃᔨᐅᔪᑦ ᐃᓛᒃ ᓇᓅᒐᓗᐊᖅᐸᑕ ᑐᒃᑑᒐᓗᐊᖅᐸᑕ ᑖᒃᑯᐊ 

ᐱᓕᕆᖃᑎᒋᔭᕗᑦ ᐱᖃᑎᒌᓐᓇᐅᔭᖅᑕᕗᑦ.  

 

ᑕᐃᒪ ᐊᔪᕐᓇᓐᖏᑦᑕᕌᖓᑦ ᓄᓇᖃᖅᑐᒥᒃ ᐆᒪᔪᕐᓂᐊᖅᑏᑦ ᒥᑭᒋᐊᕐᓂᐊᖅᑏᓪᓗ ᑎᒥᖓᓐᓂᒃ ᓂᕈᐊᖅᑕᒥᓂᖓᓂᒃ. 

ᓇᓗᓇᐃᖅᓯᔪᓐᓇᓐᖏᑦᑐᖓ ᖁᕐᓗᖅᑑᕐᒥ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᖃᐅᔨᒃᑲᖅᑕᐅᓐᓂᕐᒪᖔᑕ 

ᖁᖓᓯᕐᒥᐅᑕᓕᖅᓱᐃᓂᕐᒧᑦ ᐱᓕᕆᐊᑉ ᒥᒃᓵᓄᑦ.  

 

ᑭᓯᐊᓂᓕ ᒪᓕᒐᓕᐅᖅᑎ ᐅᖃᖅᑲᐅᖕᒪᑦ, ᑕᐃᑲᓂ ᐃᓄᒃᑕᖃᕐᓂᐊᖅᐳᖅ ᑕᐃᑲᓐᖔᖅᑐᒥᒃ ᐆᒪᔪᕐᓂᐊᖅᑎᒃᑯᑦ 

ᑲᑐᔾᔨᖃᑎᒌᖓᓂᒃ ᐃᓚᐅᖃᑕᐅᒐᔭᖅᑐᒥᒃ ᐊᒻᒪᓗ ᖃᐅᔨᒪᑦᑎᐊᖁᕙᕋ ᒪᓕᒐᓕᐅᖅᑎᐅᔪᖅ ᑕᐃᒪᓐᓇ 

ᐃᓕᖅᑯᓯᖃᓲᖑᒐᑦᑕ ᓂᕐᔪᑎᓂᒃ ᖃᐅᔨᓴᓕᕋᐃᒐᑦᑕ ᐱᓕᕆᐊᖃᓕᕌᖓᑦᑕᓘᓐᓂᑦ, ᐊᔪᕐᓇᓐᖏᑦᑕᕋᐃᒻᒪᑦ ᐊᒻᒪᓗ 

ᐊᑐᕐᓗᒍ ᐱᐅᓂᖅᓴᐅᒐᔭᕈᓂ ᐊᑐᕐᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᔾᔨᕆᓂᐊᖅᐳᑦ ᑕᒪᓐᓇ ᖃᐅᔨᓴᐅᑎᕗᑦ ᐊᐱᖅᓱᕐᓂᕐᒧᑦ ᐃᓱᓕᒻᒪᑦ, 

ᓄᖑᒻᒪᑦ. ᐊᒻᒪᓗ ᓈᓴᐅᑎᓕᒃ 7-ᒧᑦ ᑲᔪᓯᓂᐊᖅᐳᒍᑦ. ᑎᑎᖅᑲᒃᑯᑦ ᐊᐱᖅᑯᑏᑦ. ᓈᓴᐅᑎᓕᒃ 7. ᑎᑎᖅᑲᒃᑯᑦ 

ᐊᐱᖅᑯᑏᑦ. ᓈᓴᐅᑎᓕᒃ 8. ᐅᑎᕈᓰᑦ ᑎᑎᖅᑲᒃᑯᑦ ᐊᐱᖅᑯᑎᕕᓂᕐᒧᑦ. ᓈᓴᐅᑎᓕᒃ 9. (ᑐᓵᔨᑎᒍᑦ) ᑭᐅᔾᔪᑏᑦ 

ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓄᑦ. ᐊᑎᓕᐅᖅᓯᒪᔪᑦ. ᐊᑎᓕᐅᖅᓯᒪᔪᓄᑦ ᑭᐅᔾᔪᑏᑦ. ᐅᓂᒃᑳᑦ 

ᑲᑎᒪᔨᕋᓛᖑᑲᐃᓐᓇᖅᑐᓄᑦ ᑲᑎᒪᔨᕋᓛᖑᔪᓪᓗ ᒪᓕᒐᒃᓴᓄᑦ ᐊᓯᖏᓐᓄᓪᓗ. ᑎᑎᖅᑲᑦ ᓴᖅᑭᑕᐅᓂᖏᑦ. ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅ ᓇᑲᓱᒃ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 363 - 5(2): ᑎᑎᖅᑲᐃᑦ ᐃᒡᓗᓕᒑᕐᔪᒻᒥ ᐃᒡᓗᓕᕆᔨᒃᑯᖏᑕ ᐃᒃᓯᕙᐅᑕᖓᓄᑦ 

(ᓇᑲᓱᒃ) 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒎᑦ) ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ ᑎᑎᖅᑲᒥᒃ ᓴᖅᑭᑦᑎᔪᓐᓇᕋᒪ 

ᑭᐅᔾᔪᑕᐅᔪᖅ ᐃᒃᓯᕙᐅᑕᖓᖕᓄ ᐃᒡᓗᓕᒑᕐᔪᖕᒥ, ᐃᒡᓗᓕᕆᔨᒃᑯᑦ ᑲᑎᒪᔨᖏᑕ ᐱᑐᖃᐅᓗᐊᓕᖅᑐᑦ ᐃᒡᓗᖁᑎᖏᑦ 

ᐃᒡᓗᓕᒑᕐᔪᖕᒥ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᖅᑲᐃᑦ ᓴᖅᑭᑕᐅᓂᖏᑦ. ᒥᔅᑕ ᐋᖁᐊᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 364 - 5(2): ᑎᑎᖅᑲᐃᑦ ᐅᖅᓱᖅᑑᑉ ᒪᐃᔭᖓᓂᑦ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐅᖃᖅᑏ, ᐅᐱᑦᑐᒻᒪᕆᐅᕗᖓ ᓴᕿᑦᑎᔪᓐᓇᕋᒪ ᐊᔾᔨᖓᓂᒃ 

ᑎᑎᖅᑲᓂᒃ ᐱᕋᑖᓚᐅᖅᑕᑦ ᑕᕝᕙᓂ ᐊᒃᓱᕈᖅᑐᒻᒪᕆᖕᒥᒃ ᒪᐃᔭᖓᓐᓂ ᐅᖅᓱᖅᑑᒥ ᒪᐃᒐᓐ ᐳᐊᑐ. 

ᐅᖃᖅᑏ, ᒪᐃᔭᐅᑉ ᑎᑎᖅᑲᖏᑦ ᐅᖃᐅᓯᖃᓪᓗᐊᑕᕐᒪᑕ ᖃᑦᑎᑲᓪᓚᖏᑦ ᓄᓇᓕᖕᒥ ᐱᖁᑎᕐᔪᐊᓄᑦ 

ᓯᕗᓪᓕᐅᔾᔭᐅᔪᓂᒃ ᓇᓗᓇᐃᖅᑕᐅᓯᒪᔪᑦ ᕼᐋᒻᓚᒃᑯᓐᓂ. ᐊᒻᒪᓗ ᑲᔪᖏᖅᓴᖅᐸᔅᓯ ᒪᓕᒐᓕᐅᖅᑎᐅᓕᒫᑦ ᕿᒥᕐᕈᓗᒋᑦ 

ᑖᒃᑯᐊ ᐱᒻᒪᕆᐅᔪᑦ ᑐᓴᐅᒪᔾᔪᑏᑦ ᐅᖃᓕᒫᑦᑎᐊᕐᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖅᑲᐃᑦ ᓴᖅᑭᑕᐅᓂᖏᑦ, ᒥᔅᑕ ᓚᐃᑦᓯᑑᓐ.  

 

ᓴᖅᑭᑕᐅᔪᖅ ᑎᑎᖅᑲᒃ 365 - 5(2): ᔫᑳᓐᒥ ᐊᑭᑐᓗᐊᓐᖏᑦᑐᓂᒃ ᐃᒡᓗᖃᖅᑎᑦᑎᓂᕐᒧᑦ ᐱᒋᐊᖅᑕᐅᓯᒪᔪᖅ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓴᖅᑭᑦᑎᓂᐊᕋᒪ ᔫᑳᓐ ᒐᕙᒪᒃᑯᓐᓂ ᐊᑭᑐᓗᐊᓐᖏᑦᑐᒥᒃ 

ᐃᓪᓗᖃᖅᑎᑦᑎᓂᕐᒧᑦ.  

 

ᑖᓐᓇ, ᐅᖃᖅᑏ, ᑖᓐᓇ ᐊᔾᔨᐅᓐᖏᑦᑐᒻᒪᕆᐅᖕᒪᑦ ᓄᑖᖑᓪᓗᓂᓗ ᐃᑲᔫᑎᖃᕐᓂᐊᖅᑐᖅ ᓄᓇᕗᒻᒥ ᐃᒡᓗᑭᒃᓴᓂᕐᒧᑦ 

ᓇᐅᒃᑯᑐᐃᓐᓇᐃᖅ. ᒫᓐᓇᐅᔪᖅ ᒐᕙᒪᒃᑯᑦ ᑮᓇᐅᔭᖃᖅᑎᑦᑎᓂᖓ ᐃᓪᓗᖃᖅᑎᑦᑎᓂᕐᒧᑦ ᑖᒃᑯᐊ ᐊᑭᑐᔪᖅᑐᕈᑏᑦ 

ᐊᒥᓲᓂᖅᓴᓂᒃ ᐊᕐᕌᒍᒃᑯᑦ ᓇᓕᐊᓐᓄᑐᐃᓐᓇᖅ. ᑖᓐᓇᓗ ᐃᑲᔫᑕᐅᔪᖅ ᐋᖅᑭᒋᐊᕈᑎᒋᓂᐊᖅᑐᓂ ᑖᓐᓇ 

ᑐᐊᕕᕐᓇᖅᑐᒦᕐᓂᕆᔭᕗᑦ ᓴᖅᑭᑦᑎᓂᖅ ᓄᑖᓂᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ ᐊᑭᑐᓗᐊᓐᖏᑦᑐᒥᒃ 

ᐊᖏᒡᓕᒋᐊᕐᓗᒍᓗ ᐃᒡᓗᓕᕆᓂᖅ. ᑕᐃᒪ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂ ᐊᓂᕕᓕᒃ ᐃᒻᒥᒃᑰᓕᕐᓗᑎᒃ ᐃᓅᓯᕐᒥ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖅᑲᐃᑦ ᓴᖅᑭᑕᐅᓂᖏᑦ. ᐱᖁᔨᕗᖔᕐᓂᐊᓂᕐᒧᑦ ᑐᓴᖅᑎᑎᔾᔪᑏᑦ. 

ᐱᖁᔨᕗᖔᕐᓂᐊᕐᓂᕐᒧᑦ ᑐᓴᖅᑎᑎᔾᔪᑎ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᐱᖁᔨᕗᖔᕈᑎᑦ. 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑕᓯᐅᔭᕐᔪᐊᖅ 

ᒪᓕᒐᓕᐅᖅᑎᖓ, ᒥᔅᑕ ᕋᒻᐴᑦ.  

 

ᐱᒋᐊᖅᑎᑕᖅ 110 - 5(2): ᓄᖅᑲᒃᓴᕋᐃᓐᓂᖅ (ᕋᒻᐴᑦ)  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᒐᖅ 46, ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐅᖅᓱᖅᑑᒧᑦ ᑖᓐᓇ ᑲᑎᒪᕐᔪᐊᕐᓂᖅ ᓄᖅᑲᑲᐃᓐᓇᖁᓪᓗᒍ ᐅᓪᓗᒥᒧᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ ᐊᐃᕙᔾᔪᑎᔅᓴᐅᓇᓂᓗ. ᓈᒻᒪᓴᖅᑐᑦ? ᓈᒻᒪᓴᓐᖏᑦᑐᑦ? 

ᐱᖁᔨᕗᖔᕈᑦ ᑲᔪᓯᕗᖅ. ᑲᑎᒪᔾᔪᑎᔅᓴᒧᑦ 22-ᒧᑦ ᑲᔪᓯᓂᐊᖅᑐᑕ. ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᓪᓗᒋᑦ ᑲᑎᒪᔨᕋᓛᑦ ᒪᓕᒐᓕᕆᓂᕐᒧᑦ, 9-ᒥ ᐅᓪᓛᒃᑯᑦ 

ᖃᐅᑉᐸᑦ ᐅᓪᓛᒃᑯᑦ ᓇᓄᖅ ᑲᑎᒪᕕᖓᓂ ᑲᑎᒪᓛᖅᑐᑦ. ᑲᑎᒪᔾᔪᑎᔅᓴᑦ ᒫᑦᓯ 9.  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 58 

 ᒪᓕᒐᒃᓴᖅ 59 

 ᒪᓕᒐᒃᓴᖅ 60 

 ᒪᓕᒐᒃᓴᖅ 61 

 ᒪᓕᒐᒃᓴᖅ 62 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᖅᑲᓚᐅᓐᖏᓂᑦᑎᓐᓂ, ᑐᓐᖓᓱᑦᑎᐸᒃᑲ ᒪᓕᒐᓕᐅᖅᑎᓕᒫᑦ ᑕᕝᕙᓂ 

ᐅᕙᓃᖃᑎᒋᓂᐊᕋᒃᑭᑦ ᑲᑎᒪᔾᔪᐊᕐᕕᒻᒥ 6-ᒥ ᐅᓐᓄᒃᑯᑦ ᐱᓕᕆᑦᑎᐊᖅᓯᒪᔪᓄᑦ ᐅᔭᒥᑦᑕᐅᓂᖓᓄᑦ 

ᖁᕕᐊᓱᖃᑎᒋᓗᒍ, ᐲᑕ ᑖᐸᑕᐃᒧᑦ.  

 

ᑲᑎᒪᕐᔪᐊᕐᓂᖅ ᓄᖅᑲᖓᑲᐃᓐᓇᓂᐊᖅᑐᖅ ᐊᐃᑉᐱᓐᖑᕋᓱᓐᓂᖓᓂ, ᒫᑦᓯ 9, 1:30-ᒥ ᐅᓐᓄᓴᒃᑯᑦ.  

 

ᐃᖅᓱᖅᑏ.  

 

>>ᓄᖅᑲᖅᑐᑦ 15:44ᒧᐊᖅᑎᓪᓗᒍ 



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ - ᒫᑦᓯ 8, 2021



 

 



 

 



 

  


